
Раздзел 12 

СЕЛЬСКАГАСПАДАРЧЫЯ ЦЭНЫ: РАЗГЛЯД 
КАНКРЭТНЫХ СІТУАЦЫЯЎ 

А вось фермер, што павесіўся, не дачакаўшыся багатага 
ўраджаю. 

Шэкспір. "Макбет" 

УВОДЗІНЫ 

У гэтым раздзеле мы разгледзім дастасаванне тэорыі попыту і 
прапановы да сельскай гаспадаркі. Сельскую гаспадарку 
называюць найбольш паспяховай сферай у эканоміцы 
Вялікабрытаніі; пасля Другой сусветнай вайны аб'ём яе 
вытворчасці і ровень прадукцыйнасці рэзка выраслі. Гэта было 
дасягнута інтэрвенцыйнай палітыкай з боку ўрада; сярэдні 
брытанец падтрымлівае фермера праз штучна высокія цэны і 
дасканалыя падаткі. 
Цяпер эканамічная палітыка Вялікабрытаніі дзеецца ў 

Бруселі. Роля Агульнай сельскагаспадарчай палітыкі (АСП) 
робіцца полем жорсткіх палітычных дэбатаў. Бюджэт АСП 
значна большы за ўсе агульныя выдаткі ЕЭС і выступае 
нязменнай прычынай для дыскусіяў. На міжнароднай арэне 
ідуць няспынныя спрэчкі паміж ЕЭС і іншымі ўдзельнікамі 
ГАТТ. ЗША, а таксама бяднейшыя ўдзельнікі ГАТТ скардзяцца, 
што ЕЭС несправядліва субсідуе сельскую гаспадарку, а іх 
экспартныя тавары зазнаюць дыскрымінацыю.  

Практыка сельскай гаспадаркі — таксама прадмет нязгоды; 
напрыклад, многія з прыналежных да "зялёнага" лобі цвердзяць, 
што выкарыстанне хімічных угнаенняў і іншых сучасных 
метадаў сельскай гаспадаркі шкодзіць навакольнаму асяроддзю. 
Гэта, магчыма, дзіўны парадокс, што сельская гаспадарка 

найбольш часты прыклад, да якога звяртаюцца эканамісты, каб 
паказаць функцыянаванне рынку. Мы зробім тое самае, каб 
праілюстраваць зрухі ў попыце і прапанове і ўсю дзейнасць 
свабоднай рынкавай сістэмы. Але ніводны рынак не ведае 
такога ўмяшання ў сябе, як сельскагаспадарчы. Урады, і не 
толькі ў Вялікабрытаніі, але і ў бальшыні іншых краінаў, увесь 
час умешваюцца, каб рэгуляваць яго і маніпуляваць 
вытворчасцю і даходамі фермаў. У многіх краінах аб'ём 
ураджаю наступнага года ў такой самай ступені, як рынкавымі 
цэнамі і надвор'ем, вызначаецца палітыкай урада. 

Мал. 2.47. Эфект субсідыі. Субсідыя зніжае раўнаважную 
цану з OS да OR. З самой субсідыі SR атрымлівае спажывец, 
PR1 фермер.  

ПАЧАТКІ АГРАРНАЙ 
ПАЛІТЫКІ. Прывілеяваны 
статус сельская гаспадарка 
атрымала ў 1947 годзе згодна з 
Законам аб сельскай гаспадарцы. 
Вопыт дзвюх сусветных войнаў 
навучыў Вялікабрытанію не 
надта спадзявацца на 
імпартаваныя прадукты 
харчавання. Сельская гаспадарка 

падтрымлівалася дзяржаўнымі грантамі на развіццё, 
паслабленнем падаткаў, фіксаванымі цэнамі на малако і 
датацыямі на многія прадукты, каб, трымаючы цэны на 
гарантаваным   роўні,   дазволіць  фермерам   канкураваць  з   
імпарцёрамі. Дэталі гэтых схемаў для нас неістотныя, але мы 
можам сказаць,     што     найбольшы ўплыў аказвае тут 
шчодрае    субсідаванне,    якое выклікае   паніжэнне   цэнаў 
на  сельскагаспадарчую прадукцыю. Гэта пададзена на мал. 
2.47. Вы бачыце,   што   хоць   "неэфектыўныя" фермерскія 
гаспадаркі   і   падтрымліваюцца субсідыямі,  раўнавага    не    
парушаецца, бо ніжэйшая цана,  якая абавязана субсідыям, 
дазваляе   спажыўцам купляць больш. Такім чынам перад 
субсідаваннем цана была OS,

а патрабаваная колькасць ОМ. Пасля субсідавання цана 
зрабілася OR, а патрабаваная колькасць ON. Такая форма 
падтрымкі, як і дапамога ў атрыманні даходаў, таксама ідзе на 
карысць спажыўцу, бо частка субсідыяў вяртаецца 
падаткаплатніку дзякуючы больш нізкім цэнам. 3 гэтага больш 
за ўсё карыстаюцца людзі з нізкімі даходамі, для якіх цана на 
прадукты харчавання вельмі важная (гл. таксама ў раздзеле 11). 

ВЯЛІКАБРЫТАНІЯ ДАЛУЧАЕЦЦА ДА ЕЭС. З таго часу, як 
Вялікабрытанія далучылася да ЕЭС, сістэма, якую мы толькі 
што апісалі, у аснове сваёй знікла і была заменена 
гарантаванымі высокімі цэнамі і зменлівымі падаткамі на 
імпарт, каб не дапусціць танных прадуктаў харчавання з іншых 
краінаў на рынак Еўропы. Гэта для ЕЭС "танней", бо тыя краіны 
павінны купляць толькі лішкі прапановы, тады як вялікая доля 
замаскаванага "падатку" перакладаецца на плечы спажыўцоў 
праз штучна высокія цэны. Гэтая сітуацыя праілюстравана на 
мал. 2.48. Вы бачыце, што дарагая Агульная 
сельскагаспадарчая    палітыка 
(АСП) таксама стварае 
парушэнне раўнавагі лішкаў 
прапановы, гэтыя лішкі 
знаёмыя нам праз тэрміны 
"гара масла", "возера віна" і г. 
д. 
Прадаць лішкі ў межах ЕЭС 

немагчыма, бо гэта знізіць цану і 
разбурыць палітыку. Іх цяжка 
прадаць і на іншых рынках свету, 
бо іх   цана  надта  высокая, таму 
вельмі часта гэтыя лішкі "выкідаюць" на 
неканкурэнтаздольныя рынкі, такія, як краіны СНД, што амаль 
не ўздзейнічаюць на сусветныя цэны. Гэтыя паводзіны ЕЭС 
могуць аналізавацца метадам, падобным да таго, што і 
дыскрымінацыя манапаліста (гл. у раздзеле 11). 

 

Мал. 2.48 Лішкі вытворчасці, 
створаныя гарантавана 

высокімі цэнамі 

АЦЭНКА АГРАРНАЙ ПАЛІТЫКІ 
      ПАРАЎНАННЕ ВЯЛІКАБРЫТАНІІ I КАНТЫНЕНТАЛЬНАЙ 
ЕЎРОПЫ. Практыка сельскай гаспадаркі ў Вялікабрытаніі 
адрозніваецца ад той, што ў бальшыні краінаў Заходняй Еўропы. 
Шэраг прычынаў для гэтага. 
а) Клімат. Халаднаваты, вільготны клімат Вялікабрытаніі 

прыдатны для вырошчвання ячменю і развіцця пашавай 
жывёлагадоўлі, але робіць немагчымым вырошчванне такіх 
культураў, як аліва, тытунь, вінаград і кукуруза, — культураў, 
што паглынаюць вялікую частку бюджэту АСП. 

б) Зямля. У Вялікабрытаніі шмат неўрадлівых узгорыстых 
земляў, прыдатных толькі для пашаў, таму тут сканцэнтравана 
амаль 50% авечкагадоўлі ўсяго ЕЭС. 

в) Каму належыць зямля. У Вялікабрытаніі даволі вялікія 
сярэднія памеры фермаў — у тры разы большыя за памер 
сярэдняй французскай фермы і ў чатыры разы большыя за памер 
сярэдняй нямецкай. На тое ёсць дзве галоўныя прычыны. Першая 
ў тым, што ў Вялікабрытаніі існуе традыцыя права 
першародства, г.зн., першынец у сям'і атрымлівае ў спадчыну 
ўсю маёмасць, адрозна ад сістэмы роўнай спадчыны, калі 
маёмасць аўтаматычна падзяляецца паміж усімі крэўнымі. 
Менавіта таму брытанскія фермы павялічваюцца, а іншыя 
еўрапейскія памяншаюцца. Другая прычына ў тым, што многія 
дробныя брытанскія фермеры былі вымушаныя пакінуць зямлю 
праз імпарт у Вялікабрытанію танных прадуктаў харчавання з яе 
былых калоніяў. 

г) Рабочая сіла. У Вялікабрытаніі толькі 1,6% працаздольнага 
насельніцтва занята ў сельскай гаспадарцы. Гэта самы нізкі 
працэнт не толькі сярод краінаў ЕЭС, але і ва ўсім свеце (у 
Нямеччыне гэты працэнт складае 5,3, у Італіі 10,9, у Грэцыі 28,5). 
Некаторыя лічбы вы можаце знайсці ў табл. 2.9. Пры такой 
розніцы не дзіва, што АСП бачыцца неадпаведнай патрэбам 
Вялікабрытаніі. 
ПРАДУКЦЫЙНАСЦЬ.   З Другой  сусветнай  вайны  назіраўся 

вялікі рост прадукцыйнасці сельскай гаспадаркі Вялікабрытаніі - 
па аб'ёме вытворчасці на гектар і аб'ёме вытворчасці на 
працаўніка. Гэта сталася дзякуючы шэрагу прычынаў. 

а) Селекцыя. Лепшыя гатункі насення і пароды жывёлаў 
паспрыялі прадукцыйнасці. 3 1947 года сярэдняя ўраджайнасць 
пшаніцы павысілася з 2,4 да 6,7 тоны з гектара ў 1989 годзе. 

б) Механізацыя. У 1947 годзе ў сельскай гаспадарцы 
Вялікабрытаніі было занята 700000 чалавек, а ў 1990 годзе – 
толькі 307000. Галоўная прычына гэтага — механізацыя, да таго 
ж не простае павелічэнне колькасці машынаў, а з'яўленне больш 
магутных. 



Табліца 2.9 

Сельская гаспадарка ў ЕЭС, 1990 год 
 

 Бельгія Данія Францыя Нямеч-
чына 

Грэцыя Ірландыя Італія Люксем
-бург 

Нідэр
-

ланды 

Партугалія Іспанія Бяліка-
брыгані

я 

ЕЭС 12 

Плошча пад 
сельскагаспадарчае 

выкарыстанне (млн. га) 

1412 2823 31418 12000 5741 5676 17445 128 2025 4532 27213 18612 129023 

Кошт канчатковай 
прадукцыі сельскай 

гаспадаркі (млн. ЭКЮ) 

5391 6701 41062 26859 7887 3815 33964 164 14162 _ 20356 19429 179789 

Доля сельскай гаспадаркі 
ў ВГП (%) 

2,5 5,0 3,7 1,8 16,6 10,2 5,0 2,6 4,2 _ 6,1 1,8 3,5 

Колькасць занятых у 
сельскай гаспадарцы, 

паляўнічых 
гаспадарках, 

рыбалоўстве (тыс.) 

103 178 1536 1348 1026 168 2242 6,5 248 890 1742 619 10104 

Працаздольнае 
насельніцтва, эанятае ў 
сельскай гаспадарцы (%) 

2,9 6,8 7,3 5,3 28,5 15,8 10,9 4,0 4,8 21,9 16,1 2,6 8,3 

Колькасць гаспадарак ва 
ўладанні (тыс.) 

98 92 1057 740 952 220 2801 4 136 
 

769 1818 258 8947 

Сярэдні памер фермы (га) 14,1 30,7 27,0 16,0 4,3 22,7 5,6 28,6 14,9 4,3 12,9 65,1 8,9 

Крыніца: Міністэрства сельскай, лясной і рыбнай гаспадаркі 

в) Цвёрдыя   і вадкія хімічныя ўгнаенні. Лічыцца, што 
выкарыстанне ўгнаенняў і пестыцыдаў прынамсі на 30% 
павысіла ўраджайнасць. 

г) Удаскапаленне. Найбольш важным удасканаленнем 
прызнаецца меліярацыя, але не апошнюю ролю адыграла 
мадэрнізацыя будынкаў і інш. 

д) Інавацыі. Выкарыстанне новых культураў, напрыклад 
свірэпіцы, і новых метадаў гаспадарання, напрыклад нулявой 
пашы (трыманне жывёлы ў стайні круглы год), таксама падняло 
прадукцыйнасць. 

ІНШЫЯ ФАКТАРЫ ПРАДУКЦЫЙНАСЦІ. Аднак існуюць 
іншыя метады павышэння прадукцыйнасці, а з улікам іх 
сельская гаспадарка Вялікабрытаніі выглядае не так добра. Гэта: 
а) Паліва. Выкарыстанне машын і ўгнаенняў патрабуе паліва. 

Калі ў 1950-х і 1960-х гадах паліва было таннае, гэта не было 
праблемай, але ў 1970-х і 1980-х гадах падаражанне паліва 
зрабілася найважнейшай праблемай. На тэхналагічным роўні 
прадукцыйнасць знізілася: адзінка энергіі забяспечвае меншую 
выпрацоўку, чым гэта было 20 гадоў таму. 

б) Выдаткаванне — атрыманне. Нядаўні аналіз, праведзены 
універсітэтам Рыдзінга, акрэсліў прадукцыйнасць як аддачу, 
што атрымана на кожны выдаткаваны фунт стэрлінгаў. Згодна з 
гэтым аналізам, Вялікабрытанія мела слабыя паказнікі 
параўнальна з Бельгіяй, Нідэрландамі і Даніяй. Бельгійскія 
фермеры, напрыклад, на кожныя ўкладзеныя 100 фунтаў 
атрымлівалі прадукцыі на 121 фунт, тады як брытанскія — на 87 
фунтаў. Прычына гэтага — празмерная капіталізацыя 
фермерства. Чым больш укладаецца капіталу, тым хутчэй 
гаспадарка пачынае адчуваць дзеянне закону спадальнай 
прыбытковасці. Цяпер ёсць прыкметы таго, што гаспадаркі, якія 
маюць нізкую вартасць і нізкую даходнасць, могуць быць больш 
прыбытковымі. 

в) Увага да навакольнага асяроддзя. Абаронцы навакольнага 
асяроддзя сцвярджаюць, што шкоднае ўздзеянне новых метадаў 
гаспадарання на навакольнае асяроддзе павінна ўлучацца ў 
аналізы сувязі выдаткаванне — атрыманне. Разыходжанне 
паміж прыватнымі і грамадскімі выдаткамі і выгадамі 
відавочнае. Эканаміст, які займаецца дабрабытам, будзе 
аспрэчваць, што негатыўны вонкавы эфект гаспадарання — адна 
з прычынаў, што садзейнічаюць перавытворчасці (гл. раздзел 
26). 

ВАРТАСЦЬ АГРАРНАЙ ПАЛІТЫКІ. Мал. 2.49 сумуе 
вартасць аграрнай падтрымкі ў ЕЭС. На гэтай дыяграме вы 
знойдзеце тры 

варыянты вартасці АСП. 
Варыянты адрозніваюцца гэтак 
істотна таму, што браліся розныя 
гады. У дадатак, акрамя падтрымкі 
з боку ЕЭС, ёсць і падтрымка з 
боку асобных урадаў, якая можа 
быць прыхаванай. 
Галоўнае ж у тым, што розніца 

паміж цэнамі ЕЭС і сусветнымі 
вельмі вялікая. Ва ўсіх варыянтах 
вы бачыце, што фермер мае 
падтрымку не праз падаткі, а праз 
высокія цэны, якія спажыўцы 
вымушаны плаціць за прадукцыю. 
Калі гэта не зусім зразумела, 
паглядзіце на мал. 2.50. На ім Е 
будзе першаснай раўнавагай пры 
рынкавай цане ОG. Палітыка 
гарантаваных цэнаў АСП падымае 
цану да ОН. Гэта змяншае попыт 
да ОL, але павялічвае прапанову • 
да ОN. Агенцтвы АСП вымушаны 
скупляць лішкі прапанаванай 
прадукцыі IJ. ЕЭС, такім чынам, мае дадатковыя выдаткі РЦК 
(тэарэтычна частку выдаткаў FIJK яно можа кампенсаваць, 
прадаючы на сусветным рынку). 3 іншага боку, спажыўцы цяпер 
маюць дадатковыя выдаткі GHIF, што, як вы бачыце, большыя 
за FIJK. 
У дадатак да гэтых коштаў мы мусім таксама ўлічваць ла-

кальную неэфектыўнасць, звязаную з вытворчасцю лішкаў пра-
дуктаў харчавання, непатрэбных на рынку. У больш шырокім 
сэнсе мы можам таксама браць пад увагу шкоду, што чыніць 
гэткая палітыка краінам "трэцяга свету", якія праз яе не маюць 
рынкаў збыту для сваіх тавараў. Нават горш: многія бедныя 
краіны былі вымушаны значна скараціць сельскагаспадарчую 
вытворчасць, бо ЕЭС выкідае на іх рынкі сваю прадукцыю па 
нізкіх цэнах. 

ЦАНА ПАЧКА МАСЛА. Каб патлумачыць, як дзейнічае 
АСП, возьмем   наступны   прыклад.   Калі   спажыўцы   
купляюць   пачак 

Мал. 2.50. Вартасць гарантаваных цэнаў 
Гарантаваныя мінімальныя цэны падымаюць цану з OG да OH. Гэта 
патрабуе дадатковых выдаткаў GHJK. Урад плоціць FIJK, каб скупіць 
лішкі прапанаванай прадукцыі, але спажыўцы вымушаны дадаткова 
плаціць GHIF (заштрыхаваны простакутнік)  
Мал. 2.51- Цана пачка масла 

 
масла, велічыня ўздзеяння АСП ім амаль невядомая. Бальшыня 
людзей так ці інакш ведае, што сельская гаспадарка субсідуецца. 
Аднак пакупнікі найчасцей не падазраюць, у якой ступені гэтая 
палітыка абапіраецца на высокія цэны, а не на субсідыі. На мал. 
2.51 мы паказалі разбіўку цаны 250-грамовага пачка масла ў 
1991 годзе. 

АЛЬТЭРНАТЫЎНАЯ ПАЛІТЫКА 
НЕСТАБІЛЬНАСЦЬ НА СЕЛЬСКАГАСПАДАРЧЫХ 

РЫНКАХ. Як мы ўжо бачылі, цэны на рынках 
селькагаспадарчай прадукцыі нестабільныя па сваёй прыродзе 
ад непланаваных зменаў у прапанове. Гэта лічыцца 
непажаданым як для спажыўцоў, так і для вытворцаў (гл. у 
раздзеле 11). Таму ўрады звычайна ўмешваюцца ў дзейнасць 
сельскагаспадарчых рынкаў, каб стабілізаваць як даходы 
фермераў, так і цэны. Аднак поўная стабілізацыя цэнаў 
прывядзе да таго, што даходы фермераў будуць залежаць толькі 
ад аб'ёму вытворчасці: будуць высокія пры" добрым ураджаі і 
нізкія пры кепскім. Гэта абсалютна супярэчыць нармальнаму 
стану рэчаў, бо праз неэластычнасць попыту на 
сельскагаспадарчую прадукцыю даходы фермераў звязаны з 
аб'ёмам вытворчасці пераважна адваротна прапарцыянальнай 
залежнасцю (гл. цытату на пачатку гэтага раздзела). 

Добрая схема, такім чынам, будзе мець мэтай не татальную 
стабільнасць, а хутчэй абмежаваныя ваганні даходаў і цэнаў. 

ЯКАЯ ПРАПАНУЕЦЦА СХЕМА. Схема, якую мы тут 
прапануем, заснавана на мал. 2.52. Тут запланаваны аб'ём 
складае 60000 тонаў у год па цане 40 фунтаў за тону. Фактычны 
аб'ём, аднак, вагаецца ў межах ад 40000 да 80000 тонаў. 
Дапусцім, што крывая попыту DD вельмі неэластычная, і таму 
ваганне цаны будзе ад 120 да 16 фунтаў за тону. Калі мы 
дапусцім таксама, што пажаданы ровень даходу — пры цане 40 
фунтаў і аб'ёме 60000 тонаў, г.зн. складае 2,4 мільёна фунтаў, — 
як мы ацэнім палітыку ўрада?   Калі   мы   скажам,   што  
пажадана,   каб  даход   (агульныя 

      20  30          40     45    50           60        67       80 

Аб'ём вытворчасці (тысячы тонаў) 

Мал. 2.52. Стабілізацыя даходу 

► 0 

паступленні) быў нязменны незалежна ад аб'ёму, ці не падаецца 
гэта знаёмым? Так, гэта ідэя адзінкавай эластычнасці. Тады мы 
можам сфармаваць аснову палітыкі, сканструяваўшы 
гіпатэтычную крывую попыту, якая праходзіць праз 
скрыжаванне крывых DD і SS. На мал. 2.52 гэта перарывістая 
лінія, пазначаная ЕD =1. Яна паказвае нам, што адбудзецца пры 
ўсякай цане, калі даход застанецца нязменным — 2,4 мільёна 
фунтаў. 

а) Дапусцім, што фактычны аб'ём вытворчасці — 80000 
тонаў. Каб даход фермераў заставаўся стабільны на роўні 2,4 
мільёна фунтаў, трэба, каб рынкавая цана была 30 фунтаў за 
тону, а не 16. Аднак па цане 30 фунтаў спажыўцы жадаюць 
набыць толькі 67000 тонаў. Такім чынам, неабходна, каб 
дзяржаўныя ўстановы скупілі 13000 тонаў (80000 — 67000). I 
гэта дадаецца да рэзервовых запасаў дзяржавы. 

б) Цяпер дапусцім, што фактычны аб'ём складае 40000 тонаў. 
Гэта павысіць цану да 120 фунтаў за тону. Аднак, калі мы хочам 
утрымаць даходы на роўні 2,4 мільёна фунтаў, цана павінна 
быць 60 фунтаў. Пры цане 60 фунтаў попыт складзе 50000 
тонаў, і, такім чынам, неабходна, каб урад прадаў са сваіх 
рэзервовых запасаў 10000 тонаў. 
Калі б гэтая палітыка прымянялася паспяхова, дык яна б 

зменшыла ваганні цэнаў і стабілізавала даходы фермераў. Яна б 
была таксама самаакупнай, бо дзяржаўныя ўстановы могуць 
купляць па больш нізкай цане, а прадаваць па больш высокай, 
калі толькі кошты на захоўванне тавараў не перавышаюць 
розніцы цэнаў. Яшчэ адзін абмежавальны фактар — той, што 
гэтую схему можна выкарыстоўваць толькі для прадуктаў, якія 
доўга захоўваюцца. 

ПРАБЛЕМЫ. Прыведзены аналіз па многіх параметрах 
падаецца дасканалым. Чаму тады ім не карыстаюцца? 

а) Недасканалае веданне. Урад не мае дасканалага ведання 
пра форму крывой спажывецкага попыту ці пра абсалютны стан 
прапановы на пэўны момант. Тут будзе высокая ступень 
прыблізнасці. 

б) Палітычны ціск. У бальшыні еўрапейскіх краінаў фермеры 
маюць моцнае палітычнае лобі і таму — вялікі ціск, каб 
дамагчыся завышанай цаны і даходу. У выніку дзяржава трымае 
ўсё больш і больш лішкаў прадукцыі, і схема абыходзіцца ў 
вялікія грошы. Тое, што гаварылася пра АСП раней, пацвярджае 
гэты аргумент. 

в) Адміністрацыйныя    кошты.    Кошт    ажыццяўлення 
гэтай 



250                                 

схемы як з гледзішча бюракратыі, так і з прычыны захоўвання 
можа значна зменшыць яе карысць. Гэтыя кошты тым больш 
вялікія, чым больш шчодрыя цэны для фермераў. 
г) ГАТТ (Генеральнае пагадненне па тарыфах і гандлі) (гл. у 

другой частцы кнігі, раздзел 13). Палітыку краін ЕЭС трэба 
разглядаць у кантэксце сусветнай палітыкі. Нават, калі палітыка, 
якую мы ўжо разглядалі, вядзе да поспеху, яна ўсё роўна не будзе 
адпавядаць жыццёва важным інтарэсам фермераў у іншых 
частках свету. Для еўрапейскіх фермераў сумны той факт, што 
бальшыня дробных вытворцаў у аграрным сектары Еўропы 
дайшлі б да галечы, калі 6 мелі вольную канкурэнцыю з боку 
вытворцаў з-за акіяна, якія працуюць больш эфектыўна. 

НАЙНОЎШЫЯ ЗМЕНЫ Ў ПАЛІТЫЦЫ. Аб патрэбе 
рэфармавання АСП пачалі гаварыць у ГАТТ, ЗША і таксама ў 
Вялікабрытаніі, дзе мадэль сельскай гаспадаркі рэзка 
адрозніваецца ад тых, што развіваюцца ў іншых краінах 
Еўрасаюза. ГАТТ патрабаваў тэрміновага 70%-нага скарачэння 
субсідыяў, тады як Еўрасаюз ставіў пытанне пра магчымае 35%-
нае скарачэнне. У Еўрасаюзе адчуваецца таксама нутраны ціск да 
скарачэння выдаткаў на АСП з мэтай змяншэння бюджэту АСП. 
Адна з прапановаў прадугледжвала пакінуць землі пад папар. 

Гэта такая палітыка, калі фермерам плоцяць за тое, каб яны не 
выраблялі. У 1991 годзе фермерам плацілі 121 фунт за гектар, каб 
тыя пакідалі частку палёў незасеянымі, У тым самым 1991 годзе 
былі прапановы даваць дадатковую дапамогу дробным фермерам 
Еўрасаюза. Мэтай гэтага было ўтрымаць экалагічны баланс і 
адначасова падтрымаць аграрны сектар. Зразумела, што такая 
палітыка не падыходзіла брытанскім фермерам, бо дробныя 
фермы практычна зніклі ў Вялікабрытаніі пры канцы XIX 
стагоддзя. 
Ажыццяўленне ж такой палітыкі прывяло да "двуххуткаснай 

Еўропы", дзе адна палітыка датычыла дробных фермаў і зусім 
іншая — буйных. З'явілася таксама магчымасць "занавання", г.зн. 
рознай палітыкі ў розных рэгіёнах Еўрапейскага саюза. Буйныя 
фермы Вялікабрытаніі і паўночнай Францыі канкуруюць на 
больш-менш роўных умовах з сусветнымі вытворцамі, а дробныя 
фермеры, напрыклад, Партугаліі і Грэцыі знаходаяцца пад 
трывалай абаронай. 
Адчуваўся таксама ціск з боку тых, хто занепакоены аховай 

навакольнага асяроддзя ў Еўрасаюзе. Джонатан Порыт (Jonathan 
Porrit) з арганізацыі "Сябры зямлі" сцвярджаў, што АСП 
пагражае ўрадлівасці глебы. Да таго ж выказвалася 
занепакоенасць палітыкай, 

якая абыходзіцца ў мільярды фунтаў, каб вырабляць лішкі 
прадуктаў, і якая дрэнна ўплывае на найбяднейшыя краіны 
свету. 

ЗАКАНЧЭННЕ 

У гэтым раздзеле мы коратка разгледзелі праблему, якую 
магчыма развязаць з дапамогай аналізу попыту і прапановы. 3 
нашага боку было б наіўна думаць, што мы прапанавалі 
дакладныя адказы. Аднак мы паказалі, што ёсць шмат 
пазітыўных момантаў у межах больш шырокага нарматыўнага 
пытання: павінны мы ці не падтрымліваць сельскую гаспадарку 
і фермераў. Мы паказалі, што гэта галіна, дзе эканамісты маюць 
што параіць. На жаль, відавочна, што эканамічная логіка часта 
не ў стане процістаяць палітычнай сіле. 

ВЫСНОВЫ 

1. Сельскую гаспадарку Вялікабрытаніі падтрымлівалі з часоў 
Другой сусветнай вайны. Гэтая падтрымка набыла пераважна 
форму цэнавых субсідыяў, адрозна ад сістэмы гарантаваных 
высокіх цэнаў АСП. 

2. Практычная мадэль сельскай гаспадаркі і землеўладання ў 
Вялікабрытаніі значна адрозніваецца ад падобных з'яваў у 
іншых краінах Еўрасаюза. Менавіта таму Вялікабрытанія не 
вельмі добра стасуецца з ЕЭС. 

3. Прадукцыйнасць рэзка вырасла па аб'ёме вытворчасці на 
гектар і аб'ёме вытворчасці на працаўніка. Аднак іншыя 
фактары прадукцыйнасці сведчаць, што прадукцыйнасць у 
Вялікабрытаніі знізілася. 

4. Кошт утрымання брытанскіх фермераў большы за кошт 
утрымання ўсіх нацыяналізаваных галінаў вытворчасці разам 
узятых. 

5. Сельскагаспадарчыя рынкі нестабільныя па сваёй 
прыродзе, таму ўрады звычайна ўмешваюцца ў іх дзейнасць, каб 
стабілізаваць цэны і даходы фермаў. 

6. Паспяховую палітыку можна выпрацаваць, абапіраючыся 
на гіпатэтычную крывую попыту, што мае адзінкавую 
эластычнасць. 

7. Ажыццяўленне аграрнай палітыкі ўскладняецца 
недасканалым веданнем, палітычным ціскам і 
адміністрацыйнымі выдаткамі. 

Пытанні 

1. Апішыце сучасныя формы палітыкі падтрымкі аграрнага 
сектара. 

2. Абмяркуйце эфектыўнасць квотаў як метаду змяншэння 
лішкаў вытворчасці сельскай гаспадаркі. 

3. Якія ёсць "за" і "супраць" гарантаваных цэнаў на 
прадукцыю сельскай гаспадаркі? 

4. Паглядзіце на мал. 2.52. Якая павінна быць палітыка ўрада, 
каб утрымаць даходы фермаў, калі аб'ём вытворчасці знізіцца да 
30000 тонаў? 

5. Індыя мае вызначаныя максімальныя цэны, каб 
стрымліваць рост цэнаў. Чаму гэта ўскладніла праблему 
харчавання ў Індыі? 

6. Вялікабрытанія цяпер — чысты экспарцёр пшаніцы. У якім 
аспекце гэта можа разглядацца як мясцовая неэфектыўнасць? 

7. Узрасла ці знізілася прадукцыйнасць. аграрнага сектара 
Вялікабрытаніі ў 1939-1945 гадах? Абгрунтуйце свой адказ. 

8. Як уздзейнічае на эканоміку зменлівы падатак на імпарт? 
9. Ці лічыце вы добрым, калі краіна забяспечвае сябе 

ўласнымі прадуктамі харчавання? Чаму? Ці вызначыце вы мяжу 
самазабеспячэння? 

Пытанні паводле інфармацыі А  

НІЖНЯЯ МЯЖА СУБСІДЫЯЎ 
Прачытайце наступны артыкул, узяты з газеты Financial 

Times за 5 чэрвеня 1991 года, і вывучыце табліцы. Потым 
паспрабуйце адказаць на пытанні паводле артыкула. 

ФЕРМЕРСТВА ЎСЁ ЯШЧЭ ЖЫВІЦЦА 3 КАРМУШКІ СУБСІДЫЯЎ 
АЭСР заяўляе перадусім пра неабходнасць фундаментальнае рэформы сельскай 

гаспадаркі, — піша Джордж Грэхэм (George Graham). 
Арганізацыя эканамічнага супрацоўніцтва і развіцця (АЭСР) у сваёй штогадовай 

справаздачы паведамляе, што індустрыяльна развітыя краіны зноў зазналі няўдачу ў 
спробах рэфармаваць сваю аграрную палітыку і прыйдуць да суровых эканамічных 
праблемаў. 

Як падлічыла Арганізацыя, што месціцца ў Парыжы, агульны кошт падтрымкі 
аграрнага сектара ў 24 краінах АЭСР вырас на 12% — да 300 мільярдаў даляраў у 
мінулым годзе. 

Асноўны цяжар гэтага нясуць спажыўцы, якія абкладаюцца своеасаблівым падаткам, 
плоцячы высокія цэны за прадукты харчавання. Аднак беспасярэднія субсідыі, якія 
кладуцца на плечы падаткаплатнікаў, таксама выраслі. 

Эканамісты АЭСР падлічылі, што эквівалент субсідыяў вытворцу (ЭСВ) — мера 
агульнай колькасці субсідыяў, што выплочваюцца фермерам, вырас у мінулым годзе на 
16% — да 176 мільярдаў даляраў і склаў 44% вартасці вырашчаных культураў і жывёлы. 
Толькі Новая Зеландыя і Японія знізілі ровень субсідыяў сельскай гаспадарцы. 

"Сітуацыя 1990 года і прагноз на бліжэйшую перспектыву сведчаць, што рэформу 
нельга раз за разам адкладваць, унікаючы эканамічных праблемаў, бо структурныя збыткі 
заўсёды з'яўляюцца зноў пасля перыядаў часовай адтэрміноўкі",  — асцерагае 
справаздача. 

"Той, хто вызначае палітыку, павінен быць пільным да факта, што ў цяперашнім 
становішчы крыецца таксама шэраг магчымых пагрозаў для працэсу рэформаў. 
Неабходнасць усё большай дапамогі галодным, праблемы размеркавання прадуктаў 
харчавання ў Савецкім Саюзе і пагроза забруджвання навакольнага асяроддзя — вельмі 
важныя пытанні. Аднак не трэба спасылацца на іх, каб чарговы раз адкласці рэформы, як у 
мінулым спасылаліся на засухі і іншыя прыродныя з'явы", — пішацца ў справаздачы 
далей. 

АЭСР паведамляе, што ўругвайскі раўнд міжнародных гандлёвых перамоваў пад 
эгідай Генеральнага пагаднення па тарыфах і гандлю (ГАТТ) дасць шанц для 
рэфармавання аграрнай палітыкі, калі дазволіць рынку адыгрываць большую ролю ў 
вызначэнні попыту і прапановы. 

Паспяховае завяршэнне перамоваў знізіць напружанасць у гандлёвых адносінах і 
палегчыць эканамічны цяжар, які разам трымаюць спажыўцы і падаткаплатнікі. 

Калі ж уругвайскі раўнд не здолее прывесці да істотных рэформаў, дык АЭСР 
папярэджвае, што праблемы выйдуць далёка за аграрны сектар. 

Яны ўлучаюць скарачэнне сусветнага гандлю і нацыянальнага даходу і павелічэнне 
рызыкі таго, што з'явяцца рэгіянальныя гандлёвыя блокі і дыскрымінацыйныя 
двухбаковыя пагадненні. 

Болей за гэта, гандлёвыя сутычкі могуць развівацца і будзе доўжыцца нежаданне 
адкрываць рынкі для слабаразвітых краінаў, а таксама для краінаў Цэнтральнай і 
Усходняй Еўропы, што пазбавіць іх важнай крыніцы эканамічнага росту. 

"Відавочна, што гэтыя праблемы не знікнуць, а толькі паглыбяцца, калі рэфармаванне 
зноў будзе адкладзена", — сцвярджаецца ў справаздачы АЭСР. 

А паколькі грунтоўнай аграрнай рэформай міністры АЭСР займаліся ў 1987 годзе, 
заўважана ў справаздачы, яны насампраўдзе зрабілі вельмі мала, каб знізіць ровень 
субсідыяў. 

Цэны мясцовага рынку — галоўны элемент, на які тыя, хто робіць палітыку, могуць 
уплываць, падтрымліваючы ровень рынкавай цаны. Але гэтыя цэны раслі ў 1988 і 1989 
гадах і толькі крыху знізіліся ў 1990 годзе. 

"Неабходна ўздзейнічаць на дапамогу, звязаную з аб'ёмам вытворчасці, якая для АЭСР 
складае больш за тры чвэрці ад агульнай дапамогі. Гэта той тып дапамогі, які ў 
найбольшай ступені скажае гандаль і цяжар якога амаль ва ўсіх краінах кладзецца на 
спажыўцоў", — робіць выснову справаздача. 

У справаздачы таксама гаворыцца, што выдаткі на падтрымку сельскай гаспадаркі ўсё 
больш перакладаюцца на спажыўца. Падлічаны АЭСР эквівалент субсідавання 
спажыўцом, што адлюстроўвае прыхаваны падатак, які спажыўцы выплочваюць у 
выглядзе высокіх цэнаў на прадукты харчавання, вырас на 18% у мінулым годзе і склаў 
133 мільярды даляраў. 

Пасля перыяду, калі запасы сельскагаспадарчай прадукцыі зменшыліся да параўнальна 
нізкага роўню і сусветныя цэны на аграрныя гавары выраслі, у мінулым годзе 
структурныя лішкі ўзнавіліся. 

Вытворчасць пшаніцы, напрыклад, дасягнула ў 1990 годзе рэкорднай адзнакі — амаль 
229 мільёнаў тонаў. Попыту не было, і цэны знізіліся на 35%. Вырасла таксама 
вытворчасць нізкагатунковых збожжавых да 365 мільёнаў тонаў у 1990 годзе, і хоць у 
першай палове года цэны трымаліся, у другой палове яны значна знізіліся. 

Паводле папярэдніх падлікаў, сусветная вытворчасць алейных культураў у 1990/91 
гадах таксама дасягнула лічбы 221 мільён тонаў, але цэны на іх трымаліся. 

У малочным сектары, аднак, рост прапановы значна перавышае попыт, які застаецца 
нязменным ці зніжаецца. 

Прапанова ялавічыны вырасла амаль ва ўсіх краінах і перавысіла спажывецкі попыт, 
што зноў жа прывяло да падзення цэнаў і росту запасаў. 

Прагнозы на бліжэйшую перспектыву — да 1995 года — паказваюць, што магчымасць 
экспарту ўсіх прадуктаў у краінах АЭСР напэўна павялічыцца, калі цяперашняя палітыка 
будзе працягвацца. Асабліва павялічацца экспартныя магчымасці нізкагатункавых 
збожжавых, ялавічыны і пшаніцы. 

СУСВЕТНАЯ ВЫТВОРЧАСЦЬ 
 1979-1988 1987 1988 1989пр 1990пап 
Аб'ём вытворчасці 
жывёлагадоўлі 
Чысты агульны ЭСВ, млрд 
даляраў  
Чысты працэнт ЭСВ 
Чыстыя кошты вытворцаў 

 
 
 

67,83 
37 

1,56 

 
 
 

97,29 
43 

1,77 

 
 
 

102,84 
43 

1,73 

 
 
 

96,37 
40 

1,63 

 
 
 

109,71 
42 

1,70 

Уся прадукцыя 
Чысты агульны ЭСВ, млрд. 
даляраў 
Чысты працэнт ЭСВ 
Чыстыя кошты вытворцаў 

 
 

107,38 
37 

1,54 

 
 

176,78 
50 

1,95 

 
 

167,91 
46 

1,79 

 
 

151,01 
41 

1,63 

 
 

175,54 
44 

1,74 

пр: прыблізная ацэнка; пап: папярэдняя ацэнка                                         Крыніца: АЭСР 

ЭКВІВАЛЕНТЫ СУБСІДЫЯЎ ВЫТВОРЦУ 
 1987 1988 1989пр 1990пап 
Аўстралія 
Чысты агульны ЭСВ, млрд даляраў 
Чысты працэнт ЭСВ 

 
1,10 
11 

 
1,23  
9 

 
1,25 
10 

 
1,30  

11 
Еўрапейская супольнасць 
Чысты агульны ЭСВ, млрд даляраў 
Чысты працэнт ЭСВ 

 
72,95 
49 

 
70,48 
46 

 
61,49 
41 

 
81,62 

48 

Японія 
Чысты агульны ЭСВ, млрд даляраў 
Чысты працэнт ЭСВ 

 
35,15 
76 

 
36,52 
74 

 
33,67 
71 

 
30,86 

68 

Нарвегія 
Чысты агульны ЭСВ, млрд даляраў 
Чысты працэнт ЭСВ 

 
2,53 
76 

 
2,66 
76 

 
2,55 
75 

 
3,13 

77 

Злучаныя Штаты 
Чысты агульны ЭСВ, млрд даляраў 
Чысты працэнт ЭСВ 

 
45,07 
41 

 
37,21 
34 

 
33,42 
29 

 
35,93 

30 

АЭСР 
Чысты агульны ЭСВ, млрд даляраў 
Чысты працэнт ЭСВ 

 
176,7
8 50 

 
167,91 
46 

 
151,01 
41 

 
175,54 

44 

пр: прыблізная ацэнка;     пап: папярэдняя ацэнка Крыніца: АЭСР 

            1. Растлумачце наступныя тэрміны: 
а) АЭСР.  б)Уругвайскі раўнд. в) Падатак на імпарт.  
г) Зямля пад папарам. д) Гарантаваныя высокія цэны. 
2. У артыкуле пішацца пра спажыўцоў, якія "абкладаюцца 
своеасаблівым падаткам, плоцячы высокія цэны за прадукты 
харчавання", а таксама выплочваючы субсідыі праз прамыя 
падаткі. 

З дапамогай графікаў попыту і прапановы растлумачце, што 
гэта азначае. 

3. Прапануйце тры шляхі, як неабходна мадыфікаваць 
аграрную палітыку краінаў АЭСР. 

 
Пытанні паводле інфармацыі Б  
АГРАРНАЯ ПАЛІТЫКА I ДАБРАБЫТ 

Вывучыце інфармацыю ў табл. 2.10 

Табліца 2.10  

Кошты аграрнай інтэрвенцыі ЕЭС 
1 Страты  

спажыўцоў 
Страты 
падаткаплатнікаў 

Прыбыткі 
вытворцаў 

Чыстыя 
страты 

(А) Аўстралійскае бюро 
аграрнай эканомікі (1983) 
(дзесяць удзельнікаў) Мільярды 
ЭКЮ (цэны 1982 года)  
% ад ВГП  
ЭКЮ на чалавека 
 
(Б) Баквел, Харві, Томсан і 
Партан (Buckwell, Harvery, 
Tomson and Parton) (1980) 
(дзевяць членаў) 

Мільярды ЭКЮ 
 

(В) Таерс і Андэрсан (Tyers and 
Anderson) (1985) (дзесяць 
членаў) Мільярды даляраў 
(цэны 1980 года) 
 

(1) 
 
 
30,6 
1,2 

112,0 
 
 
 
 
 
24,8 
 
 
 
 
49,0 

(2) 
 
 
24,9 
1,0 

90,0 
 
 
 
 
 
8,3 
 
 
 
 
2,2 

(3) 
 
 
47,5 
1,9 

173,0 
 
 
 
 
 
22,0 
 
 
 
 
27,2 

(4) 

Баквел, Харві, Томсан і Партан улучаюць толькі кошты АСП, Аўстралійскае бюро 
аграрнай эканомікі і Таерс і Андэрсан улучаюць таксама лічбы па некаторых краінах -  
удзельніцах асобна. 

Крыніца: Алан Вінтэрс (Alan Winters).  "Эканамічныя вынікі падтрымкі аграрнага 
сектара" (The Economic consequences of Agricultural Support): Агляд, ОЕСD 
Есопотіс Studies, восень 1987. 

1. Растлумачце, што азначае тэрмін "чыстыя страты". 
Падлічыце чыстыя страты па ўсіх ацэнках табл. 2.10. 

2. Зрабіце дыяграму прапановы і попыту, каб 
праілюстраваць канцэпцыю чыстай страты. 

3. Якім чынам АСП шкодзіць слабаразвітым краінам? (Вы   
можаце  таксама   паспрабаваць   адказаць   на   пытанні   
паводле інфармацыі А з раздзела 11.) 

Раздзел 13 

АРГАНІЗАЦЫЯ БІЗНЕСУ: 
ПАМЕРЫ, РАЗМЯШЧЭННЕ I ФОРМА 

На жыццё, пан Кемпер, зарабляеш, прадаючы тое, што 
трэба кожнаму чалавеку прынамсі раз на год. Вось так! 
А мільён зарабляеш, прадаючы тое, што трэба кожнаму 
чалавеку штодня. Вы, мастакі, вырабляеце тое, што не 
трэба нікому і ніколі. 

Торнтан Уаддэр 

ТЫПЫ БІЗНЕС-АРГАНІЗАЦЫЯЎ 

Існуе шмат арганізацыяў, якія гандлююць з грамадствам, г.зн. 
прапануюць тавары і паслугі за грошы. Мы хочам разгледзець 
тут бізнес-арганізацыі. Гэта такія арганізацыі, мэта якіх — 
максімізацыя ўласных прыбыткаў. Таму мы апускаем у нашым 
аглядзе такія арганізацыі, як грамадскія карпарацыі, напрыклад 
"Брытыш Рэйл" (чыгунку) ці пошту, бо яны знаходзяцца ў 
грамадскім сектары і функцыянуюць не толькі для таго, каб 
максімізаваць уласныя прыбыткі (гл. раздзел 19). 

Існуе таксама шмат тыпаў і формаў бізнесу, але, паколькі ўсе 
яны дзейнічаюць з мэтай максімізацыі ўласных прыбыткаў, 
эканамісты не размяжоўваюць іх і называюць агулам фірмы. 

ЗАВОДЫ, ФІРМЫ I ГАЛІНЫ ВЫТВОРЧАСЦІ 

Завод — гэта адзінка вытворчасці ў прамысловасці, у той час 
як фірма — адзінка ўласнасці і кантролю. Патлумачым гэтую 
розніцу прыкладам. Ford UK — гэта фірма, але яна кантралюе 
24 розныя заводы ў Вялікабрытаніі, такія, як у Дагенхэме і 
Брыджэндзе. 

Галіна вытворчасці — гэта ўсе фірмы, звязаныя з пэўнай 
вытворчасцю. Стандартная прамысловая класіфікацыя ўрада 
(СПК) налічвае 49 галінаў вытворчасці і 111 падгрупаў гэтых 
галінаў. Даволі цяжка выразна акрэсліць галіну вытворчасці 
колькасна, бо адна і тая ж фірма можа быць занятая  больш чым 
у адной галіне. 

КЛАСІФІКАЦЫЯ ФІРМАЎ 

Знойдзецца шмат крытэраў класіфікацыі фірмаў. Напрыклад, 
можна класіфікаваць іх паводле памераў. Аднак найбольш 
істотны, на думку многіх эканамістаў, — тып канкурэнцыі, які 
ўлучае ў сваю арбіту фірму. Менавіта тыпам канкурэнцыі 
прысвячаецца большая частка гэтага сшытка кнігі. Але 
перадусім мы павінны разгледзець законныя формы бізнесу. 
Першым крокам будзе разгляд развіцця сучаснай бізнес-
арганізацыі. 

РАЗВІЦЦЁ БІЗНЕС-АРГАНІЗАЦЫІ. 3 развіццём грамадства 
ад феадалізму да свабоднай канкурэнцыі, а потым — да 
капіталізму развіліся і розныя формы бізнесу. Самымі раннімі 
формамі былі аднаасобны ўладальнік і партнёрства. 
Акцыянернае таварыства з'явілася толькі ў XIX стагоддзі, хоць 
яго карані можна адшукаць значна раней — у часы 
камерцыйнай рэвалюцыі XVI і XVII стагоддзяў. У гэты перыяд 
капіталістычная сістэма вытворчасці ўжо ўсталявалася, г.зн. 
зрабілася такой сістэмай, дзе існаваў падзел функцыяў паміж 
уладальнікам капіталу — работадаўцам з аднаго боку, і 
работнікам, які зарабляў грошы, — з другога. 
Форма акцыянернага таварыства ўтварылася не з 

вытворчасці, а з замежнага гандлю. Каб назапасіць неабходны 
капітал і размеркаваць рызыку ранніх гандлёвых 
прадпрыемстваў, была прынята форма кампаніі. Іх называлі 
"чартарныя кампаніі", бо яны маглі быць заснаваныя паводле 
каралеўскай хартыі. Многія бізнесмены засноўвалі кампаніі без 
хартыяў, але гэта не было легальнай формай арганізацыі. 
Напачатку яны былі рэгулёўнымі кампаніямі, напрыклад 
Маскаві Компані (Muscovy Company) (1553), створаная для 
правядзення толькі адной аперацыі. Аднак акцыянерныя 
кампаніі, якія ствараліся на працяглы час, кіраваліся радаю 
дырэктараў і кантраляваліся акцыянерамі, рабіліся ўсё* больш 
папулярнымі. Найважнейшай з ранніх кампаніяў такога тыпу 
была "Ост-Індыйская Кампанія" (East India Company). Яна была 
заснаваная ў 1600 годзе, а акцыянернай зрабілася ў 1660-м. 
Абмежаваная адказнасць (гл. далей) вядомая з 1662 года, 

тады яе атрымалі толькі тры кампаніі. Праца з акцыямі вялася 
ад самага пачатку, хоць першая біржа акцыяў была заснаваная 
толькі ў 1778 годзе. У гэты час ужо расквітнеў рынак капіталу і 
страхавання, які ахопліваў некалькі кавярняў лонданскага Сіці. 
Самай знакамітай кампаніяй з абмежаванай адказнасцю была 
кампанія "Лойдз" (Lloyd’s). Вялікая спекуляцыя, вядомая як 
"Бурбалка Паўднёвага мора", давяла да галечы шмат людзей, 
пасля чаго быў прыняты закон 1720 года.  

Згодна з ім нелегальнай лічылася ўсялякая кампанія, якая не 
мела хартыі, што даволі моцна стрымлівала рост колькасці 
кампаніяў многія гады. 
Будаўніцтва каналаў (пачынаючы з 1761 года) патрабавала 

вялікіх капіталаў, таму давялося прыняць форму акцыянерных 
кампаніяў. У той час кампаніі ствараліся ўжо не паводле 
каралеўскіх хартыяў, а паводле парламенцкіх актаў. Будаўніцтва 
чыгункі выклікала да жыцця сотні акцыянерных кампаніяў, і да 
1848 года іх заяўлены акцыянерны капітал перавышаў 200 
мільёнаў фунтаў. Некаторыя грамадскія арганізацыі, такія, як 
водазабеспячэнне, таксама прынялі форму акцыянавання, але 
вытворчасць пачала прымаць гэтую форму арганізацыі толькі ў 
сярэдзіне XIX стагоддзя. Развіццё акцыянерных банкаў у 
Вялікабрытаніі пачынаецца ў 1826 годзе. 
Вядома, парламенту было нязручна ўдзельнічаць у стварэнні 

такой колькасці кампаніяў, таму было прынята заканадаўства, 
згодна з якім стварэнне кампаніяў палягчалася і ажыццяўлялася 
рэгістраваннем. Найважнейшымі законамі былі "Закон аб 
кампаніях" 1844 года, "Закон аб абмежаванай адказнасці" 1855 
года і "Закон аб акцыянерных кампаніях" 1856 года. "Закон аб 
кампаніях" 1862 года замацоўваў папярэдняе заканадаўства і 
паслужыў падставай для арганізацыі кампаніяў да пачатку XX 
стагоддзя. 
У XIX стагоддзі панавальнай формай арганізацыі ў 

вытворчасці быў сямейны бізнес. Калі такія арганізацыі хацелі 
атрымаць статус кампаніі, дык рабілася гэта дзеля абароны, 
якую давала абмежаваная адказнасць, а не дзеля таго, каб 
займець капітал. Цікава адзначыць, што ў гэты час, калі 
прамысловасць і камерцыя лічылі неабходным прымаць 
акцыянерную форму арганізацыі, дзяржава таксама не магла не 
ўмешвацца ў эканоміку. Як вопыт прамысловасці і камерцыі 
патрабаваў рэгулявання праз заканадаўства, што датычыла 
кампаніяў, так і складаны урбаністычны свет, які няспынна рос, 
патрабаваў умяшання з боку дзяржавы, каб забяспечыць 
належную каналізацыю, вулічнае асвятленне, адукацыю і г.д. 

Бальшыня арганізацыяў, якія ствараліся ў той час, напрыклад 
шпіталі і школы, мадэляваліся накшталт фабрыкаў. Гэтыя 
формы перажылі навуковую рэвалюцыю XX стагоддзя. Цяпер жа 
мы стаім на парозе вялікіх зменаў у нашай эканоміцы, якія 
прынясе з сабой мікрапрацэсарная рэвалюцыя. Магчыма, калі 
мы захочам захаваць старыя формы арганізацыі, трэба 
прыгадаць, што яны з'явіліся з мэтай эксплуатацыі вялікіх 
паравых рухавікоў у якасці крыніцы энергіі. 

ЛЕГАЛЬНЫЯ ФОРМЫ ФІРМАЎ 

АДНААСОБНЫ ЎЛАДАЛЬНІК. Аднаасобны ўладальнік - 
гэта такая форма арганізацыі бізнесу, калі адна асоба, занятая ў 
сваім бізнесе, укладае капітал, атрымлівае прыбыткі і аплочвае 
страты з уласнай кішэні. Тыповыя сферы для камерцыйнай 
дзейнасці аднаасобнага ўладальніка — рознічны гандаль і 
будаўніцтва, г.зн. некапіталаёмістыя віды дзейнасці. 
Аднаасобных уладальнікаў часта памылкова называюць 
"адзінокімі бізнесменамі". Сапраўды, такімі кампаніямі валодае 
адзін чалавек, але працаваць там можа шмат людзей. 
Абмяжоўваюць рост дзейнасці аднаасобных уладальнікаў два 

асноўныя чыннікі. Першы — фінансы: эканамічны рост у 
значнай ступені залежыць ад наяўнасці капіталу для ўкладання 
ў бізнес, а аднаасобныя ўладальнікі абмежаваныя тым, што 
маюць самі і што могуць пазычыць у банкаў, і да т.п. Другі 
чыннік — арганізацыйны: адзін чалавек мае абмежаваныя 
магчымасці для эфектыўнага кантролю і сам адказвае за 
арганізацыю цалкам. Калі бізнес разрастаецца, дык на месца 
аднаасобнага ўладальніка прыходзіць іншая, больш складаная 
форма арганізацыі. 
Аднаасобны ўладальнік знаходзіцца ў патэнцыяльна 

няўстойлівай фінансавай пазіцыі. Усе прыбыткі можа 
атрымліваць адзін чалавек, але ён жа нясе і ўсе страты. Кожны 
год даволі шмат аднаасобных уладальнікаў банкрутуе. 
Абмежаваныя капітальныя рэсурсы для бальшыні аднаасобных 
уладальнікаў — самае слабае месца. I не толькі праз 
канкурэнцыю з буйнымі кампаніямі, але таксама праз не лепшае 
інвеставанне, напрыклад, калі хтосьці адкрывае краму з 
далікатэсамі ў раёне, дзе аддаюць перавагу больш простай ежы. 
Аднак можна казаць, што аднаасобны ўладальнік лягчэй 

вытрымае кароткачасовае зніжэнне спажывецкага попыту, чым 
буйная арганізацыя. Аднаасобны ўладальнік можа значна хутчэй 
адаптавацца да роўню попыту і, пры неабходнасці, крыху 
эканоміць, пакуль справы не паправяцца. 
У Вялікабрытаніі аднаасобны ўладальнік застаецца найбольш 

распаўсюджанай адзінкай бізнесу. Гэта — аснова структуры 
бізнесу краіны. Аднак што датычыць капіталу і працоўных 
рэзерваў, то значэнне аднаасобных уладальнікаў менш істотнае. 
Праўда, апошнім часам назіраўся значны рост колькасці 
аднаасобных уладальнікаў, часткова ў выніку заахвочвання 
"прадпрымальніцкай культуры” з боку ўрада. Але ў той самы 
час была зарэгістраваная і     рэкордная     колькасць    
банкруцтваў.      

Некаторыя прычыны няўдачаў аднаасобных уладальнікаў 
пералічаны ніжэй. Гэта: 
а) недахоп капіталу для інвестыцыяў у новыя збудаванні, 

абсталяванне і матэрыялы; 
б) недахоп ведаў і вопыту ў кожным аспекце бізнесу, што мае 

вынікам неэфектыўнасць, напрыклад, аднаасобныя ўладальнікі 
могуць добра знацца на продажы, але кепска на адміністраванні; 

в) недахоп парадаў наконт аперацыяў у бізнесе — 
кансультанты часта вельмі дарагія; 

г) канкурэнцыя з боку сеткі спецыялізаваных крамаў і іншых 
больш вялікіх адзінак бізнесу, якія могуць мець прыбыткі ад 
розных эфектаў маштабу; 

д) змены ў структуры пакупак, звязаныя, напрыклад, з 
павелічэннем колькасці замужніх жанчынаў, якія працуюць, ці 
колькасці ўладальнікаў аўтамабіляў; 
е) рост накладных выдаткаў на выкананне бюракратычных 

абавязкаў, устаноўленых законам, напрыклад, аплата ПДК, да 
чаго аднаасобныя ўладальнікі часта не маюць схільнасці і 
адпаведнай падрыхтоўкі (гэта можа не лічыцца прычынай, але 
справа даволі важная); 

ж) у канцы 1980-х і на пачатку 1990-х гадоў працэнтныя 
стаўкі былі надзвычай высокія. А таму што многія бізнесмены 
моцна залежалі ад пазычаных грошай, значна павысіўся 
сабекошт іх прадукцыі. I такое здарылася, калі продаж ішоў 
вельмі вяла праз спад у эканоміцы. 
Аднак аднаасобныя ўладальнікі выжываюць. Як бізнес-

арганізацыя яны прапануюць прывабныя перавагі параўнальна з 
іншымі. Першасная капітальная інвестыцыя можа быць вельмі 
невялікая, а фармальнасці пры яе арганізацыі мінімальныя. У 
яркім кантрасце з акцыянернымі кампаніямі яны ўвасабляюць 
фінансавую таямніцу і "персанальнасць" (суб'ектыўны, але 
часта важны фактар). Аднаасобныя ўладальнікі маюць таксама 
магчымасць прыстасоўваць сваю дзейнасць да рынку без 
усялякіх юрыдычных фармальнасцяў ці сур'ёзных 
арганізацыйных праблемаў. 
З выняткам юрыдычнага пункта, які мы толькі што згадалі, 

усе пералічаныя пункты можна дастасоўваць да ўсякага малога 
бізнесу незалежна ад яго юрыдычнай формы. Прычыны таго, 
што малы бізнес працягвае існаваць, разглядаюцца ў канцы 
гэтага раздзела. 

ТАВАРЫСТВЫ. "Закон аб таварыствах" 1890 года акрэслівае 
таварыства як "сувязь паміж асобамі, якія займаюцца адным 
відам бізнесу з мэтай атрымаць прыбытак". Многія таварыствы  

— фармальныя арганізацыі, такія, напрыклад, як буйная фірма 
адвакатаў ці бухгалтараў; але два чалавекі, што трымаюць латок 
на нядзельным рынку, напэўна знаходзяцца ў таварыстве адзін з 
адным і маюць свае юрыдычныя правілы, таксама як вялікая 
фірма гарадскіх юрыстаў, што мае гадавы абарот на некалькі 
сотняў тысячаў фунтаў. 
Таварыствы пашырыліся з узнікненнем эканамічнага 

грамадства, бо яны больш прыстасаваныя для патрэбаў сучаснай 
камерцыйнай дзейнасці, чым аднаасобныя ўладальнікі, якія 
мусяць самі забяспечваць капітал, працоўную сілу і навыкі. Два 
ці больш чалавек, аб'яднаных у таварыства, могуць аб'яднаць 
свае рэсурсы і тэарэтычна арганізаваць больш эфектыўную 
бізнес-адзінку з большай аддачай на інвеставаны капітал. 
Максімальна колькасць магчымых удзельнікаў бальшыні 

таварыстваў вызначана законам як 20. Прафесійным 
таварыствам — юрыстам, бухгалтарам і супольнікам прызнанай 
біржы каштоўных папераў — дазволена перавышаць гэтую 
лічбу. Гэта найчасцей даволі вялікія арганізацыі, з значнымі 
капітальнымі рэсурсамі, што абяцаюць эфекты маштабу і 
выгады спецыялізацыі. Аднак было 6 нязвыкла ўтвараць 
гандлёвае таварыства, што мае больш як 5-6 партнёраў, бо тады 
карпаратыўны статус кампаніі з абмежаванай адказнасцю больш 
прывабны. 
Адрозна ад правілаў прафесійных арганізацыяў, якія 

забараняюць сваім удзельнікам арганізоўваць кампаніі, 
таварыства больш прыдатнае як форма арганізацыі бізнесу для 
людзей пэўнай прафесіі, чым для вытворцаў і гандляроў. Бо 
апошніх рызыка фінансавай няўдачы не вельмі палохае. Для 
ўсіх іншых, акрамя дробных гандлёвых прадпрыемстваў, ці там, 
дзе гандаль з якіх-небудзь прычынаў зручней арганізоўваць праз 
таварыства, звычайна лічыцца за лепшае рэгістрацыя ў форме 
кампаніі з абмежаванай адказнасцю. 

АКЦЫЯНЕРНАЯ КАМПАНІЯ. Акцыянерную кампанію 
можна апісаць як арганізацыю асобаў, якія ўкладаюць грошы ў 
агульны фонд, што выкарыстоўваецца ў якойсьці справе ці 
бізнесе, і дзеляць атрыманыя прыбыткі ці страты. Гэты агульны 
фонд — капітал кампаніі, а асобы, што .ствараюць яго, — 
супольнікі фонду. Прапарцыянальная доля капіталу, на якую 
мае права кожны супольнік, ёсць яго доля. 

Неабходнасць мець большы капітал тлумачыць развіццё як 
таварыстваў, так і акцыянерных кампаніяў. Як толькі гэта 
зрабілася магчымым, многія таварыствы палічылі за лепшае 
аддаць перавагу 

рэгістрацыі ў якасці акцыянерных кампаніяў з абмежаванай 
адказнасцю. У наш час з гледзішча капіталу і занятых 
працоўных рэсурсаў акцыянерная кампанія — панавальная 
форма арганізацыі ў бізнесе. 
Прынцып абмежаванай адказнасці вельмі важны для 

кампаніі. Абмежаваная адказнасць азначае, што адказнасць 
інвестара за даўгі абмежавана ягонай доляй акцыяў. Напрыклад, 
вы трымаеце 100 аднафунтавых акцыяў у якойсьці кампаніі, і ў 
выпадку, калі яна робіцца неплацежаздольнай, усё, што вы 
можаце страціць, — гэта першапачаткова ўкладзеныя 100 
фунтаў. Гэта заахвочвае інвестыцыі, бо абмяжоўвае рызыку 
інвестараў да той сумы, якую яны інвестуюць. Нават вельмі 
буйныя кампаніі могуць збанкрутаваць, як гэта было з 
кампаніяй "Полі Пэк" (Polly Peck) у 1990 годзе. У той час "Полі 
Пэк" знаходзілася ў спісе 100 найвялікшых кампаніяў газеты 
Financial Times. Без абмежаванай адказнасці толькі самае 
гарантаванае дзелавое прадпрыемства можа залучыць буйныя 
інвестыцыі. Найбольш арганізаваныя інвестары, такія, як 
страхавыя кампаніі і пенсійныя фонды, не будуць рызыкаваць 
вялікімі фондамі ва ўсялякім спекулятыўным прадпрыемстве, а 
будуць укладваць іх толькі ў асабліва надзейны рынак 
(дзяржаўныя каштоўныя паперы). 

ГРАМАДСКІЯ I ПРЫВАТНЫЯ КАМПАНІІ. "Закон аб 
кампаніях" 1980 года (адноўлены з папраўкамі ў 1985 годзе) 
цалкам змяніў класіфікацыю грамадскіх і прыватных кампаніяў, 
якая існавала з 1908 года. Дагэтуль прыватная кампанія 
азначалася; грамадскай жа лічылася кожная кампанія з 
абмежаванай адказнасцю, якая не адпавядала гэтаму азначэнню. 
Закон 1980 года быў часткай гарманізацыі юрыдычных 
праграмаў краінаў ЕЭС. Упершыню даючы азначэнне 
грамадскай кампаніі, закон ставіць Вялікабрытанію на адзін 
ровень з іншымі краінамі-ўдзельніцамі Еўрасаюза. 
Для чалавека старонняга самае простае размежаванне паміж 

грамадскімі і прыватнымі кампаніямі з абмежаванай адказнасцю 
— тое, што грамадская кампанія з абмежаванай адказнасцю мае 
літары PLC пасля назвы, напрыклад: Marks and Spencer PLC, а 
прыватная кампанія з абмежаванай адказнасцю — літары Ltd 
пасля назвы. Грамадская кампанія з абмежаванай адказнасцю 
можа мець даччыныя прадпрыемствы, якія ёсць прыватныя 
кампаніі з абмежаванай адказнасцю. Калі адна кампанія валодае 
іншымі кампаніямі і кантралюе іх, яе часта называюць 
холдынгавай кампаніяй. 
З юрыдычнага погляду грамадская кампанія — гэта кампанія, 

абмежаваная акцыямі (ці іншымі каштоўнымі паперамі), якая 

была зарэгістравана ў якасці грамадскай кампаніі згодна з 
"Законам аб кампаніях" 1985 года. Яна мае два ці болей 
удзельнікаў і можа запрашаць грамадзянаў падпісвацца на свае 
акцыі ці аблігацыі. Яна мусіць мець мінімальны дазволены 
акцыянерны капітал (на цяперашні час) 50000 фунтаў. 

Прыватная кампанія — гэта ўсялякая кампанія, якая не 
адпавядае патрабаванням, што выстаўляюцца да грамадскай 
кампаніі. Як і грамадская кампанія, яна мае двух ці болей 
удзельнікаў. 
Такім чынам, асноўнае адрозненне паміж грамадскай і 

прыватнай кампаніямі ў тым, што першая можа прапаноўваць 
свае акцыі ці аблігацыі грамадзянам, а другая не. Абмежаванні 
на перавод акцыяў і колькасць членаў кампаніі ўжо не галоўныя 
ў статусе прыватнай кампаніі, але нішто не перашкаджае 
прыватнай кампаніі ўвесці такія абмежаванні. Крымінальнай 
лічыцца падпіска грамадзянаў на акцыі ці аблігацыі прыватнай 
кампаніі. 
Цяпер прыватная кампанія ў нейкай меры пераходная паміж 

таварыствам і грамадскай кампаніяй; звычайна — гэта сямейны 
бізнес. Як і грамадская кампанія з абмежаванай адказнасцю, яна 
мае выгоду абмежаванай адказнасці, а як і таварыства — 
нявыгоду абапірацца выключна на капітал сваіх удзельнікаў (з 
магчымымі банкаўскімі пазыкамі). А з той прычыны, што 
грамадскія кампаніі могуць прапаноўваць свае акцыі 
грамадзянам, — акцыі многіх (хоць і не ўсіх) грамадскіх 
кампаніяў абарочваюцца на біржы каштоўных папераў, — яны 
здольны прыцягваць значныя сумы грошай на фінансаванне 
буйнамаштабных аперацыяў. 

Прыватная кампанія не абавязана склікаць штогадовыя 
паседжанні, хоць як грамадскія, так і прыватныя кампаніі з 
абмежаванай адказнасцю абавязаны падаваць штогадовыя 
бухгалтарскія справаздачы ў Рэгістр кампаніяў. Калісьці 
прыватная кампанія магла мець не больш як 50 удзельнікаў, не 
магла прадаваць свае акцыі грамадзянам і, згодна з статутам, 
праводзіла толькі абмежаваныя аперацыі з сваімі акцыямі, г.зн. 
толькі з сваімі акцыянерамі. Абмежаванняў на колькасць 
удзельнікаў кампаніі і аперацыі з акцыямі ўжо няма. Гэта 
азначае, што прыватныя кампаніі маюць перспектывы росту і 
развіцця, якія раней былі толькі ў грамадскіх кампаніяў. Цяпер 
магчыма праводзіць непублічны продаж акцыяў, г.зн. праз 
кантакты ў бізнесе ці банкі. 
Аднак што датычыць капіталу, дык грамадскія кампаніі — 

волаты параўнальна з прыватнымі, і менавіта яны выклікалі 
велізарны рост інвестыцыяў у гэтым стагоддзі. Тыповая 
грамадская кампанія можа займацца такой разнастайнай 
дзейнасцю, як вытворчасць  аўтамабіляў,   крэдытаванне  ці   
страхаванне,    

—   інакш кажучы, няма такога паняцця, як "тыповая" 
грамадская кампанія. 

КЛАСІФІКАЦЫЯ КАМПАНІЯЎ. Каб прывесці да ладу 
бухгалтарскія справаздачы кампаніяў у ЕЭС, "Закон аб 
кампаніях" 1981 года ўвёў новую класіфікацыю кампаніяў і 
вызначыў для гэтых справаздачаў новыя правілы афармлення. 
Цяпер яны дакладна сфармуляваны ў "Законе аб кампаніях" 
1985 года. 
Дробная кампанія — кампанія з абаротам, меншым як 2 

мільёны фунтаў, ці балансавай справаздачай, меншай як 975000 
фунтаў, ці з колькасцю работнікаў, меншай як 50. Ёй 
дазваляецца запаўняць скарочаную форму балансавай 
справаздачы і няма неабходнасці рабіць разлік прыбыткаў і 
выдаткаў ці дырэктарскую справаздачу. 

Сярэдняя кампанія — кампанія з абаротам, меншым як 8 
мільёнаў фунтаў, ці балансавай справаздачай, меншай як 3,9 
мільёна фунтаў, ці з колькасцю работнікаў, меншай як 250. Яна 
можа апускаць у балансавай справаздачы дэталі абароту і 
чыстых прыбыткаў. 
Кожная кампанія, большая за гэтыя ці такая, што падпадае 

пад "Закон аб фінансавых службах" 1986 года, павінна падаваць 
поўную бухгалтарскую справаздачу ў Рэгістр кампаніяў. 

РАЗМЯШЧЭННЕ ПРАМЫСЛОВАСЦІ 

Існуе шмат фактараў, што ўплываюць на прывабнасць 
размяшчэння для фірмы сваёй справы. Далей яны разглядаюцца 
ў дзвюх групах: тыя, што спантанна адбываюцца ў эканоміцы; і 
тыя, што ініцыююцца ўрадам. Мы можам уявіць, што 
арганізацыі ўзважваюць усе магчымыя выгоды і невыгоды 
вельмі ўважліва і размяшчаюць сваю справу так, каб 
мінімізаваць сабекошт. Сумнеўна, каб гэта было паўсюль; 
гістарычны выпадак можа адыграць вялікую ролю ў 
размяшчэнні прадпрымальніцкай справы. Напрыклад, Уільям 
Морыс (William Morris) пачаў вытворчасць аўтамабіляў у 
Оксфардзе, бо менавіта там знаходзілася яго крама веласіпедаў. 
Бізнесмены ўвогуле любяць шматлюддзе і часта адкрываюць 
свае арганізацыі там, дзе ўжо ёсць шмат іншых. Аднак ніхто не 
распачне бізнес і не адкрые фабрыку, не абмеркаваўшы 
некаторыя з наступных фактараў. 

СПАНТАННЫЯ ФАКТАРЫ. а) Сыравіна. Прадпрыемствы 
здабыўной прамысловасці трэба размяшчаць там, дзе ёсць сыра-
віна, а гэта, у сваю чаргу, зарыентуе іншыя галіны вытворчасці. 
Так, жалезаплавільная і сталеліцейная прамысловасць 
стваралася блізу радовішчаў вугалю,

дый машынабудаўнічыя прадпрыемствы часта размяшчаюцца 
там жа. Напрыклад, вакол Глазга распрацоўваецца радовішча 
вугалю, і там паўсталі прадпрыемствы жалеза: плавільнай і 
сталеліцейнай прамысловасці і караблебудаўнічыя докі. Цяпер, 
калі бальшыня сыравіны імпартуецца, многія прадпрыемствы 
часта месцяцца ў партовых гарадах. 

б) Энергія. Прадпрыемствы воўнапрадзільнай прамысловасці 
былі пераведзены ў Вест Райдзінг у графстве Ёркшыр, бо там бы 
лі крыніцы энергіі, якая выпрацоўвалася на рэках Пенінаў. У 
XIX стагоддзі асноўнай крыніцай энергіі служыў вугаль. 
Транспартаванне яго каштавала дорага, таму прадпрыемствы 
стаялі блізу радовішчаў вугалю. Цяпер прадпрыемствы 
карыстаюцца электраэнергіяй, якая ёсць паўсюль у краіне. Гэта 
азначае, што сёння наяўнасць крыніцы энергіі не такі важны 
фактар пры размяшчэнні прадпрыемства. 3 выняткам толькі 
алюмініевай прамысловасці, якая выкарыстоўвае велізарныя 
аб'ёмы электраэнергіі. Таму гэтая прамысловасць развіваецца 
пераважна ў краінах, дзе ёсць шмат таннай электраэнергіі, што 
выпрацоўваецца на гідраэлектрастанцыях, напрыклад у Канадзе 
і Нарвегіі. 

в) Транспарт. Гістарычна транспарт — важны фактар пры 
выбары месца для прадпрыемства. Для перавозкі цяжкіх грузаў 
адзіным танным і надзейным відам транспарту быў водны. Таму 
большая частка прадпрыемстваў месцілася каля рэкаў ці на 
моры. Каналы, а пазней чыгунка дазволіла выкарыстоўваць 
іншыя месцы для будаўніцтва прадпрыемстваў. I цяпер доступ 
да добрага транспарту застаецца важным фактарам пры выбары 
месца для прадпрыемства. Гэта можна бачыць на прыкладзе 
горада Ўорынгтана ў графстве Чэшыр, які перажыў эканамічнае 
адраджэнне дзякуючы, у прыватнасці, таму факту, што 
знаходзіцца на скрыжаванні трох галоўных аўтадарог. 
Найбольш паказальнай рысай развіцця транспарту ў апошнія 
гады была кантэйнерызацыя. 
Макс Вэбэр (Мах Weber), знаны гісторык-эканаміст і 

сацыёлаг, распрацаваў тэорыю размяшчэння прамысловасці. 
Вэбэр сцвярджаў, што вытворцы будуць старацца мінімізаваць 
транспартныя выдаткі. Гэта азначае, што калі выраб губляе вагу 
пры апрацоўцы сыравіны, дык прадпрыемства будзе размешчана 
бліжэй да радовішча, а калі выраб набірае вагу пры апрацоўцы 
сыравіны, прадпрыемства будзе месціцца бліжэй да рынку. 
Сталь — гэта прыклад вырабу, які губляе вагу пры апрацоўцы. 
Ліць сталь бліжэй да рынку азначае транспартаваць некалькі 
тонаў сыравіны, а прадаваць толькі адну тону гатовай 
прадукцыі. Броварства — гэта прамысловасць, у якой прадукт 
набірае вагу пры апрацоўцы. 

Таму больш эканамічна транспартаваць солад, ячмень і цукар на 
рынак, дзе дадаецца вада і варыцца піва. Традыцыйна 
броварства было шырока раскіданай прамысловасцю, хоць 
апошнім часам робіцца больш цэнтралізаванай. Тэорыя Вэбэра 
мадыфікуецца коштам тавару. Віскі, напрыклад, такое дарагое, 
што транспартныя выдаткі складаюць невялікую частку яго 
цаны і таму не будуць важным фактарам пры размяшчэнні 
прадпрыемства. 

г) Рынкі. Індустрыя паслугаў, такіх, як грамадскае харчаванне, 
індустрыя забаваў і прафесійныя паслугі, амаль заўсёды мае 
быць у непасрэднай блізкасці да рынкаў. У XX стагоддзі нашмат 
больш прадпрыемстваў знаходзіцца ўжо каля сваіх рынкаў, так 
што сёння менавіта рынак — адзін з найбольш важных фактараў 
пры размяшчэнні прадпрыемства. Малатрывалыя і дарагія для 
транспартавання вырабы, такія, як мэбля ці электратавары, 
зручней вырабляць паблізу таго месца, дзе яны будуць 
прадавацца. Кола прадпрыемстваў па вытворчасці тавараў 
народнага спажывання вакол Лондана яшчэ раз пацвярджае 
важнасць рынку як фактару, што ўплывае на размяшчэнне 
прадпрыемстваў. 

д) Рабочая сіла. Некаторыя лічаць, што гэтак жа ўплывае 
наяўнасць таннай рабочай сілы. Але гэта не так. Наяўнасць 
пэўнай колькасці высокакваліфікаваных рабочых здольна 
паўплываць на размяшчэнне прадпрыемства, аднак з цягам часу 
ручная праца замяняецца станкамі і абсталяваннем. Выняткам з 
гэтага могуць быць "вольныя" прамысловыя прадпрыемствы. 
Гэта такія прадпрыемствы, якія не залежаць ад іншых фактараў, 
і таму іх вабіць танная рабочая сіла. Прыкладам можа быць 
зборка электраабсталявання, але прадпрыемствы гэтай галіны 
вытворчасці працуюць у прыгарадах, карыстаюцца таннай 
рабочай сілай (жаночай) і не рухаюцца ў раёны з высокім 
роўнем беспрацоўя, што часта выклікае хваляванні. 

е) Індустрыяльная інерцыя. Гэта тэндэнцыя прамысловасці 
заставацца ў адным і тым жа месцы, нягледзячы на тое, што 
фактары, якія абумовілі першапачатковы выбар, ужо не 
дзейнічаюць. Прыкладам можа быць сталеліцейная 
прамысловасць у Шэфілдзе, хоць часткова гэта тлумачыцца 
вонкавым эфектам маштабу і існаваннем высокакваліфікаваных 
рабочых. 

ж) Спецыяльныя мясцовыя ўмовы. Такія рэчы, як клімат ці 
тапаграфія, таксама могуць уплываць на размяшчэнне 
прадпрыемства. Нафтавы тэрмінал у Мілфард Хэйвен 
размясціўся там дзякуючы магчымасці прымаць караблі з 
глыбокай асадкай. Яшчэ адзін прыклад — рынак прадуктаў 
кветкаводства на астравах Сцілі, які прыстасоўваецца тут да 
больш ранняга надыходу вясны. 

з) Прадпрыемствы "ўзыходнага сонца". Так называюць 
прадпрыемствы, што вырабляюць, напрыклад, праграмнае 
забеспячэнне кампутараў і звязаны з "новымі тэхналогіямі". Іх 
можна разглядаць як "вольныя" прадпрыемствы, бо яны больш-
менш незалежныя ад многіх праблемаў размяшчэння. Аднак 
многія з іх сканцэнтраваны ў так званай "праграмнай даліне", 
што месціцца паабапал аўтастрады М4 ад Сло да Брысталя. 
Прычыны гэтага, акрамя прыроднай "статкавасці" бізнесменаў, 
— добрыя камунікацыі і яшчэ адзін, больш істотны факт, што 
вольныя ад іншых праблемаў бізнесмены лічаць за лепшае жыць 
і працаваць у прыемным асяроддзі Беркшыра і Оксфардшыра. 

УПЛЫЎ УРАДА I РАЗМЯШЧЭННЕ ПРАМЫСЛОВАСЦІ. 
Галіны старой цяжкай прамысловасці, такія, як жалеза- і 
сталеплавільная, караблебудаванне і здабыча вугалю, 
знаходзяцца ў крызісе большую частку нашага стагоддзя. Яны 
калісьці былі моцна сканцэнтраваныя ў раёнах здабычы вугалю. 
Дзеянні эканомікі свабоднага рынку не здолелі змякчыць 
вынікаў эканамічнага спаду ў гэтых рэгіёнах. Гэта азначае, што з 
1930-х гадоў урад ужываў усё больш актыўныя захады, каб 
залучыць прамысловыя прадпрыемствы ў гэтыя рэгіёны. 
Калісьці мы тлумачылі падзенне вытворчасці галінаў старой 
цяжкай прамысловасці ўздымам новых галінаў прамысловасці, 
такіх, як аўтамабілебудаванне, электронная і хімічная 
прамысловасць. Аднак з 1970-х гадоў многія з гэтых "новых" 
галінаў прамысловасці таксама знаходзяцца ў крызісе, так што 
калісьці квітнелыя рэгіёны, накшталт Заходняга Мідлэндза, 
зрабіліся рэгіёнамі індустрыяльнага крызісу пад час дэпрэсіі 
пачатку 1980-х гадоў. А калі прамысловасць зноў зазнала спад 
на пачатку 1990-х гадоў, яшчэ большая колькасць такіх галінаў 
прамысловасці і рэгіёнаў перажываюць цяжкасці. 
Пераканальным прыкладам гэтага можа быць спад у сферы 
фінансавых паслугаў у Лондане і на паўднёвым усходзе краіны. 

На працягу дзесяцігоддзяў пасля вайны 1939-1945 гадоў 
урады абедзвюх партыяў узвялі такую браню юрыдычнага 
кантролю і фінансавых стымулаў, што ўрад зрабіўся адным з 
найважнейшых фактараў, якія ўплываюць на размяшчэнне 
прамысловасці. Да 1991 года многія віды кантролю і стымулаў 
зніклі. Аднак некаторыя, што забяспечваюцца брытанскім 
урадам і Еўрасаюзам, засталіся. Цяпер мы разгледзім самыя 
важныя з іх. 

а) Фінансавыя стымулы. Фінансавыя стымулы для 
заахвочвання арганізацыяў размяшчаць прамысловасць у 
раёнах, што пацярпелі ад дэпрэсіі, пачалі дзейнічаць пасля 
прыняцця "Закона аб 

спецыяльных раёнах" 1934 года. Пасля Другой сусветнай вайны 
розныя законы ўзмацнілі рэгіянальную дапамогу. "Закон аб 
прамысловасці" 1972 года вызначыў вялікія рэгіёны краіны як 
раёны спецыяльнага развіцця (РСР), рэгіёны развіцця (РР) і 
прамежкавыя раёны (ПР), кожны з якіх атрымліваў фінансавую 
дапамогу. 
Кансерватыўныя ўрады ў 1980-х гадах значна зменшылі як 

аб'ём рэгіянальнай дапамогі, так і колькасць рэгіёнаў, што маглі 
атрымліваць яе. Даволі значную дапамогу працягвала 
атрымліваць Паўночная Ірландыя. 
Гэтае становішча праілюстравана на мал. 2.53. Інфармацыя 

пададзена Кааператыўным агенцтвам развіцця і грунтуецца на 
"Законе аб індустрыяльным развіцці" 1984 года. Ён вызначае 
два тыпы рэгіёнаў: раёны развіцця (РР) і прамежкавыя раёны 
(ПР). 

Вытворчасць і некаторыя праекты, што датычаць паслугаў, 

якія ствараюць новыя ці павялічваюць наяўныя вытворчыя 
магутнасці ў РР,

 
Мал. 2.53. Раёны, якім аказваецца фінансавая дапамога 
Перадрукоўваецца з дазволу агенцтва па гандлі і прамысловасці 

могуць разлічваць на фінансавую дапамогу. Яна складаецца з 
грантаў рэгіянальнай дапамогі. Грант — гэта 15% ад кошту 
праекта ці 3000 фунтаў за кожнае створанае рабочае месца 
залежна ад таго, што з іх дасць большую суму. Фірмы як у РР, 
так і ў ПР могуць падаваць заяўкі на селектыўную рэгіянальную 
дапамогу. Яна складаецца з грантаў па капітальных праектах на 
капітальныя кошты праектаў, схемы падрыхтоўкі спецыялістаў. 
Гэты грант на аплату дасягне 80% выдаткаў на падрыхтоўку 
персаналу і схему гарантавання ад рызыкі абмену, што 
застрахоўвае фірмы ад рызыкі з курсам валютаў, пры замежных 
крэдытах, г.зн. ад рызыкі, што падзенне курсу фунта можа 
выклікаць павелічэнне сумы выплаты па крэдыце. 
Фінансавая дапамога на нацыянальным роўні магчымая для 

пэўных праектаў. Існуюць, напрыклад, спецыяльнае 
фінансаванне дробных фірмаў і гранты для праектаў 
інвеставання новых тэхналогіяў. 
У 1980 годзе былі ўведзены прадпрымальніцкія зоны. Гэта 

невялікія раёны гарадоў, плошчай каля 150 гектараў. Да 1988 
года налічвалася 17 такіх зонаў у Англіі, па тры ў Шатландыі і 
Ўэльсе і дзве ў Паўночнай Ірландыі. Фірмы, што прыходзілі ў 
прадпрымальніцкія зоны, мелі шмат выгодаў: адсутнасць 
падатку на зямлю; 100%-ныя капітальныя скідкі 
падаткаабкладання ўсёй камерцыйнай і прамысловай маёмасці; 
менш бюракратычных перашкодаў і менш абмежаванняў па 
планаванні. 
У 1988 годзе Агенцтва гандлю і прамысловасці (АГП) 

абвясціла, што ўся дапамога будзе 
выбарачная. Мал. 2.54 дэманструе 
зніжэнне рэгіянальнай дапамогі. 
Прычынамі гэтага былі нежаданне 
ўрада ўмешвацца ў эканоміку з 
меркаванняў, што рынкавыя сілы — 
найлепшае, што забяспечыць здаровую 

эканоміку, а таксама жаданне 
зменшыць грамадскія выдаткі. 
На пачатку 1988 года АГП пачало 

называць сябе Агенцтвам прадпрымальніцтва, калі быў дадзены 
ход прадпрымальніцкай ініцыятыве. Яна была скіравана на 
заахвочванне развіцця самастойных прыватных прадпрыемстваў 
у рэгіёнах. 

Мал. 2.54. Выдаткі АГП на 
рэгіянальную дапамогу — цэны 
нязменныя 

Еўрасавет прапануе некаторыя грашовыя сродкі з 
Еўрапейскага фонду рэгіянальнага развіцця (ЕФРР); аднак АГП 
вылічвае аб'ём усякага гранту ЕФРР з усякай яго дапамогі. Ці то 
сілы ўмяшання, ці то сілы свабоднага рынку больш эфектыўныя, 
але няма ніякага сумневу, што на пачатку 1990-х гадоў у 
Вялікабрытаніі ўтварыліся цяжкія рэгіянальныя дыспрапорцыі. 
(Гл. Пытанне па інфармацыі А ў канцы гэтага раздзела.) 

Пасля выбараў 1987 года ўрад звярнуў увагу на непартовыя 
гарады. Гэтая палітыка пачынаецца з 1980 года, калі былі 
створаныя прадпрымальніцкія зоны. 
У 1980-х гадах міністэрства аховы навакольнага асяроддзя 

стварыла некалькі карпарацыяў гарадскога развіцця. Гэта былі 
незалежныя арганізацыі, свабодныя ад многіх цяжкасцяў 
планавання, якія мелі падаткавыя ільготы. Найбольш вядомая 
Карпарацыя развіцця докаў, звязаная з "амаладжэннем" 
лонданскіх докаў. 

У сакавіку 1988 года Маргарэт Тэтчэр (Margaret Thatcher) 
прыняла праграму "Дзеянні для гарадоў". Яна была скіраваная 
на каардынацыю палітыкі ўрада ў дачыненні да непартовых 
гарадоў і заахвочванне прыватных інвестыцыяў. 

б) Юрыдычны кантроль. Урад можа ўплываць на 
размяшчэнне прадпрыемстваў негатыўным метадам забароны ці 
неспрыяння новаму будаўніцтву там, дзе ён таго не хоча. У 
перыяд з 1947 да 1974 года ўрады стварылі цэлую серыю 
юрыдычных кантроляў дзеля заахвочвання фірмаў размяшчацца 
ў РСР і РР. Гэтыя акты патрабавалі ад кожнага наваўтворанага 
прадпрыемства набываць сертыфікаты прамысловага развіцця. 
Аднак у снежні 1981 года ўрад прыпыніў дзеянне гэтых 
абмежаванняў. Часткова гэта было зроблена таму, што ўрад 
жадаў зменшыць ролю ўрадавай інтэрвенцыі ў эканоміку, а 
часткова з неабходнасці аблегчыць развіццё ўсіх відаў 
прадпрыемстваў, каб зменшыць беспрацоўе. 
Такім чынам, што 6 ні рабілі фірмы, правілы планавання 

аднолькавыя для ўсёй краіны. Выняткам будуць 
прадпрымальніцкія зоны і карпарацыі прамысловага развіцця, 
дзе правілы не такія жорсткія. 

в) Прамая інтэрвенцыя. Урад можа размяшчаць заказы на 
тавары і паслугі ў рэгіёнах, якія развіваюцца, каб заахвоціць 
вытворчасць з боку нацыяналізаваных прадпрыемстваў. У 
дадатак гэта можа дзцэнтралізаваць урадавыя ўстановы, як тое 
было зроблена, калі адміністрацыя нутраных бюджэтных 
паступленняў пераехала ў Мідлзбара. Законы "Аб раздзеле 
прадпрыемстваў" 1945 і 1950 гадоў дазвалялі ўраду будаваць 
заводы ў зонах развіцця,   а  потым  здаваць  іх  у  арэнду ці  
прадаваць.   



Сёння  ўрад можа здаць завод у бясплатную арэнду фірме на два 
гадЫ, калі будзе створана дастатковая колькасць рабочых 
месцаў. 

"Закон аб новых гарадах" 1946 года і "Закон аб развіцці 
гарадоў" 1952 года выклікалі стварэнне некалькіх новых 
гарадоў, першым з якіх быў Сцэвенэйдж у графстве 
Гартфардшыр. У жніўні 1981 года ўрад намерыўся згарнуць 
стварэнне новых гарадоў, і восем карпарацыяў новых гарадоў 
пазбавіліся 140 мільёнаў фунтаў сваіх фондаў. 

г) Перакананне. Рэкламай і інфармацыяй магчыма пераканаць 
фірмы размяшчацца ў пэўных рэгіёнах. Гэтая палітыка 
праводзіцца як цэнтралізавана, так і на месцах. "Закон аб 
мясцовай занятасці" 1960 года прывёў да стварэння радаў па 
развіцці ў крызісных рэгіёнах. У 1965 годзе ўся тэрыторыя 
Вялікабрытаніі ахоплівалася 11 радамі рэгіянальнага 
планавання. Кожная з іх адказвае за распрацоўку эканамічнае 
стратэгіі свайго рэгіёна і папулярызацыю магчымасцяў рэгіёна. 
Рэклама, якую даюць рады рэгіянальнага планавання і 
карпарацыя новых гарадоў, часта трапляе на старонкі 
брытанскіх газетаў. АГП прапануе інфармацыю і парады як з 
сваёй лонданскай штаб-кватэры, так і з рэгіянальных 
прадстаўніцтваў. 
Ацэнка рэгіянальнай палітыкі ўлучана ў раздзел 43. 

КАНЦЭНТРАЦЫЯ ФІРМАЎ I ПРАМЫСЛОВАСЦІ 
РАЗМЯШЧЭННЕ I ЛАКАЛІЗАЦЫЯ. Разгледзеўшы фактары, 

якія ўплываюць на размяшчэнне прамысловасці, мы можам 
звярнуцца да вызначэння ступені лакалізацыі прамысловасці. 
Яно характарызуецца  паказнікамі размяшчэння  (LQ).   Ёсць два 
такія LQ. 
а) LQ спецыялізацыі. Ён вызначае мяжу, да якой пэўны рэгіён 

спецыялізуецца ў пэўнай прамысловасці  параўнальна з 
сярэднім роўнем спецыялізацыі краіны. Вылічаецца ён 
наступным чынам:  

 
LQспецыялізацыя = 

YсціпрамысловаўкраінысілырабочайдоляальнаяПрапарцыян

YсціпрамысловауХрэгіёнасілырабочайПрацэнт

_______

_______  

 
 

Напрыклад, X — гэта Ўэльс, а Y - гэта сельская гаспадарка. У 
сельскай гаспадарцы краіны занята 4% працаздольнага насель-
ніцтва, але ва Ўэльсе — 12%. 3 гэтымі лічбамі мы прыйдзем да 
наступнага: 

LQспецыялізацыі =
4

12=3 

Гэты прыклад азначае, што Ўэльс больш спецыялізаваны ў 
сельскай гаспадарцы параўнальна з усёй краінай. 

6) LQ канцэнтрацыі. Ён вызначае мяжу, да якой пэўная 
прамысловасць сканцэнтравана ў пэўным рэгіёне параўнальна з 
прапарцыянальнымі судачыненнямі прамысловасці ў рэгіёне. Ён 
вылічаецца наступным чынам: 

LQспецыялізацыя = 
YрэгіёнеўкраінысціпрамысловадоляальнаяПрапарцыян

YрэгіёнеуХсціпрамысловадоляальнаяПрапарцыян

______

______  

Калі, напрыклад, X — гэта сельская гаспадарка, а Y — гэта 
Ўэльс, мы можам атрымаць наступнае раўнанне: 

LQканцэнтрацыі =
8

28=3,5 

LQ канцэнтрацыі і спецыялізацыі даволі падобныя, як мы 
бачым з прыведзеных прыкладаў. Паказчыкі размяшчэння 
таксама падобныя для адной і той жа прамысловасці ў розных 
краінах пры ўмове, што гэтыя краіны знаходзяцца .на адной 
стадыі развіцця. 
Прафесар Саргант Флорэнс (Sargant Florence) і А.Дж. Ўэнзлі 

(A.J.Wensley) увялі меру, якая называецца "каэфіцыент 
лакалізацыі". Гэты каэфіцыент вызначае мяжу, да якой 
прамысловасць можа быць звышсканцэнтравана ў рэгіёне. Калі 
прамысловасць размешчана абсалютна раўнамерна, тады 
каэфіцыент будзе 0%, а максімальна магчымая канцэнтрацыя — 
100%. 
Чым больш дакладна мы вызначаем пэўную прамысловасць, 

тым большы будзе паказнік размяшчэння, ці каэфіцыент 
лакалізацыі. Калі, напрыклад, мы вылічым каэфіцыент усёй 
машынабудаўнічай прамысловасці, дык убачым, што ён вельмі 
нізкі, бо прамысловасць гэтая шырокараспаўсюджаная. Аднак 
калі мы возьмем канкрэтную галіну машынабудавання, 
напрыклад трубапракат, дык убачым, што яна мае значна 
большы каэфіцыент лакалізацыі. 

СУПОЛЬНЫ КАЭФІЦЫЕНТ КАНЦЭНТРАЦЫІ. Ён вызначае 
канцэнтрацыю ўласнасці ў прамысловасці. Сутнасць метаду ў 
тым, каб узяць 100 найбуйнейшых фірмаў пэўнай 
прамысловасці і выявіць працэнт аб'ёму вытворчасці, які мае 
кожная. Напрыклад, у 1988 годзе на 100 найбуйнейшых фірмаў 
прыпадала 43% ад агульнага аб'ёму вытворчасці (у 
Вялікабрытаніі канцэнтрацыя ўласнасці ў дрэваапрацоўчай і 
мэблевай прамысловасці ніжэйшая). 

Канцэнтрацыя ў Вялікабрытаніі вельмі высокая параўнальна з 

іншымі краінамі, такімі, як ЗША і Нямеччына. Канцэнтрацыя 
ўласнасці, аднак, не можа быць падлічана на роўні завода, г.зн. 
фірма-манапаліст можа весці вытворчасць на стратных заводах. 

РЫНКАВЫ КАЭФІЦЫЕНТ КАНЦЭНТРАЦЫІ. Рынак 
пэўных тавараў можа быць колькасна вызначаны з дапамогай 
каэфіцыента рынкавай канцэнтрацыі пяці фірмаў. Гэта — доля 
рынку, якую складуць пяць найбуйнейшых фірмаў. На многіх 
брытанскіх рынках, такіх, як рынкі пральных парашкоў і 
аўтамабіляў, пяць найбуйнейшых фірмаў складаюць больш за 
90% рынку. У Вялікабрытаніі гэтыя каэфіцыенты значна 
вышэйшыя за каэфіцыенты ў іншых краінах. (Тут неабавязкова 
браць пяць фірмаў — можна, напрыклад, узяць тры, чатыры, 
шэсць і г. д. Даволі часта бярэцца восем фірмаў.) 
Такім чынам, відавочна, што структура прамысловасці 

Вялікабрытаніі вельмі манапалізаваная. Сцвярджаюць, аднак, 
што гэта змякчаецца канкурэнцыяй з боку імпарту. Гэта 
справядліва для некаторых галінаў прамысловасці, такіх, як 
аўтамабілебудаванне, дзе, нягледзячы на канцэнтрацыю 
ўласнасці, замежныя фірмы здолелі захапіць панавальнае 
становішча на брытанскім рынку. А вось у многіх іншых 
галінах, такіх, як піваварэнне, прырода самой вытворчасці 
паспяхова абараняе ад пранікнення імпарту. 

Можна сцвярджаць, што ў многіх галінах прамысловасці 
манапольны кантроль выклікае ў фірмаў падманлівае пачуццё 
бяспекі і абароненай неэфектыўнасці, робячы іх якраз вельмі 
безабароннымі перад пранікненнем імпарту. Гэта добра відаць у 
такіх галінах, як вытворчасць матацыклаў, электратавараў, 
абутку і электронікі. 
Пры ўсёй велізарнай канцэнтрацыі ўласнасці ў брытанскай 

эканоміцы сярэдні памер завода застаецца невялікім. Прычына 
гэтага ў тым, што многія фірмы фармаваліся шляхам зліцця і 
паглынання, што пакідае першасную структуру вытворчасці 
нязменнай. 

ПАГЛЫНАННЕ I ЗЛІЦЦЁ 

Фірмы могуць расці ў памерах з такіх прычынаў: 
а) нутраны рост, г.зн. заснаванне новага завода і г.д.; 
б) зліццё, калі дзве фірмы пагаджаюцца аб'яднацца, — гэта, 

магчыма, выкліча стварэнне холдынгавай кампаніі для 
кантралявання арганізацыі; 

в) паглынанне, калі адна фірма купляе іншую. 

ПРЫЧЫНЫ ЗЛІЦЦЯ I ПАГЛЫНАННЯ. а) Эфект маштабу. 
Мяркуецца, што колькасны рост павінен прывесці да эфекту 
маштабу. Каб гэта адбылося, новыя фірмы мусяць 
рэарганізавацца, інакш выніковая сітуацыя можа быць менш 
эфектыўнай, чым тады, калі фірмы працавалі асобна (гл. поўнае 
апісанне эфекту маштабу ў раздзеле 3). 

б) Дамінаванне на рынку. Адзін з найбольш частых матываў 
д'ля зліцця — жаданне дамінаваць на рынку і, такім чынам, мець 
перавагі манапаліста. 

в) Стабільнасць. Зліццё можа забяспечыць новай фірме 
стабільнасць на яе рынках і стабільнасць крыніцаў паставак. 
г) Дыверсіфікацыя. Звычайна зліццё асацыюецца з 

інтэграцыяй і эфектам маштабу, але многія працэсы зліцця 
адбыліся з мэтай дыверсіфікацыі інтарэсаў фірмы, падзяляючы, 
такім чынам, рызыку. БАТ (кампанія "Брытыш Амерыкан 
Табакаў"), каб засцерагчыся ад рызыкі падзення продажу 
тытунёвых вырабаў, займаецца яшчэ такімі відамі дзейнасці, як 
прапанова гатэляў, марожаных прадуктаў харчавання, і многім 
іншым. Фірма, што мае інтарэсы ў розных сферах вытворчасці, 
называецца "кангламерат". 

д) Эксплуатацыя фондаў. Гэта робіцца, калі кампанію 
паглынаюць з мэтай закрыць яе цалкам ці нейкую частку і 
выкарыстаць вызваленыя фонды. Такое можа адбыцца, калі 
рэальны капітал кампаніі (зямля, сродкі вытворчасці і г. д.) мае 
большую вартасць, чым яе акцыі. Выкарыстанне фондаў часта 
крытыкавалася, асабліва калі азначала закрыццё прадпрыемства. 
Аднак з эканамічнага гледзішча эксплуатацыя фондаў вядзе да 
больш прадукцыйнага выкарыстання рэсурсаў. 

ВЕРТЫКАЛЬНАЯ  I ГАРЫЗАНТАЛЬНАЯ ІНТЭГРАЦЫЯ. 
Вертыкальная інтэграцыя праяўляецца тады, калі фірма 
пашыраецца назад, да сваіх крыніцаў паставак, ці наперад, да 
рынкаў. Напрыклад, нафтаперапрацоўчая кампанія, якая 
закупіла нафтавыя свідравіны, інтэгруецца назад, а калі б яна 
набыла заправачныя станцыі, дык інтэгравалася б наперад. 
Гарызантальная інтэграцыя праяўляецца тады, калі фірма 

набывае іншыя фірмы, што знаходзяцца на аналагічнай стадыі 
вытворчасці. Напрыклад, калі нафтаперапрацоўчая кампанія, 
якая ўжо мае сетку заправачных станцыяў, набыла б 
канкурэнтную ёй сістэму, то гэта была б гарызантальная 
інтэграцыя. Адной з найбольш вядомых гарызантальных 
інтэграцый у пасляваенныя гады было   стварэнне   кампаніі   
"Брытыш   Лейланд"   (цяпер   "Роўвер Груп")   

кампаніямі  "Брытыш  Мотарз  Компані"  і   "Лейланд  
Мотарз". 

Фірма можа прыняць гарызантальную і вертыкальную 
інтэграцыю адначасова. Мал. 2.55 ілюструе прыклад з 
нафтаперапрацоўчай кампаніяй, якая інтэгравалася 
вертыкальна, набыўшы нафтавыя свідравіны, і 
гарызантальна, кантралюючы некалькі сістэмаў 
заправачных станцыяў. 

Гарызантальная інтэграцыя 

 
Мал. 2.55 Вертыкальная і гарызантальная інтэграцыя 

ПРАЦЯГЛАСЦЬ ПРАЦЫ МАЛОГА БІЗНЕСУ. 
Разгледзеўшы тэндэнцыю да канцэнтрацыі ў 
прамысловасці Вялікабрытаніі, варта памятаць, што цяпер 
у краіне зарэгістравана больш за 620000 кампаніяў, да якіх 
трэба дадаць некалькі сотняў тысячаў таварыстваў і 
асобных уладальнікаў. Аднак, як мы бачылі, 43% агульнага 
продажу прыпадае на 100 найбуйнейшых кампаніяў. 
Несумнеўна, адна з прычын дамінавання буйных кампаніяў 
— эфект маштабу. Нельга, аднак, забываць, што многія з 
гэтых кампаніяў кангламераты,   і  яны  могуць не  
мець  выгадаў  ад эфекту маштабу ў звычайным сэнсе. 
Нягледзячы на ўсё гэта, малы бізнес працягвае дзейнічаць і 
колькасць такіх кампаніяў павялічылася за апошнія гады. 

а) Абмежаваны эфект маштабу. У некаторых галінах 
вытворчасці, такіх, як сельская гаспадарка, магчымы толькі 
абмежаваны эфект маштабу. Аднак малыя фірмы яшчэ існуюць і 
ў такіх галінах, дзе магчымы значны эфект маштабу, як вы 
можаце ўбачыць, разгледзеўшы наступныя пункты спіса. 

б) "Сам сабе гаспадар". Прадпрымальнікі могуць 
задавольвацца меншымі прыбыткамі дзеля сацыяльнага 
прэстыжу працаваць на самога сябе ці перспектывы на рост 
прыбыткаў у будучыні. 

в) Нерухомасць на рынках фактараў. Рабочая сіла і іншыя 
фактары могуць не хацець ці быць не ў стане пераходзіць з 
аднаго рэгіёна ў іншы. Напрыклад, сельскагаспадарчых рабочых 
часта трымае на іх рабочых месцах жыллё. 

г) Прыхільнасць. Малая фірма можа выжыць, маючы запас 
прыхільнасці, калі яе кліенты будуць цярплівыя да высокіх 
цэнаў дзякуючы персанальнаму абслугоўванню. 

д) Аб'яднанне. Незалежныя фірмы могуць аб'ядноўвацца, каб 
займець выгады аптовых закупак, не трацячы сваёй 
незалежнасці. Гэта мы можам бачыць у Вялікабрытаніі на 
прыкладзе прадуктовых сетак "Спар" і "Вэйві Лайн". 

е) Спецыялізаваныя паслугі цг тавары. Фірмы могуць 
прапаноўваць спецыялізаваныя паслугі і тавары, напрыклад, 
многія невялікія вытворцы аўтамабіляў існуюць, выпускаючы 
спецыяльныя спартыўныя аўтамабілі. 

ж) Праца па субпадрадах. Многія невялікія кампаніі 
выжываюць, працуючы па субпадрадах буйных фірмаў. Гэта 
частая з'ява ў будаўніцтве. 

з) Манаполія. Вялікая арганізацыя можа талерантна ставіцца 
да невялікіх фірмаў у пэўнай галіне прамысловасці, што 
служаць прыкрыццём іх манапалісцкай дзейнасці. 
Прафесар Гэлбрэйт (Galbraith) у сваёй кнізе "Economics and 

the Public Purpose" падае яшчэ дзве прычыны. Пра першую 
піша: "Існуюць межы цяжкае працы, якой можна патрабаваць у 
буйной фірме, але дробны бізнесмен можа эксплуатаваць сябе 
як захоча і ў гэтай ролі.можа быць сам да сябе вельмі 
патрабавальны". Далей ён заўважае, што некаторыя галіны 
прамысловасці вельмі прыстасаваныя да такой дысцыпліны, 
якая "ўзнагароджвае стараннасць і карае ляноту". Тут ён 
вылучае сельскую гаспадарку, абгрунтоўваючы ідэю, што гэта і 
ёсць адна з прычынаў таго, чаму яна кепска адаптуецца да 
сацыялізму. Другая прычына, якую ён прыводзіць, у тым, што 
калі грамадства задавальняе свае першарадныя патрэбы, людзі 
пачынаюць патрабаваць ад тавараў 

эстэтычнага задавальнення, ствараючы, такім чынам, у 
эканамічным працэсе месца для мастака, напрыклад, 
дызайнера па інтэр'еры (гл. цытату на пачатку гэтага 
раздзела). 

ВЫСНОВЫ 

1. Фірма ёсць адзінка ўласнасці і кантролю ў 
прамысловасці. Усе фірмы і кампаніі імкнуцца да 
максімізацыі сваіх прыбыткаў. 

2. Тры асноўныя тыпы бізнесу — гэта аднаасобныя 
ўладальнікі, таварыствы і акцыянерныя кампаніі. 
Аднаасобныя ўладальнікі самыя шматлікія, але 80% усяго 
бізнесу прыпадае на грамадскія кампаніі з абмежаванай 
адказнасцю. 

3. На размяшчэнне прамысловасці ўплываюць спантанныя 
фактары, такія, як рынкі і камунікацыі, а таксама ўрадавая 
палітыка. 

4. Лакалізацыя прамысловасці можа вымярацца 
паказнікамі размяшчэння, а канцэнтрацыя ўласнасці — 
каэфіцыентам канцэнтрацыі. У той час як лакалізацыя ў 
Вялікабрытаніі падобная да лакалізацыі ў іншых краінах, 
канцэнтрацыя ўласнасці значна вышэйшая. 

5. Зліццё і паглынанне — звычайныя з'явы ў 
Вялікабрытаніі, але яны не заўсёды маюць вынікам эфект 
маштабу. Часта гэта робіцца для манапалізацыі рынку. 

6.  Нягледзячы на канцэнтрацыю ўласнасці, многія малыя 
фірмы паспяхова выжываюць. 

Пытанні 

1. Растлумачце, чаму ўсё яшчэ існуе такая колькасць 
малых фірмаў. 
    2. Якія выгады і нявыгады аднаасобнага- ўладання як 
метаду весці бізнес? 
    3. Вывучыце і ацаніце фактары, якія будуць уплываць на 
выбар фірмы ў пошуках новага месца размяшчэння. 

4. Як можна растлумачыць геаграфічную і манапалісцкую 
канцэнтрацыю ў прамысловасці? 
   5. Чаму адбываюцца зліццё і паглынанне? Ці адпавядае 
гэта грамадскім інтарэсам? 
   6. Растлумачце той факт, што, нягледзячы на канцэнтрацыю 

ўласнасці ў прамысловасці Вялікабрытаніі, сярэдні памер 
фабрыкі застаецца невялікім. 

7. Ацаніце поспехі рэгіянальнай палітыкі ўрада. 
8. "Выгады буйнамаштабнай вытворчасці прывядуць да 

ліквідацыі ўсіх малых фірмаў". Абмяркуйце. [ЗП] 

Пытанні паводле інфармацыі А  

РЭГІЯНАЛЬНЫЯ АДРОЗНЕННІ Ў АПЛАЦЕ 
Вывучыце інфармацыю на мал. 2.56.  Гэты артыкул узяты з 
газеты Gurdian за 4 снежня 1987 года. Разгледзьце наступныя 
пытанні. 

1. Растлумачце, як медыянныя стаўкі заробкаў адрозніваюцца 
ад сярэдніх ставак. 

2. На якой падставе заробкі мужчынаў большыя за заробкі 
жанчынаў? 

3. Наколькі рэгіянальныя адрозненні ў аплаце 
адлюстроўваюць розны ровень беспрацоўя? 

4. Павялічвае ці памяншае рэгіянальная міграцыя 
рэгіянальныя адрозненні ў аплаце? 
 

РОЗНІЦА Ў ПАМЕРАХ ЗАРОБКУ ПАМІЖ ПОЎНАЧЧУ I 
ПОЎДНЕМ ПРАЦЯГВАЕ ПАВЯЛІЧВАЦЦА 

Крыстафер Хун (Christopher Huhne), эканамічны рэдактар 

Згодна з новай справаздачай аб заробках, складзенай дэпартаментам занятасці, розніца 
ў памерах заробкаў паміж паўднёвым усходам і астатняй тэрыторыяй краіны працягвала 
павялічвацца, але найбольш выйгравалі з гэтага тыя, хто і так зарабляў больш. 

Агляд, пятая і апошняя частка якога была апублікаваная ўчора, паказвае, што асабліва 
відавочная няроўнасць заробкаў выяўляецца ў Лондане, дзе рост сярэдняй заработнай 
платы з красавіка 1986 да красавіка 1987 года склаў 9,1% пры росце сярэдняй заработнай 
платы ў краіне (улучна з Лонданам) на 7,7%. 

Рост рознічных цэнаў за той самы перыяд склаў 4,2%, а рост рэальных даходаў — 
4,7% у Лондане параўнальна з 3,4% у краіне. 

Ва ўчарашняй заяве прафсаюз нізкааплатных рабочых падкрэсліў, пгго разрыў у 
памерах заробкаў паміж Лонданам і астатняй тэрыторыяй краіны дасягнуў 60 фунтаў і 
што гэтая лічба падвоілася з 1979 года. 

Сярэдняя заработная плата ў Лондане павысілася з 1979 да 1987 года на 143%, а ва 
ўсім паўднёва-ўсходнім рэгіёне (улучаючы Лондан) — на 135%. Згодна з звесткамі 
прафсаюза, самы нізкі рост назіраўся на поўначы краіны — 109%, а другім пасля 
паўднёвага ўсходу быў паўднёвы захад - 125%. 

Рознічныя цэны за той самы перыяд выраслі на 87,5%, гак што рост рэальных заробкаў 
быў ад 29,6% у Лондане да 11,4% на поўначы краіны. 

Аднак занадта проста будзе заявіць, што павышэнне дабрабыту найбольшае на 
паўднёвым усходзе, бо там таксама хутка рос кошт жыцця і выгады ад рэзкага росту 
заробкаў сталіся вельмі няроўнымі, Розніца ў заробках паміж Лонданам і астатняй 
тэрыторыяй краіны асабліва выразна праявілася на верхняй мяжы даходаў і не гак выразна 
— на ніжняй мяжы. 10% самых высокааплатных лонданцаў-мужчын зараблялі 453,20 
фунта ў тыдзень — амаль на 30% больш, чым самыя высокааплатныя 10% астатніх 
брытанцаў (сярэднія лічбы). 

Аднак 10% самых нізкааплатных лонданцаў-мужчын атрымлівалі 136,9 фунта на 
тыдзень, толькі на 16% больш, чым самыя нізкааплатныя брытанцы. Менавіта прэміі 
высокааплатным 

лонданцам так паднялі сярэднія лічбы па Лондане. Розніца, засведчаная сярэднімі лічбамі,  
— заработная плата паміж максімумам і мінімумам, — робіцца меншая. 

Лондан і разам з ім паўднёвы ўсход традыцыйна вылучаліся большай доляй 
высокааплатных людзей, і гэта адбілася на добрых паказніках паўсюль. 

РЭПЯНАЛЬНЫЯ АДРОЗНЕННІ У АПЛАЦЕ 

СЯРЭДЗІННЫЯ ШТОТЫДНЁВЫЯ СТАЎКІ ДЛЯ ТЫХ, 
ХТО ПРАЦУЕ ПОЎНЫ ДЗЕНЬ (КРАСАВІК 1987) 

_____Ровень  
для мужчын 

_____Ровень 
для жанчын 

 
Мал. 2.56. Рэгіянальныя адрозненні ў аплаце 

5. Прааналізуйце сцверджанне, што найлепшы спосаб 
заахвоціць развіццё рэгіёнаў — панізіць заробкі ў зонах з 
высокім роўнем беспрацоўя. 

6. Пракаментуйце сцверджанне, што "лонданцы жывуць 
лепш, чым людзі з іншых мясцінаў Вялікабрытаніі". 

Пытанні паводле інфармацыі Б  

АХВОТА ДА ЗЛІЦЦЯ 

Прачытайце артыкул да мал. 2.57 (узяты з газеты Guardian за 
28 чэрвеня 1991 года), разгледзьце табліцы і паспрабуйце 
адказаць на наступныя пытанні. 

1. Чаму здараюцца многія зліцці і паглынанні? 
2. Артыкул даводзіць, што не ўсе працэсы зліцця, нават 

паспяховыя, маюць вынікам рост эканамічнай эфектыўнасці. Як 
павялічаныя фірмы могуць расшырыць бізнес, калі не праз рост 
эканамічнай эфектыўнасці? . 

3. Апошнім часам шмат увагі аддавалася працэсу пашырэння 
ўладання акцыямі. Якія прычыны не давяраць гэтаму, падказвае 
артыкул? 

4. Што азначае тэрмін "эксплуатацыя фондаў"? Ці ў інтарэсах 
грамадства эксплуатацыя фондаў? 

5. Якія, паводле артыкула, ёсць ключавыя шляхі павышэння 
росту, калі гэта не рост памераў адзінак бізнесу? 

ЧАМУ БРЫТАНСКАЯ ПРАМЫСЛОВАСЦЬ МУСІЦЬ 
ПЕРААДОЛЕЦЬ ІМКНЕННЕ ДА ЗЛІЦЦЯ 

АГЛЯД 
Роджэр Коў (Roger Cowe) 

Паглынаняе не пойдзе вам на карысць, і гэта сур'ёзна, калі толькі вы не 
ўладальнік акцыяў кампаніі, якую збіраюцца купіць. 

Прадстаўнічая камісія акадэмікаў і квазі-акадэмікаў робіць гэта адпраўным 
пунктам сваіх 

намаганняў, каб аслабіць 
імкненне да зліцця, што амаль 
непераадольнае для многіх 
брытанскіх і амерыканскіх 
менеджэраў1. 

Зліццё і паглынанне не 
ствараюць багацця (акрамя як 
банкірам і адвакатам, што 
ўдзельнічаюць у іх), а проста 
перадаюць фонды ад аднаго 
ўладальніка да іншага. "Калі 
толькі гэтыя фонды не 
эксплуатуюцца больш 
эфектыўна новымі 
ўладальнікамі, — каментуюць 
аўтары, — ніякага прыросту 
няма, а рэальныя рэсурсы 
марнуюцца ў працэсе 

1 "Карпаратыўныя паглынанні і грамадскі інтарэс". Алан Пікак і Грэхэм Бэнак 
(Corporate takeovers and the public interest. Alan Peacock and Graham Bannock

перадачы фондаў, асабліва пры аўкцыённых таргах". 
Вядома, аргумент, якім карыстаюцца ўсе ўдзельнікі аўкцыённых таргоў — разам 

з лордам Хэнсанам (Hanson), калі толькі ён зробіць свой ход у таргах кампаніі ІСІ, 
якога ўсе гак даўно чакаюць, — гакі: яны лепш за цяперашніх уладальнікаў ведаюць, 
як трэба распараджацца фондамі кампаніі. 

Факты, аднак, сведчаць, што яны не маюць рацыі гэтаксама часта, як і маюць. 
Асобныя выпадкі не даказваюць агульнага палажэння, але прыклад гэтага тыдня, 
калі кампанія "Беазер" паспрабавала выцягнуць сябе з ямы паглынання, — самы 
свежы выпадак з доўгага ланцуга выпадкаў канца 1980-х гадоў, калі кампанія, што 
перамагала на таргах, аказвалася ў пройгрышы. 

"Саатчы і Саатчы" (Saatchi & Saatchi), "Блю Эроў" (Blue Arrow), "Брэнг Уокер" 
(Brent Walker), "Брытыш і Команвелс" (British & Commonwealth), "Ньюс 
Карпарэйшн" (News Corporation) — усе яны перажылі гэта. 

Рухаючыся ў кірунку ад асобнага да агульнага, макраэканамічныя факты, 
паказаныя ў табліцы, звязваюць краіны з параўнальна нізкімі паказнікамі, такія, як 
ЗША і Вялікабрытанія, з тымі, дзе з'явы зліцця назіраюцца часцей. Гэта, зразумела, 
не канчатковая выснова. Ніхто не ведае, як працавалі 6 эканомікі ЗША і 
Вялікабрытаніі, калі 6 колькасць выпадкаў паглынання была там такой, як у Японіі і 
Нямеччыне. 

А хто ведае, як працавала б кампанія, якую паглынулі, калі 6 яна засталася 
незалежнай? Калі ж ад кампаніяў не патрабуюць падаваць асобна лічбы прыбыткаў 
ад паглынання, ніхто не скажа, якія прыбыткі маюць такія кампаніі, як "Хэнсан". Так 
што мы не ведаем, як бы яны працавалі, не паглынаючы іншыя фірмы. 

Аднак факты — у тым ліку ацэнкі дырэктараў кампаніяў, якія займаюцца 
паглынаннем, — не вельмі аптымістычныя. Як кажуць аўтары, факты не 
падмацоўваюць сцверджання, што зліццё звычайна карыснае. 

"Ацэнкі працы кампаніі перад паглынаннем і пасля яго не даюць канкрэтных 
фактаў таго, што паглынанне пераважна "паспяховае"... Няма і фактаў, якія 6 
пацвярджалі, што паглынанні маюць станоўчы ўплыў на агульнае функцыянаванне". 

Гэта не тое самае, калі казаць, што паглынанні трэба забараніць ці што гэта 
кепская з'ява. Аўтары дапускаюць, што некаторыя з іх апраўданыя і даюць добрыя 
вынікі — як для тых, хто ў іх удзельнічае, так і для ўсёй эканомікі. Але яны 
зняважліва ставяцца да дэталёвага разгляду асобных прыкладаў. 

Прычына ў тым, што аўтары — эканамісты, якія заклапочаны найперш тым, як 
стварыць эканамічнае асяроддзе, здольнае прыпыніць яшчэ адзін бум паглынанняў, 
калі наступны рост на біржах падыме кошт акцыяў да такога роўню, што аўкцыёны з 
удзелам акцыяў будуць больш прывабныя, чым цяпер. 

Гераічная мэта. Яна можа пакласці канец індустрыі зліццяў і паглынанняў, аднак 
брытанская эканоміка, магчыма, перажыве гэты шок сістэмы. На жаль, гэтая мэта 
недасягальная праз назойлівы ўхіл у бок дробных прадпрымальнікаў. 

Прапановы не заахвочваць паглынанні звязаны больш з пашырэннем кола 
акцыятрымальнікаў і падтрымкай уладальнікаў-менеджэраў — перш за ўсё праз 
падаткавую сістэму, у тым ліку забарону падатку з карпарацыяў. 

Цяжка ўбачыць, як гэта можа адбіцца на патэнцыяльным удзеле ў аўкцыённых 
таргах за "ІСІ" кампаніі "Хэнсан". I сапраўды, цяжка ўявіць, што дырэктары такіх 
вялікіх кампаніяў, як "Хэнсан" і "ІСІ", могуць валодаць ладнай часткай акцыяў сваіх 
кампаніяў. Адзін працэнт акцыяў "ІСІ" па цяперашніх цэнах каштуе 8,9 мільёна 
фунтаў. 

Таксама цяжка ўявіць, што павелічэнне колькаспД акцыянераў такіх кампаніяў 
дапаможа кантролю за дзейнасцю іх дырэктараў. Безумоўна, такая арганізацыя, як 
"Прудэншыал" (Рrudential), валодаючы трыма працэнтамі акцыяў "ІСІ", мае больш 
шанцаў уплываць на стратэгію кампаніі, чым 27000 акцыянераў, кожны з якіх 
валодае акцыямі на 1000 фунтаў. 

Аднак вучонае даследванне, прынамсі, убіла ў галовы тое, што паглынанні 
спрыяльныя для ўсіх, акрамя кампаніяў па зліцці і паглынанні, якія гэтым і 
займаюцца. 

Раздзел 14 

КАНКУРЭНЦЫЯ I ПРЫБЫТКІ 

Ты не скнара, але традыцыя падтрымлівае ўсе 
формы канкурэнцыі. 

Артур Х'ю Клоў 

ПРАПАНОВА 

Раней у гэтай частцы кнігі мы аддавалі шмат увагі тэорыі 
попыту. Цяпер мы мусім павярнуцца да другога боку рынку, 
інакш кажучы, — да прапановы. 
Гэты аспект эканомікі часам называюць "тэорыя фірмы". 

Фірма — гэта адзінка прапановы, так што, калі мы здолеем 
растлумачыць паводзіны адной фірмы, то растлумачым і 
паводзіны рынкавай прапановы, узяўшы разам прапановы ўсіх 
фірмаў. Як крывая рынкавага попыту .— гэта гарызантальная 
сумавання асобных крывых попыту, так і крывая рынкавай 
прапановы — гэта гарызантальная сумавання крывых 
прапановы фірмаў. 
На мал. 2.58 мы разглядаем рынак, на які пастаўляюць тавары 

дзве фірмы, А і В. Пры цане 4 фунты за адзінку тавару фірма А 
пастаўляе 60 адзінак, а фірма В — 80, у той час як па цане 2 
фунты фірма А пастаўляла 6 20 адзінак, а фірма В — 30. Калі 
мы складзем колькасць, прапанаваную па кожнай цане, то 
атрымаем рынкавую прапанову. 140 адзінак тавару па цане 4 
фунты і 50 адзінак па цане 2 фунты. 

МАКСІМІЗАЦЫЯ ПРЫБЫТКУ 

Адно з асноўных дапушчэнняў, на якім грунтуецца тэорыя 
паводзінаў бізнесу, — тое, што фірмы шукаюць шляхі 
максімізацыі сваіх прыбыткаў. Напачатку разгледзім гэта, а 
пазней — некаторыя альтэрнатывы. 

Мал. 2.58. Крывыя прапановы фірмаў А і В складаюцца, каб 
атрымаць крывую рынкавай прапановы 

ГІПОТЭЗА МАКСІМІЗАЦЫІ ПРЫБЫТКУ. Мы 
дапускаем, што фірма спрабуе максімізаваць свае прыбыткі, 
г.зн. спрабуе не толькі атрымаць прыбыткі, але і зрабіць іх 
як мага больш высокімі. Хоць мы збіраемся прапанаваць 
некаторыя мадыфікацыі гэтага погляду, пакуль што не існуе 
іншых тлумачэнняў паводзінаў фірмы. Такім чынам, мы 
пераканаемся, што, які 6 тып канкурэнцыі ні разглядалі, 
максімізацыя прыбытку будзе аб'яднальным прынцыпам. 

ДАМІНАВАННЕ НА РЫНКУ. Гэтага можна дамагацца з 
мэтай максімізацыі прыбытку, але не абавязкова: 
дамінаванне на рынку можа таксама даць стабільнасць і 
бяспеку фірме, што для менеджэраў бывае больш важным за 
максімізацыю прыбытку. Прага дамінавання на рынку 
здатная спарадзіць у фірме і прагу палітыкі максімізацыі 
продажу. Напрыклад, фірма можа знізіць цэны і пагадзіцца 
нейкі час несці страты, каб пазбавіцца сваіх супернікаў, а 
пасля развіваць поспех на рынку. 

КАРПАРАТЫУНЫ РОСТ. Рост азначае павелічэнне сілы і 
адказнасці менеджэраў, што часта спрычыняецца да больш 
высокіх заробкаў. Такога росту ўдаецца дасягнуць за кошт 
максімізацыі прыбытку, але ён не заўсёды ў інтарэсах 
уладальнікаў фірмы. Напрыклад, фірма можа займацца 
вытворчасцю новага, але не вельмі прыбытковага тавару. 

Росту дасягаюць: 
а) пашырэннем наяўных рынкаў, напрыклад, праз новыя 

тавары і рэкламу; 

б) дыверсіфікацыяй, г.зн. пашырэннем відаў прадукцыі ці рас- 
паўсюджаннем дзейнасці фірмы на новыя сферы; 

в) паглынаннем (пакупніцкім кантролем) іншых фірмаў,  каб 
мець а) ці 6). 

"ЗАДАВОЛЕННЕ". Лаўрэат Нобелеўскай прэміі Х.А. Сайман 
(Н.А. Simon) вылучыў меркаванне, што бізнес дамагаецца 
"задаволення", г.зн. пэўных мэтаў у прыбытках ад продажу і 
павелічэння сваёй долі на рынку, якія могуць не супадаць з 
максімізацыяй прыбытку, аднак паспрыяюць задаволенню 
ганарлівасці. Гэта звычайна адбываецца пры размежаванні 
роляў уладальніка і кіраўніцтва кампаніі — калі кампаніяй 
кіруюць прафесійныя менеджэры, а не прадпрымальнікі. Пры 
ўмове, што ёсць дастатковы прыбытак, менеджэры могуць, 
напрыклад, спрабаваць пашырыць свае персанальныя правы і 
мець такія "цацкі", як персанальны аўтамабіль. Дзеля гэтага 
частка прыбыткаў кампаніі, якая можа быць выплачана 
акцыянерам, павінна быць накіравана на задаволенне такіх 
патрэбаў менеджэраў. Задаволенне ж патрэбаў менеджэраў 
павышае кошт вытворчасці і, адпаведна, — цану тавару, таму 
назіраецца хутчэй у фірмах, якія дзейнічаюць у галінах 
вытворчасці, дзе няма жорсткай канкурэнцыі. 
Заўважым, што апошнія тры мэты спрэчныя і не прымаюцца 

ўсімі спецыялістамі ў фірмах. Некаторыя даказваюць, што іх 
можна звесці да адной мэты — максімізацыі прыбытку, а іншыя 
нават лічаць, што, хоць ідэі гэтыя і прывабныя, іх немагчыма 
пацвердзіць фактамі. (Гл. таксама ў раздзеле 6.) 

ТЫПЫ КАНКУРЭНЦЫІ 

Калі эканаміст класіфікуе тыпы фірмаў, то звычайна 
адпаведна тыпу канкурэнцыі, па якім яны дзейнічаюць. 3 аднаго 
боку, маецца на ўвазе дасканалая канкурэнцыя, што рэпрэзентуе 
тэарэтычна аптымальны ровень канкурэнцыі паміж фірмамі, а з 
другога боку — манаполія, дзе фірма — сінонім самой 
вытворчасці, якой яна займаецца, і не існуе ніякай канкурэнцыі. 
Мал. 2.59 паказвае розныя магчымасці канкурэнцыі. Мы зрабілі 
прамежак у лініі паміж дасканалай канкурэнцыяй і ўсімі іншымі 
тыпамі, бо дасканалая канкурэнцыя – толькі тэарэтычнае 
магчымасць 

 
 
Мал. 2.59. Тыпы канкурэнцыі 

Тыпы недасканалай канкурэнцыі 

Манапалісцкая Алігаполія    Дуаполія 
 Канкурэнцыя  

Дасканалая 
канкурэнцыі 

Чыстая 
манаполія 

ДАСКАНАЛАЯ КАНКУРЭНЦЫЯ. Каб у вытворчасці 
існавала дасканалая канкурэнцыя, патрэбны наступныя ўмовы: 

а) вялікая колькасць прадаўцоў і спажыўцоў тавару, каб 
ніводная фірма не магла ўздзейнічаць на рынкавую цану сваімі 
дзеяннямі; 

б) свабода ўваходзіць на рынак і сыходзіць з яго як для 
прадаўцоў, так і для пакупнікоў. Важнасць гэтай умовы для тэорыі 
немагчыма перабольшыць; 

в) гомагенезіс тавараў, г.зн. усе тавары, якія прадаюцца, павінны 
быць ідэнтычнымі; 

г) дасканалае веданне рынку як прадаўцамі, так і пакупнікамі; 
д) магчымасць прадаць ці купіць якую заўгодна колькасць 

тавару па рынкавай цане. 
Відавочна, што ўсе гэтыя ўмовы не могуць праяўляцца на рынку 

адначасова. Аднак бываюць становішчы, блізкія да дасканалай 
канкурэнцыі, напрыклад, продаж пшаніцы на таварнай біржы ў 
Канадзе. У гэтай сітуацыі знаходзяцца тысячы прадаўцоў і 
мільёны пакупнікоў; для фермераў параўнальна проста выйсці на 
рынак ці сысці з яго, памяняўшы культуру, якую яны 
вырошчваюць; што датычыць гомагенізацыі, то пасля ацэнкі адна 
тона пшаніцы лічыцца ідэнтычнай іншым. Да таго ж, калі пшаніца 
прадаецца на таварнай біржы, абодва бакі добра ведаюць рынак, і 
фермерам падаецца, што яны могуць прадаць усё што захочуць па 
рынкавай цане, хоць асобна ніводны фермер не можа ўплываць на 
рынак. Дасканаласць рынку, аднак, парушаецца тым, што фермеры 
аб'ядноўваюцца ў кааператывы, каб кантраляваць прапанову; тым, 
што ўрад чынна ўмешваецца ў сельскую гаспадарку; а таксама 
тым, што на рынку з'яўляюцца вельмі буйныя пакупнікі. 
Напрыклад, у апошнія гады СНД закупіла на рынку Паўночнай 
Амерыкі мільёны тонаў пшаніцы, каб пакрыць недахопы нутраной 
вытворчасці. 
Пры дасканалай канкурэнцыі асобная фірма магла б выявіцца 

праз гарызантальную крывую попыту на свой тавар. Калі 6 яна 
падняла цану, дык сышла б з крывой попыту і не змагла 6 нічога 
прадаць. А зніжаць цану на тавар таксама не мае сэнсу, бо фірма і 
так можа прадаць па рынкавай цане якую заўгодна колькасць 
тавару. Арганізацыя, такім чынам, не прызначае, а прымае цану і 
вольная выбіраць толькі, якую колькасць тавару яна будзе 
вырабляць (гл. мал. 2.60). Вядома, цана можа мяняцца з цягам 
часу, як у выпадку з пшаніцай, але для фермера крывая попыту 
заўсёды гарызантальная. Крывая попыту індустрыі застанецца 
нармальнай лініяй, што ідзе зверху ўніз; дый сусветная крывая 
попыту для пшаніцы даволі неэластычная, вялікія змены цаны 
прыносяць параўнальна невялікія змены попыту. 

Колькасць Колькасць 
(а)        (за адзінку часу)     (б)       (за адзінку часу) 

Мал. 2.60. Крывая попыту пры дасканалай канкурэнцыі 
(а) Крывая попыту на прадукцыю асобнай фірмы. 
(б) Крывая попыту індустрыі. Заўвага: у тэорыі крывая попыту 
фірмы заўсёды пазначаецца АR (сярэдні гадавы даход) 

НАШТО   ВЫВУЧАЦЬ   ДАСКАНАЛУЮ   
КАНКУРЭНЦЫЮ? 
Калі дасканалая канкурэнцыя — стан чыста тэарэтычны, 

студэнт абсалютна правамерна можа спытаць, навошта тады мы 
вывучаем яе. На гэтае пытанне магчымы тры абгрунтаваныя 
адказы. 

а) Яна адлюстроўвае дасканалае функцыянаванне сістэмы 
свабоднага рынку. Так, хоць нам не даецца пазбавіцца ўсіх 
недахопаў рынку, мы можам паспрабаваць мінімізаваць іх 
(накшталт таго, як інжынер спрабуе мінімізаваць трэнне 
рухавіка аўтамабіля). 

б) Для студэнта, які збіраецца сур'ёзна займацца эканомікай, 
вывучэнне дасканалага рынку проста неабходнае, бо без гэтага 
немагчыма разумець літаратуру па мікраэканоміцы за апошняе 
стагоддзе. Мы ўбачым таксама, што дасканалая канкурэнцыя 
важная і для неакласічнага погляду на макраэканоміку (гл. 
раздзел 44). 

в) А самае простае тлумачэнне ў тым, што студэнты будуць 
мець пытанні па дасканалай канкурэнцыі на экзаменах! 

НЕДАСКАНАЛАЯ КАНКУРЭНЦЫЯ. Цяпер разгледзім 
недасканалыя рынкі. Усе рынкі ў большай ці меншай ступені 
недасканалыя. Ніхто не ацэньвае арганізацыяў, што фармуюць 
рынак, з этычнага гледзішча. Няма нічога амаральнага ў тым, 
каб быць недасканалым канкурэнтам; наадварот, гэта абсалютна 
"нармальнае" становішча. Аднак здараюцца выпадкі, калі фірмы 
ствараюць недасканалыя ўмовы дзеля максімізацыі сваіх 
прыбыткаў, а не дзеля карысці спажыўцоў. 

 

Р 

Для ўсіх недасканалых канкурэнтаў характэрна тое, што 
крывая попыту на прадукцыю іх асобных фірмаў ідзе зверху 
ўніз, г.зн. калі фірма падніме цэны, яна не згубіць усіх кліентаў, 
як гэта было б пры дасканалай канкурэнцыі. А знізіўшы цэны, 
фірма можа прадаць значна больш тавару. Да таго ж на гэта 
могуць уплываць дзеянні яе канкурэнтаў. Так, на мал. 2.61 
зніжэнне попыту з DD да D1D1 магло быць выклікана зніжэннем 
цэнаў на тавары з боку канкурэнтаў. Калі б, напрыклад, "Форд" 
знізіў цэны на свае аўтамабілі на 5%, гэта, магчыма, выклікала б 
зніжэнне попыту на аўтамабілі "Роўвер Груп". Такога не было б 
у выпадку дасканалай канкурэнцыі. Калі б, напрыклад, фермер 
Джоўнз знізіў цэны на сваю пшаніцу на 5%, гэта амаль не 
паўплывала б на продаж з боку тысячаў  іншых фермераў,  якія  
працуюць на 

Можна вызначыць некалькі тыпаў 
недасканалай канкурэнцыі. Розніца 
паміж імі вынікае пераважна з 
колькасці фірмаў, што дзейнічаюць у 
пэўнай вытворчасці, і адпаведнай 
розніцы паводзінаў на рынку 
працяглы і кароткі час. 

МАНАПОЛІЯ. Літаральна гэта 
азначае становішча, калі ёсць толькі 
адзін пастаўшчык якога-небудзь 
тавару. У Вялікабрытаніі такім 
манапалістам выступае, напрыклад, 
кампанія "Тэйт і, Лайл" (Tate and 
Lyle), якая трымае манаполію на. 
трысняговы цукар, або таксама 
Джозеф Лукас (Joseph Lucas) з яго 
амаль абсалютнай манаполіяй на 
некаторыя электрычныя кампаненты 

для аўтамабіляў. 3 юрыдычнага гледзішча арганізацыя можа 
лічыцца манапалістам паводле закона "Аб сумленным гандлі" 
1973 года, калі яна кантралюе больш за 25% рынку. 
У Вялікабрытаніі існуюць, вядома, дзяржаўныя манаполіі, 

такія, як "Брытыш Коал" (British Coal). Аднак у сувязі з тым, 
што іх эканамічная дзейнасць звычайна рэгулюецца не гіпотэзай 
аб атрыманні прыбыткаў, мы яе тут не разглядаем (гл. раздзел 
19). 

 

 

Колька
сць (за 

Мал. 2.61. Крывая попыту для 
прадукцыі  асобнай фірмы  пры  

недасканалай канкурэнцыі 

Фірма мае некаторы выбар у 
цане і аб'ёме вытворчасці,   але  
на яе могуць  паўплываць дзеянні 
канкурэнтаў. Зніжэнне попыту з 
DD да D1D1 магло быць 
выклікана зніжэннем цаны на 
тавары канкурэнтаў 

ДУАПОЛІЯ. Дуаполія — гэта такое становішча, калі ёсць 
толькі два пастаўшчыкі якога-небудзь тавару. Паводле сваёй 
дзейнасці яны могуць быць класіфікаваныя як алігапалісты, 
таму ў гэтым раздзеле мы не разглядаем іх асобна. 

АЛІГАПОЛІЯ. Гэтае слова, таксама як і "манаполія", 
паходзіць з грэцкай мовы і азначае становішча, калі ёсць толькі 
невялікая колькасць пастаўшчыкоў якога-небудзь тавару. У 
Вялікабрытаніі набярэцца шэраг галінаў прамысловасці, дзе 
дамінуюць некалькі буйных фірмаў. Напрыклад, вытворчасцю 
пральных сродкаў зай-маюцца амаль выключна "Проктар і 
Гэмбл" (Procter & Gamble) і "Юнілевер" (Unilever). У некаторых 
выпадках падобныя фірмы з юрыдычнага гледзішча можна 
назваць манапалістамі, а не алігапалістамі. 
Алігапалісты могуць вырабляць практычна ідэнтычныя 

тавары і канкураваць адзін з адным праз цэны. Аднак яны 
часцей канкуруюць праз рэкламу і дыферэнцыяцыю тавару. У 
выпадку з пральнымі сродкамі, напрыклад, хоць прадукцыя 
досыць падобная, назіраецца памнажэнне тыпаў і шырокая 
рэклама, а цэнавая канкурэнцыя невялікая. 

МАНАПАЛІСЦКАЯ КАНКУРЭНЦЫЯ. Калі ж налічваецца 
вялікая колькасць пастаўшчыкоў, якія прапануюць падобны, але 
дыферэнцаваны прадукт, тады можна гаварыць, што існуе 
манапалісцкая канкурэнцыя. Гэтакае становішча ў выпадку з 
вытворчасцю кашуляў, калі практычна ідэнтычная прадукцыя 
пастаўляецца шматлікімі фірмамі па вельмі розных цэнах і з 
вялікай дыферэнцыяцыяй паводле колеру, стылю і матэрыялаў. 
Такая прамысловасць характарызуецца частым уваходам у яе і 
сыходам фірмаў. 
Такі стан называецца манапалісцкай канкурэнцыяй, бо праз 

не-дасканаласць рынку кожная арганізацыя мае невялікую долю 
ма-напалісцкай улады. Калі, напрыклад, кампанія "Ван Хейзен" 
(Van Heusen) здольная пераканаць пакупнікоў, што яе кашулі 
лепшыя за кашулі канкурэнтаў, тады яна стварыла б (як гэта і 
сталася) невялікую манаполію на сваю прадукцыю. Гандлёвая 
марка на тавары — гэта спроба спыніць ланцуг замены, калі 
адзін тавар можна замяніць іншым. Калі спажывец уваходзіць у 
краму і пытаецца пра шакалад, кашулю ці зубную пасту па 
гандлёвай марцы, тады можна сказаць, што вытворцы дасягнулі 
сваёй мэты і могуць мець карысць ад сваёй манаполіі. Часам 
рэклама і гандлёвыя маркі настолькі папулярныя, што людзі 
карыстаюцца назвамі "тэрмас", "хувер" і "вазелін", не 
зважаючы, што гэта гандлёвыя маркі. Розныя тыпы канкурэнцыі 
зведзены ў табл. 2.11. 

Табліца 2.11 

 Розныя формы рынку 
 
Тып канкурэнцыі Колькасць вытворцаў і 

ступень 
дыферэнцыяцыі 

Якія галіны 
прамысловасці? 

Уплыў фірмы 
на цэны 

Маркетынгавыя 
метады  

Дасканалая Шмат Некаторыя 
сельскагаспадарчыя 
тавары Біржа 

Ніякі Абмен ці 
аўкцыён канкурэнцыя вытворцаў 

ідэнтычныя 
тавары 

 

Недасканалая 
канкурэнцыя: 

Адзіны вытворца, 
адсутнасць 
Замены 

Электрычныя 
кампаненты 
для 
аўтамабіляў 
Трысняговы цукар 

Вялікі Папярэдняя 
рэклама, якая 
фармуе станоўчую 
грамадскую ацэнку і 
садзейнічае продажу 

 
Манаполія  

Алігаполія Няшмат вытворцаў з 
дыферэнцыяцыяй 
тавару 

Пральныя 
сродкі 

Вялікі Рэклама 
  Розніца якасці 
 Аўтамабілі  Кіроўныя цэны 

Манапалісцкая Шмат вытворцаў, 
дыферэнцыяцыя 
тавару 

Адзенне Невялікі Рэклама 
канкурэнцыя Мэбля  Розніца ў дызайне і 

якасці. Часта 
інтэнсіўная цэнавая 
канкурэнцыя 

Парадаксальна, што пры дасканалай канкурэнцыі вельмі 
мала канкуравання, бо тут няма рэкламы і рэкамендацыі 
тавараў, тады як пры ўсіх тыпах недасканалай канкурэнцыі 
барацьба паміж рознымі фірмамі даволі відавочная. Нават 
манаполіі рэкламуюць свой тавар. "Тэйт і Лайл", напрыклад, 
не толькі вядуць папулярызацыю свайго тавару, але і 
ўхваляюць перавагі свабоднай канкурэнцыі. У гэтым выпадку, 
як пісаў прафесар Гэлбрэйт у сваёй кнізе The Affluent Society, 
канкурэнцыя абараняецца "тымі, хто вельмі паспяхова 
вынішчыў яе"! 

ПРЫБЫТКІ 

НАРМАЛЬНЫЯ I ЗВЫШНАРМАЛЬНЫЯ  ПРЫБЫТКІ.  
Па-просту кажучы,  прыбытак  —   гэта розніца паміж 
сукупным даходам (ТR) і сукупным коштам (ТС). Аднак 
эканамісты маюць канцэпцыю нармальнага прыбытку: 

Нармальны прыбытак — гэта мінімальная колькасць 
прыбытку, неабходная, каб утрымаць фірму ў 
вытворчасці. 

Відавочна, што фірма павінна плаціць за працу сваім 
работнікам; плаціць рэнту за вытворчую плошчу; плаціць за 
капітал, якім яна карыстаецца. У дадатак прадпрымальнікі 
мусяць мець стымул, інакш яны не палічаць неабходным 
вырабляць тавар. Такім чынам, мы можам разглядаць прыбытак 
як законны кошт бізнесу. Таму мы ўлучаем гэта ў кошт бізнесу, 
бо калі прыбытак знізіцца да пэўнага роўню, прадпрымальнік не 
будзе лічыць, што вытворчасць тавару яшчэ мае сэнс. Усякі 
прыбытак, што перавышае нармальны, называецца 
"звышнармальны прыбытак" (часам "звышпрыбытак" ці 
"манапольны прыбытак"). Калі ёсць свабода ўваходзіць у 
вытворчасць, як пры дасканалай ці манапольнай канкурэнцыі, 
усякі звышнармальны прыбытак будзе вабіць у вытворчасць 
новых прадпрымальнікаў. Аднак пры манаполіі ці алігаполіі для 
такога ўваходжання знаходзяцца бар'еры, і такі звышнармальны 
прыбытак можа трымацца працяглы час. 

Канцэпцыя нармальнага прыбытку служыць важным 
інструментам пры вытлумачэнні паводзінаў фірмы. Тое, што 
ёсць ровень нармальнага прыбытку, можа быць розным у 
розных галінах эканомікі ці ў розных фірмах, што дзейнічаюць у 
адной галіне. Часткова гэта тлумачыцца з дапамогай канцэпцыі 
дадатковай вартасці. Напрыклад, ровень прыбытку, 
мінімальны для лонданскага гаража, можа адрознівацца ад 
мінімальнага ў Шатландыі, дзе могуць адсутнічаць некаторыя 
альтэрнатывы. Нягледзячы на гэта, няма абсалютна паспяховага 
тлумачэння таго, чаму ровень нармальнага прыбытку рэзка 
адрозніваецца ў розных галінах эканомікі. 

ГРАШОВЫЯ, АБО ЭКСПЛІЦЫТНЫЯ (ВІДАВОЧНЫЯ), I 
САПРАЎДНЫЯ, АБО ІМПЛІЦЫТНЫЯ (ПРЫХАВАНЫЯ), 
ВЫДАТКІ. Прыступаючы да падліку прыбытку, фірме 
неабходна мець на ўвазе як грашовыя, або экспліцытныя 
(відавочныя), так і сапраўдныя, або імпліцытныя (прыхаваныя), 
выдаткі. Грашовыя выдаткі — гэта выдаткі, якія фірма 
выплочвае па кантракце, такія, як заработная плата, зямельная 
рэнта, плата за электраэнергію і інш. Сапраўдныя выдаткі 
могуць быць, калі фірма валодае некаторымі рэсурсамі, якія 
выкарыстоўвае. Напрыклад, фірма валодае зямлёй, на якой яна 
працуе; эканамісты будуць сцвярджаць, што ў дадатак да аплаты 
працы, электраэнергіі ды іншага фірма павінна плаціць сабе 
рынкавую арэндную плату за зямлю, інакш яна будзе 
неэканомна выкарыстоўваць свае рэсурсы, бо можна дапусціць: 
яна атрымае больш, калі спыніць вытворчасць і здасць 

зямлю ў арэнду. Мы, такім чынам, зноў гаворым пра канцэпцыю 
дадатковай вартасці. 
Наступны прыклад дапаможа высветліць сітуацыю. Некалькі 

гадоў таму "Лайанз" (Lyons) мела кавярні "Корнер Хаўс" у 
многіх прэстыжных раёнах Лондана. Яны давалі прыбытак. 
Аднак гаспадары "Лайанз" выявілі, што калі яны зачыняць 
кавярні, пазбавяцца зямельных участкаў і інвестуюць 
атрыманыя грошы, то атрымаюць значна больш за цяперашні 
ровень прыбыткаў. Яны ігнаравалі сапраўдныя выдаткі свайго 
бізнесу. Абмеркаваўшы гэтыя выдаткі, яны надумалі прадаць 
многія зямельныя ўчасткі і Лондан страціў некаторыя з сваіх 
знакамітых мясцінаў. 

ВЫСНОВЫ 

1. Тэорыя фірмы — аснова тэорыі прапановы, бо калі мы 
здолеем растлумачыць дзейнасць фірмы, то здолеем 
растлумачыць, як дзейнічае прапанова ў галіне эканомікі. 
2. Тэорыя фірмы грунтуецца на гіпотэзе максімізацыі 
прыбытку. Існуюць альтэрнатыўныя тлумачэнні, такія, як 
"задаволенне", але ніводнае з іх не пераконвае цалкам. 
3. Дасканалая канкурэнцыя адлюстроўвае дасканалае 
функцыянаванне рынкавай сістэмы. Дзве найбольш важныя 
ўмовы дасканалай канкурэнцыі такія: 
а) ніводны асобны пакупнік ці прадавец не можа ўплываць на 
рынкавую цану; 
б) існуе свабода ўваходзіць у вытворчасць і сыходзіць з яе. 
4. Асноўныя тыпы недасканалай канкурэнцыі — гэта 
манаполія, алігаполія і манапалісцкая канкурэнцыя. Усе фірмы, 
што дзейнічаюць пры такіх умовах, маюць пэўны кантроль над 
рынкавай цаной. 
5. Нармальны прыбытак — гэта мінімальная колькасць 
прыбытку, якая неабходна для ўтрымання фірмы ў вытворчасці. 

Пытанні 

1. Параўнайце дасканалую канкурэнцыю і манаполію як 
рынкавыя формы. 

2.  У эканоміцы з дасканалай канкурэнцыяй фірмы і галіны 
вытворчасці не вызначаюць цану, а прымаюць яе. Ці 
задавальняе гэта вас у вашай штодзённай эканамічнай 
дзейнасці? Якім будзе ваш адказ, калі вы: 

а) бізнесмен; 
б) супольнік уплывовага прафсаюза. 
3. Растлумачце гіпотэзу максімізацыі прыбытку. 
4. Калі ўрад вызначае максімальную цану на тавар (гл. у 

раздзеле 11), ці прымушае гэта фірмы, якія прадаюць тавар, 
прымаць цану незалежна ад таго, дасканалыя яны канкурэнты ці 
не? Абгрунтуйце свой адказ. 

5. Пералічыце тавары, якія вы куплялі на мінулым тыдні. 
Дапусцім, што яны былі набытыя не ад дасканалых 
канкурэнтаў. Якім чынам пастаўшчык змагаецца за вас з іншымі 
пастаўшчыкамі-канкурэнтамі ? 

6. Растлумачце, што такое грашовыя, або экспліцытныя 
(відавочныя), і сапраўдныя, або імпліцытныя (прыхаваныя), 
выдаткі. Якім чынам фірма можа мець бухгалтарскі "прыбытак", 
але панесці эканамічныя страты? 

Пытанні паводле інфармацыі А 
БАР'ЕРЫ НА ЎВАХОДЖАННЕ Ў 
ВЫТВОРЧАСЦЬ 

Прачытайце наступны ўрывак і вывучыце табліцу. 
Традыцыйны погляд на ступень прыбытку ў эканамічнай 

тэорыі звязаны з рынкавай структурай, інакш кажучы, — з 
ступенню канкурэнцыі ў галіне вытворчасці. Манаполія, 
напрыклад, можа мець прыбытак большы за нармальны, бо іншыя 
фірмы выпадаюць з канкурэнтнай барацьбы. Калі фірма мае намер 
вывесці іншыя фірмы з канкурэнтнай барацьбы, гавораць, што 
існуюць бар'еры для ўваходжання на рынак.  
Тэарэтычна прыбыткі павінны  
змяншацца   пРы   жорсткай Нормы аддачы для 15 канцэнтраваных галінаў  
 эканомікі  

канкурэнцыі. 
Паказнікі канцэнтрацыі 

дэманструюць нам, якую 
частку прамысловасці кант-
ралююць, напрыклад, тры ці 
пяць фірмаў. У табліцы 
даецца спроба вызначыць 
ступень канкурэнцыі і, там чынам, бар'еры для доступу на рынак. 
Адкажыце на наступныя пытанні: 
1. Як вы разумееце тэрмін "бар'еры для доступу"? Як 

узнікаюць бар'еры для доступу? Вызначце важнасць бар'ераў для 
доступу ў такіх галінах эканомікі: 

а) аўтамабілебудаванне; 

Бар'еры 
для доступу 

Норма аддачы (%) 

1970-1980 1980-1988 

Вельмі высокія 
Значныя Нізкія 
Сярэднія 

15,2 
11,2 
12,1 
13,0 

12,3 
9,0 
10,1 
10,5 

Крыніца: Datastream 

б) вытворчасць відэамагнітафонаў; 
в) вытворчасць свежай садавіны і гародніны; 
г) самалётабудаванне; 
д) сантэхнічныя паслугі. 
2. Растлумачце, што азначае канцэпцыя нармальнага 

прыбытку. 
3. Грунтуючыся на інфармацыі ў табліцы, адкажыце, ці існуе 

пэўная сувязь паміж бар'ерамі для доступу і вытворчасцю і як 
гэтая сувязь змянілася за апошнія гады. 

4. Якія, на ваш погляд, прычыны агульнага зніжэння 
прыбытковасці вытворчасці, паказанага ў табліцы? 

5. Якія меры можа прыняць урад дзеля зніжэння бар'ераў для 
доступу? 

Пытанні паводле інфармацыі Б 
КАМІСІЯ ПА МАНАПОЛІЯХ I 
КАНГЛАМЕРАТАХ 

Уважліва прачытайце артыкул Джона Кэя (John Kay), узяты з 
газеты Daily Telegraph за 7 верасня 1987 года, які звязаны з 
прызначэннем новага старшыні Камісіі па манаполіях і 
кангламератах (ММС). 
Адкажыце на наступныя пытанні: 
1. Пералічыце апошнія справы, у якіх удзельнічала ММС. Ці 

былі дзеянні ММС паслядоўныя ў кожнай справе? 
2. Чаму неабходная камісія па манаполіях? 
3. На якой падставе ММС умешваецца ў дзейнасць 

кангламератаў ці планаваных кангламератаў? 
 

ГУЛЬНЯ ПА ПРАВІЛАХ 3 МАНАПОЛІЯМІ 

У наступным годзе бізнесмен Сідні Ліпварт (Sydney Lipworth) прыйдзе на 
пасаду старшыні Камісіі па манаполіях і кангламератах. 

У той самы час урад павінен завяршыць уласны агляд будучыні палітыкі 
канкурэнцыі. Якой жа будзе гэтая будучыня? 

Антытрэставая палітыка заўсёды была больш важнай справай у Злучаных 
Штатах, чым у нас. Карані амерыканскага заканадаўства — у папулісцкім 
недаверы да махінацыяў Ракфелераў і Вандэрбільтаў стогадовай даўніны. 

Мець манаполію азначае — парушаць закон. I ў прынцыпе тут не ўратуе 
апраўданне, што манаполія — вынік лепшай арганізацыі вытворчасці ці нізкіх 
цэнаў. 

Рэальнасць, вядома, не такая жорсткая. Аднак яшчэ жывыя ўспаміны пра тое, 
як амерыканскія бізнесмены траплялі ў астрог за незаконнае прызначэнне цаны. 

Не так даўно буйныя трансатлантычныя авіякампаніі выплацілі вялікія сумы 
крэдыторам кампаніі "Laker Airways", каб пазбегнуць судовай справы па 
абвінавачанні ў дзеяннях, накіраваных на збядненне авіябізнесмена, які хутка 
ішоў угару. 

Аднак у апошняе дзесяцігоддзе крылы амерыканскіх змагароў з трэстамі былі 
крыху падрэзаныя. Больш з прычыны аналізу юрыстаў і эканамістаў, чым з 
пры-чыны пратэстаў бізнесменаў. 

Роберт Борк (Robert Bork), чыё супярэчлівае прызначэнне на пасаду члена 
Вярхоўнага суда цяпер разглядаецца Сенатам, быў вядомай фігурай сярод 
крытыкаў. Уплывовая кніга спадара Борка мае назву "Антытрэстаўскі парадокс" 
(Anti-trust Paradox) і падзагаловак "Палітыка, што ваюе з сабой" (A Policy At War 
With Itself). 

Брытанская традыцьш заўсёды была больш прагматычная. Не існуе агульнай 
прававой прэзумпцыі таго, што дзеянні, скіраванью на абмежаванне канкурэнцыі, 
— незаконныя. 

Усё павінна быць узгодненае з грамадскім інтарэсам, а для вызначэння яго няма 
абсалютнай пэўнасці. Лічыцца, што такія вядомыя людзі, як спадар Ліпварт ці сэр 
Джэфры ле Кэсн (Geoffrey le Quesne), здолеюць распазнаць яго, калі згледзяць. 
Але гэта для іх не заўжды было лёгка. На пачатку 1980-х гадоў камісія пачала 

губляць прыхільнікаў ва ўрадзе, у дзелавых колах і сярод акадэмікаў і юрыстаў. 
Асабліва моцна яна пацярпела ў сувязі з праблематычнымі канцэрнамі. 

Калі "Standard Chartered” і "Hong Kong & Shanghai Banks" паспрабавалі разам 
узяць кантроль над "Royal Bank of Scotland", камісія зазнала атаку на сябе з боку 
"Bank of England", які быў упэўнены, што кіраванне манетарысцкай палітыкай 
Вялікабрытаніі трэба весці не з Ганконга і не пад ціскам шатландскага лобі, якое 
хацела, каб гэтая палітыка кантралявалася з Эдынбурга. 

Потым Камісія была ўцягнута ў доўгую бітву Тоні Роланда (Tiny Rowland) з 
кампаніяй "House of Fraser". 

Яна таксама выратавала "Сотбіз" (Sotheby’s) ад гвалту з боку непажаданага 
амерыканскага істца. 

Гэта адбылося не таму, што Камісія палічыла, быццам гандаль супярэчыў 
грамадскім інтарэсам. Зусім не. Проста "Сотбіз" мела час на абмеркаванне пытання і 
знайшла для сябе больш пажаданага партнёра. 

Калі "Charter Consolidated" паспрабавала купіць "Anderson Strathclyde" — яшчэ 
адну шатландскую кампанію, Камісія сама не здолела разабрацца, хто ж будзе лепш 
кіраваць кампаніяй. Тады ўмяшаўся ўрад, адкінуў рэкамендацыі бальшыні і дазволіў 
аўкцыённым таргам працягвацца і паспяхова завяршыцца. 

У выніку спрэчкі прывялі да "Генеральнай лініі Тэбіта", дзе прапаноўвалася, 
што звароты да Камісіі па манаполіях і кангламератах могуць рабіцца толькі на 
канкурэнтнай аснове. 

Сумнавядомае паглынанне кампаніі "Distillers" кампаніяй "Guiness" не прайшло 
—праз Камісію, бо "Guiness" пагадзілася прадаць значную частку акцыяў 
дыстыляцыі віскі кампаніі "Distillers", каб пазбегнуць адчувальнага ўплыву на стан 
канкурэнтнай барацьбы на рынку віскі. 

Але гэты акцэнт на канкурэнцыі зрабіўся аб'ектам крытыкі, калі Пол Чэнан 
(Paul Channon) разважыў, што калі ВТR і "Pilkington" не канкуруюць, то ў Камісіі 
няма падставы для разгляду  абвінавачання. 

Палітыка канкурэнтнай барацьбы звязана з некаторымі відамі дзейнасці, якія 
зусім не адпавядаюць грамадскаму інтарэсу і якімі фірмы проста не павінны 
карыстацца. Так што амерыканцы маюць рацыю ў тым, што адміністрацыйныя і 
крымінальнью пакаранні адштурхоўваюць ад гэтага больш эфектыўна, чым пагрозы, 
калі пасля доўгага расследвання вам скажуць, каб вы больш так не рабілі. 

Прыкладамі могуць быць драпежніцкія дзеянні супраць канкурэнтаў, каб 
выціснуць іх з бізнесу ці пераканаць не займацца бізнесам у пэўнай галіне, ці 
пагадненні аб фіксаваных цэнах. 

Існуюць іншыя сітуацыі, калі працэс балансавання паміж выгодамі і невыгодамі 
бізнесу непазбежны: сістэма гандлёвых памяшканняў асацьюцыяў півавараў, якую 

цяпер разглядае Камісія, — добры прыклад сістэмы, што стрымлівае 
канкурэнцыю, але мае свае перавагі. 

А што з пытаннямі, якія ставяць рэальныя праблемы грамадскага інтарэсу, 
але не канкурэнцыі, — такія, як спроба ВТR. выкупіць "Pilkington" ці спроба 
аўстралійскіх кампаніяў набыць "Allied Lyons", кангламерат па вытворчасці піва 
і пакаванай гарбаты, з прычыны вялізных даўгоў? 

Лепш пакінуць гэтыя справы на разгляд самога рынку. Не заўсёды 
знойдзецца правільнае выйсце, але, прынамсі, рынак фінансуе ўласньш захады 
і адказвае за вынікі. Гэта лепш, чым суд спадара Ліпварта і яго паважаных 
калегаў. 

Джон Кэй, прафесар індустрыяльнай палітыкі Лонданскай школы бізнесу 
(London Business School) 

Раздзел 15 

ВЫДАТКІ Ў КАРОТКАЧАСОВЫ I 
ДОЎГАЧАСОВЫ ПЕРЫЯДЫ 

Кошт вытворчасці не будзе мець ніякага ўплыву на 
канкурэнтную цану, калі не будзе ўплыву на 
прапанову. 

Джон Стюарт Міл 

Мы бачылі, што існуюць розныя формы канкурэнцыі, але 
незалежна ад умоў рынку дзеянні фірмы паводле структураў 
выдаткаў будуць падобныя. Такім чынам, структуры 
выдаткаў, якія мы разглядаем у гэтым раздзеле, дастасоўныя 
да ўсіх тыпаў канкурэнцыі — ад дасканалай канкурэнцыі да 
манаполіі. 

Недахопы канкурэнцыі могуць паўплываць на структуру 
выдаткаў двума шляхамі. Па-першае, манапалізацыя рынку 
можа дазволіць фірмам, для якіх гэта немагчыма пры 
канкурэнцыі, дасягнуць эфекту маштабу. Па-другое, можа 
адбыцца і адваротны працэс, г.зн. манаполія здолее 
абараняць неэфектыўныя структуры выдаткаў. Гэтыя 
магчымасці мы будзем разглядаць у раздзеле 18. 
Даволі зручна размежаваць выдаткі бізнес-арганізацыяў 

па некалькіх кірунках, бо гэта дазволіць нам зразумець іх 
паводзіны больш грунтоўна. Фірма сама аналізуе свае 
структуры выдаткаў, каб паспрабаваць удасканаліць сваю 
дзейнасць. 
Мы будзем разглядаць выдаткі па трох галоўных 

кірунках: агульныя выдаткі, сярэднія выдаткі і гранічныя 
выдаткі. 

АГУЛЬНЫЯ ВЫДАТКІ (TC) 

Агульныя выдаткі (ТС) — гэта кошт усіх рэсурсаў, 
неабходных для вытворчасці пэўнай колькасці тавару. 
Агульныя выдаткі заўсёды павялічваюцца з павелічэннем 

аб'ёму вытворчасці. Гэта адбываецца таму, што для атрымання 
большага аб'ёму трэба ўкладаць больш сродкаў. Так што 
незалежна ад маштабу вытворчасці, каб атрымаць дадатковую 
адзінку тавару, трэба патраціць пэўную колькасць сыравіны. 
Такім чынам, павелічэнне аб'ёму вытворчасці заўсёды азначае 
павелічэнне агульных выдаткаў. 

Мы можам лепш зразумець агульныя выдаткі, калі вылучым у 
іх два асноўныя кампаненты: сталыя выдаткі і зменныя выдаткі. 

СТАЛЫЯ ВЫДАТКІ (FС). Сталыя выдаткі (FС) — гэта 
кошты, якія не ўплываюць на вытворчасць за кароткі час. 
Іх таксама можна назваць " ускосныя выдаткі".  
Сталыя выдаткі звычайна ахопліваюць такія рэчы, як кошт 

будынкаў і абсталявання. Гэтыя выдаткі будуць працягвацца (і 
заставацца пастаяннымі) незалежна ад таго, вырабляе фірма 
вялікую колькасць тавару ці не вырабляе нічога. Калі фірма 
хоча выйсці за межы выкарыстання сваіх пастаянных выдаткаў, 
то ёй трэба пабудаваць ці набыць новыя будынкі, капітал, 
абсталяванне і г. д. Перыяд, неабходны для гэтага, называецца 
доўгачасовым. 

ЗМЕННЫЯ ВЫДАТКІ (УС). Калі фірма павялічвае аб'ём 
вытворчасці, ёй трэба больш працы, сыравіны, энергіі і г.д. 
Кошт гэтых фактараў, якія мяняюцца з аб'ёмам вытворчасці, 
называецца "зменныя выдаткі", або "прамыя выдаткі". 

Зменныя выдаткі (VС) — гэта выдаткі, што мяняюцца з 
аб'ёмам вытворчасці. Зменныя выдаткі роўныя нулю пры 
нулявым аб’ёме вытворчасці і растуць беспасярэдне з 
аб'ёмам вытворчасці. 
Такім чынам, агульныя выдаткі складаюцца з сталых 

выдаткаў і зменных выдаткаў. Таму мы можам сцвярджаць, 
што: 

ТС = FС +  VC 

Гэта праілюстравана ў табл. 2.12, дзе вы можаце бачыць, што 
якім бы ні быў ровень аб'ёму вытворчасці, сталыя выдаткі 
застаюцца тымі самымі — 116 фунтаў у тыдзень. Калі няма 
аб'ёму вытворчасці, няма і зменных выдаткаў, але з ростам 
аб'ёму вытворчасці растуць і зменныя выдаткі. (Студэнты 
могуць папрактыкавацца, запоўніўшы пустыя месцы ў табл. 
2.12. Адказы можна спраўдзіць па табл. 15.2.) 

Лічбы з табл. 2.12 перанесены на мал. 2.62. Тут вы 
бачыце, што сталыя выдаткі не залежаць ад аб'ёму 
вытворчасці за кароткі час. Зменныя выдаткі роўныя нулю 
пры нулявым аб'ёме вытворчасці і растуць разам з ім. 
Крывая агульных выдаткаў атрымліваецца пры сутыкненні, 
крывых FС і VС. 

Табліца 2.12 
Агульныя выдаткі, сталыя выдаткі і зменныя выдаткі 

 
Аб'ём вытворчасці 

адзінак у тыдзень (Q) 
Агульныя выдаткі 

ТС (фунты) 
Сталыя выдаткі  FC Зменныя выдаткі VC 

 (фунты) (фунты) 
0 116 116 0 
1 140 116 24 
2 160 116 44 
3   60 
4 200 116  
5 240 116 124 
б 296 116 180 
7   252 
8 456 116  

 
2 3 4 5 6 7 

Аб'ём вытворчасці (адзінак у тыдзень) 

Мал. 2.62. Агульныя выдаткі — гэта сталыя выдаткі плюс 
зменныя выдаткі 

Чаму крывая зменных выдаткаў (і разам з ёй крывая 
агульных выдаткаў) пачынае расці хутчэй пры большых 
аб'ёмах вытворчасці? Прычына ў тым, што пасля пэўнага 
аб'ёму вытворчасці фірма выйшла за межы выкарыстання 
сваіх сталых выдаткаў (будынкаў і г.д.) і пачынае дзейнічаць 
закон спададальнай прыбытковасці. 

Мал. 2.63 ілюструе ўплыў зменаў сталых выдаткаў у 
доўгачасовы перыяд. 3 павелічэннем сваіх памераў завод 
пераходзіць з аднаго роўню агульных выдаткаў на іншы. 
Такім чынам: 

У доўгачасовы перыяд усе выдаткі зменныя. 

Агаворка 1: КАРОТКАЧАСОВЫ I ДОЎГАЧАСОВЫ 
ПЕРЫЯДЫ.Мы ўжо 
азначылі, што такое 
кароткачасовы і 
доўгачасовы перыяды, 
але тут карысна зноў 
паўтарыць азначэнні 
наконт выдаткаў фірмы 
(гл. таксама ў раздзелах 3 
і 10). 
Як кароткачасовы 

можна акрэсліць перыяд, 
калі аб'ём вытворчасці  
бывае  зменны ў межах яе 
сталых выдаткаў. Новыя   
фірмы не могуць увайсці ў 
вытворчасць, а дзейныя 
выйсці з яе. 
Як доўгачасовы можна акрэсліць перыяд, калі ўсе выдаткі 

зменныя. Новыя фірмы могуць увайсці ў вытворчасць, а 
дзейныя выйсці з яе. 
Кароткачасовы і доўгачасовы перыяды — гэта перыяды 

прапановы. Яны звязаны з магчымасцю фірмы змяняць свае 
паводзіны на рынку. Гэта — не храналагічныя перыяды; 
напрыклад, мы не можам сказаць, што кароткачасовы перыяд 
доўжыцца шэсць месяцаў. 
Праз увесь раздзел мы будзем разглядаць дзеянні выдаткаў і 

фірмаў у кароткачасовы перыяд; пазней будзем разглядаць, як 
іх дзеянні могуць змяніцца ў доўгачасовы перыяд. А цяпер, калі 
няма спецыяльнай агаворкі, можаце прыняць, што мы маем на 
ўвазе кароткачасовы перыяд. 

Агаворка 2: УМОВЫ КАРОТКАЧАСОВАГА ЗАКРЫЦЦЯ. 
Дапусцім, што фірму спасціглі страты. Вядома, у доўгачасовы 
перыяд яна спыніць сваё існаванне, але якая палітыка 
найлепшая ў кароткачасовы перыяд? Ці будуць страты меншыя, 
калі справу прадоўжыць, пакуль грошы паступаюць, ці лепш 
адразу закрыць яе? 
Адказ на пытанні крыецца ў зменных выдатках. Пакуль 

прыбыткі фірмы перавышаюць зменныя выдаткі, мае сэнс не 
закрываць яе ў кароткачасовы перыяд, бо тады страты будуць 
меншымі, чым калі закрыць яе неадкладна, Аднак калі гадавы 
даход фірмы ад продажу тавару меншы, чым зменныя выдаткі, 
тады страты будуць меншыя, калі фірму закрыць неадкладна. 

 
Аб'ём вытворчасці (за адзінку часу)  
Мал. 2.63. Сталыя выдаткі ў доўгачасовы перыяд 

Назіраецца рост сталых выдаткаў, калі 
фірма пашырае свае магутнасці і гэтае 
пашырэнне выклікае   "скачок" крывой 

Урэшце, аднак, у доўгачасовы перыяд неабходна пакрываць 
усе выдаткі, калі фірма хоча застацца на рынку. 
Давайце возьмем выпадак з вытворцам яблыкаў. Кошт 

пасадкі дрэваў і арэнды зямлі можна разглядаць як сталыя 
выдаткі, бо фермер можа пазбавіцца іх, толькі пакінуўшы 
бізнес. Іншыя выдаткі, такія, як уборка ўраджаю і 
транспартаванне яго на рынак, будуць мяняцца залежна ад 
аб'ёму вытворчасці і могуць быць аднесеныя да зменных 
выдаткаў. У такім выпадку відавочна, што, калі цана яблыкаў 
нізкая, фермер не пакрые ўсіх выдаткаў, але будзе працягваць 
прадаваць яблыкі ў кароткачасовы перыяд, калі будзе шанц 
пакрыць зменныя выдаткі. Інакш кажучы, калі грошы ад 
продажу большыя, чым выдаткі на збор і продаж яблыкаў, 
вытворца ў кароткачасовы перыяд будзе працаваць, ігнаруючы 
сталыя выдаткі. 

I наадварот, калі кошт збору ўраджаю, транспартавання і г.д. 
большы за паступленні ад продажу, фермеру лепш адразу 
спыніць дзейнасць і зберагчы зменныя выдаткі. 
У інтарэсах фірмы заставацца ў бізнесе ў кароткачасовы 

перыяд, пакуль яна здольная пакрываць свае зменныя выдаткі. 
Каб праверыць, як вы зразумелі гэта, паспрабуйце адказаць на 

пытанні паводле інфармацыі Б у канцы раздзела. 

СЯРЭДНІЯ ВЫДАТКІ 
ЦІ ВЫДАТКІ НА АДЗІНКУ ТАВАРУ (АС) 

ТРЫ ТЫПЫ СЯРЭДНІХ ВЫДАТКАЎ. Сярэднія выдаткі (АС) -  
гэта агульныя выдаткі, падзеленыя на колькасць адзінак 
вырабленага тавару. 
Гэта можна запісаць як 
 

АС =
івытворчасцёмАб

выдаткіАгульныявы

_'

_ =
Q

ТС
 

 

Як мы ўжо бачылі, агульныя выдаткі можна падзяліць на 
сталыя выдаткі і зменныя выдаткі. Тое самае можна зрабіць і з 
сярэднімі выдаткамі: 

Сярэднія сталыя выдаткі =
івытворчасцёмАб

выдткіСталыя

_'

_
 

а таксама 

Сярэднія зменныя выдаткі =
івытворчасцёмАб

выдткіЗменныя

_'

_
 

AVC= 
Q

VC
 

3 гэтага вынікае: 

А F С   +   А V С   =   АТ С  (сярэднія агульныя выдаткі) 

Выкарыстоўваючы лічбы з табл. 2.12, мы можам 
праілюстраваць гэтыя розныя канцэпцыі. Студэнту павінна 
быць зразумела, што мы зможам падлічыць усе лічбы, як толькі 
будзем мець расклад агульных выдаткаў (гл. табл. 2.13). 
АFС няспынна змяншаецца разам з аб'ёмам вытворчасці ў 

кароткачасовы перыяд, бо сталыя выдаткі ахопліваюць усё 
большую колькасць адзінак (вырабленага) тавару. Рост ці 
змяншэнне сярэдніх зменных выдаткаў залежыць ад тэмпаў 
росту агульных выдаткаў. Мы можам атрымаць сярэднія 
агульныя выдаткі, дадаўшы АFС да АVС ці падзяліўшы 
агульныя выдаткі на аб'ём вытворчасці. Мы таксама можам 
спраўдзіць той факт, што 

АFС   +   АVС =  АТС 

Напрыклад, калі аб'ём вытворчасці — 5 адзінак у тыдзень, 
тады АVС складае 24,80 фунта, а АFС — 23,20 фунта, што дае 
АТС 48,00 фунтаў. 

Табліца 2.13 
Выдаткі фірмы 

 
Аб'ём вы- 
творчасці, 
адзінак у 
тыдзень, Q 

Агульныя 
выдаткі, 
ТС 

(фунты) 

Сталыя 
выдаткі, 

FС 
(фунты) 

Зменныя 
выдаткі, 

VС 
(фунты) 

Сярэднія 
сталыя 
выдаткі, 
FС:Q=АFС 
(фунты) 

Сярэднія 
зменныя 
выдаткі, 
VС:Q=АVС 
(фунты) 

Сярэднія 
агульныя 
выдаткі, 
АFС+АVС =АТС 
(фунты) 

0 116 116 0 ∞ - ∞ 
1 140 116 24 116.00 24.00 140.00 
2 160 116 44 58.00 22.00 80.00 
3 176 116 60 36.60 20.00 58.60 
4 200 116 84 29.00 21.00 50.00 
5 240 116 124 23.20 24.80 48.00 
6 296 116 180 19.30 30.00 49.30 
7 368 116 252 16.60 36.00 52.60 
8 456 116 340 14.50 42.50 57.00 

Мал. 2.64 паказвае АFС, АVС і АТС графічна. АFС няспынна 

ідзе ўніз і асімптатычна восі, г.зн. крывая праходзіць усё 
бліжэй да гарызантальнай восі, але ніколі не кранаецца яе. 

    1 2 3          4 5              6        7 

Аб'ём вытворчасці (адзінак у тыдзень) 
Мал. 2.64. Сярэднія выдапгкі 

Сярэднія агульныя выдаткі — гэта сярэднія зменныя 
выдаткі плюс сярэднія сталыя выдаткі 

Крывая сярэдніх зменных выдаткаў спачатку зніжаецца, 
але потым падымаецца. 
Найбольш важная для нас крывая — крывая АТС. Яна 

ўяўляе сабой падоўжаную крывую ў выглядзе літары U. Яна 
заўсёды такая ў кароткачасовы перыяд — пачынаецца з 
бясконцасці, а потым рэзка падае, калі сталыя выдаткі 
распаўсюджваюцца на ўсё большую колькасць адзінак 
тавару. Яна працягвае падаць, пакуль не дасягае пункта 
аптымальнай эфектыўнасці (аб'ём вытворчасці 5). Пасля 
гэтага пункта пачынаюць расці сярэднія выдаткі, бо пачынае 
дзейнічаць закон змяншэння прыбыткаў. 3 эканамічных 
меркаванняў аптымальны аб'ём вытворчасці — гэта 5 (у 
нашым прыкладзе), бо тут адзінка тавару вырабляецца за 
найменшую адзінку выдаткаў. Калі аб'ём вытворчасці 
большы ці меншы, выдаткі на адзінку тавару павялічваюцца. 

Пра эфектыўнасць бізнесу можна меркаваць па тым, як 
удаецца мінімізаваць выдаткі на адзінку тавару. Гэта важнае 
палажэнне, да якога мы вернемся пазней. 

ЗНОЎ ПРА ЎМОВЫ ЗАКРЫЦЦЯ. Калі мы вернемся да 
папярэдняга падраздзела — пра ўмовы кароткачасовага 
закрыцця прадпрымальніцкай   справы,   то   можам   
перагледзець  яго  прынцыпы 

ўжо ў дачыненні да сярэдніх выдаткаў. Мы вызначылі, што 
фірма павінна працаваць у кароткачасовы перыяд, калі яна 
пакрывае свае зменныя выдаткі. Калі, напрыклад, яе зменныя 
выдаткі складаюць 68 фунтаў у тыдзень, а аб'ём вытворчасці 400 
адзінак, тады фірма павінна атрымліваць за адзінку, прынамсі, 
17 пені, каб не спыняць справы; 68 фунтаў / 400. Гэта мы можам 
вызначыць як сярэднія зменныя выдаткі (АVС). I ў новым 
выглядзе ўмова кароткачасовага перыяду такая: 

Фірма будзе працягваць выраб тавару ў кароткачасовы 
перыяд, пакуль цана тавару будзе вышэйшая за АVС. 
Калі вы маеце наконт гэтага сумнеў, перачытайце падраздзел 

больш уважліва і. паспрабуйце адказаць на пытанні паводле 
інфармацыі Б у канцы раздзела. Вельмі важна зразумець гэты 
прынцып, бо ён — важны кампанент тэорыі фірмы. 

СЯРЭДНІЯ ВЫДАТКІ Ў ДОЎГАЧАСОВЫ ПЕРЫЯД. Ужо 
адзначалася, што крывая сярэдніх выдаткаў мае форму літары U 
у кароткачасовы перыяд праз дзейнасць закону змяншэння 
прыбыткаў. У доўгачасовы перыяд, аднак, сталыя фактары 
вытворчасці могуць узмацніцца, каб пераадолець гэтую 
праблему. 
Які ўплыў робіць гэта на выдаткі? 
Калі фірма ўжо пераспрабавала ўсе магчымыя эфекты 

маштабу, тады апошняе, што засталося, — пабудаваць 
дадатковы завод, які будзе мець структуру выдаткаў першага. 
Аднак калі з пашырэннем рынку фірма ў стане будаваць 
большыя заводы, якія выкарыстоўваюць большую колькасць 
эфектаў маштабу, тады ўплыў на выдаткі будзе станоўчы. 
На мал. 2.65 SАСА — першасная крывая сярэдніх выдаткаў у 

кароткачасовы перыяд. 3 ростам попыту фірма мае магчымасць 
будаваць больш вялікія заводы, якія дадуць большую 
эканамічную выгаду ад эфекту маштабу. Так мы дасягаем SАСD. 
Аднак з цягам часу крывая праходзіць пункт аптымальнасці і 
таксама набывае форму літары U. SАСм уяўляе сабой 
паўтарэнне працэсу з пашыранай   вытворчасцю. 
Аднак немагчыма вырабляць усё больш і больш за ўсё 

меншую цану. Гэта парушыла б фундаментальную аснову 
эканомікі — нястачу. SАСz адлюстроўвае стадыю, калі былі 
дасягнутыя ўсе магчымыя эфекты маштабу, і цяпер фірма 
пакутуе ад адмоўных наступстваў маштабу. Крывая LАС, 
такім чынам, — крывая сярэдніх выдаткаў у доўгачасовы 
перыяд. Яна дэманструе магчымы мінімальны кошт на адзінку 
тавару на кожным роўні аб'ёму вытворчасці. Такая крывая 
часам называецца агінальнай крывой. 

Аб'ём вытворчасці 

  
 колькасць выбару 
памераў завода, дык 
крывая LАС была 6 больш 
няроўнай. Гэта відаць на 
мал. 2.66. 

Раней мы бачылі, што 
закон змяншэння 
прыбыткаў азначае: 
сярэднія выдаткі ў 
кароткачасовы перыяд 
будуць расці з ростам 
аб'ёму вытворчасці. 
Алфрэд Маршал таксама 
лічыў, што крывая 
сярэдніх выдаткаў мае 
форму літары U. 
 
Гэта азначае, што фірмы, 
якія растуць, непазбежна, 
рана ці позна, дасягнуць 
адмоўнага эфекту 
маштабу. Адмоўны эфект 
маштабу можа ўлучаць 

рост кошту пэўных фактараў вытворчасці,  якія ёсць у 
абмежаванай 

Крывая, якая 
атрымалася ў нас, 
вядомая як плаўная
 агінальная крывая. 
Яна рысуецца з 
дапушчэннем таго, што 
мы маем бясконцую 
колькасць варыянтаў 
памераў завода паміж 
SАСА  і SАСD і г. д. Так 
мы можам атрымаць 
плаўны пераход ў 
сярэдніх выдатках 
доўгачасовага перыяду. 
Калі б, з другога боку, мы 
мелі абмежаваную 

 

Мал. 2.65- Плаўная агінальная крывая  

Крывыя ад SАСА да SАСD рэпрэзентуюць 
бясконцую колькасць крывых сярэдніх выдаткаў 
у кароткачасовы перыяд,  якія ўзнікаюць з 
пашырэннем завода. LАС - крывая сярэдніх 
выдаткаў у доўгачасовы перыяд (плаўная 
агінальная крывая), датычная да •    
крывых SАС. Крывыя SАС і ІАС маюць форму 
літары U. 

Аб'ём вытворчасці 
Мал. 2.66. Сярэднія выдаткі ў 

 

Аб'ём вытворчасці 
Мал. 2.65- Плаўная агінальная крывая  
Крывыя ад SАС1 – SАС3  рэпрэзентуюць тры 
магчымыя варыянты памераў завода. Крывая 
LАС усё яшчэ агінальная, але ўжо не такая 

плаўная 

колькасці,    а    таксама    немагчымасць    эфектыўнага 
кіравання вельмі вялікімі канцэрнамі. 
Існаванне вельмі вялікіх прадпрыемстваў, дзе не назіраўся 

адмоўны эфект маштабу, сведчыць, што яго можна пазбегнуць. I 
сапраўды, даследванні паказваюць, што крывыя выдаткаў доўга-
часовага перыяду ў форме літары L часцей сустракаюцца там, 
дзе адміністрацыйныя праблемы перакрываюцца далейшай 
тэхнічнай эканоміяй (гл. раздзел 3). Заўважана таксама, што 
сучасныя кіраўнічыя структуры ўнікаюць праблем, якія 
паўставалі пры павелічэнні памераў традыцыйных ерархічных 
структураў. Некаторыя эканамісты сцвярджаюць, што многія 
буйныя вытворцы маюць крывую сярэдніх выдаткаў, якая ідзе 
ўніз больш-менш паслядоўна. Гэта мае важны сэнс для нашага 
аналізу дзейнасці фірмаў і нашай ацэнкі недасканалай 
канкурэнцыі (гл. у раздзеле 14). 

ГРАНІЧНЫЯ ВЫДАТКІ (МС) 

АЗНАЧЭННЕ ГРАНІЧНЫХ ВЫДАТКАЎ. Гранічныя выдаткі 
(МС) можна азначыць як выдаткі на вытворчасць апошняй 
адзінкі тавару. 

Табліца 2.14 
Расклад гранічных выдаткаў 

 
Аб'ём вытворчасці 
адзінак у тыдзень, Q 

Агульныя выдаткі, ТС 
(фунты) 

Гранічныя выдаткі, МС 
(фунты) 

0 116 
24 

1 140 20 
2 160 16 
3 176 24 
4 200 40 
5 240 56 
6 296 72 
7 368 88 
8 456  

Як і ўсе іншыя выдаткі, што мы разглядалі, гранічныя выдаткі 
могуць быць падлічаныя паводле раскладу агульных выдаткаў. 
Мы прыходзім да гранічных выдаткаў, вызначаючы агульны 
кошт блізкіх аб'ёмаў вытворчасці. Мы можам праілюстраваць 
гэта, выкарыстаўшы тыя самыя лічбы агульных выдаткаў, што 
ўжо былі ў гэтым раздзеле. У табл. 2.14 вы можаце бачыць, што 
Тэта — выдаткі, якія фігуруюць пры пераходзе ад аднаго роўню 
вытворчасці да іншага. Лічба, такім чынам, знаходзіцца паміж 
двума роўнямі аб'ёму вытворчасці. Так што,  калі мы зробім 6 
адзінак тавару, 

агульныя выдаткі складуць 296 фунтаў, у той час як для 7 
адзінак тавару выдаткі вырастуць да 368 фунтаў. Адпаведна 
выдаткі на вытворчасць сёмай адзінкі — 72 фунты. Гэта 
паказана не на роўні 6 ці 7, а паміж імі. 

КРЫВАЯ ГРАНІЧНЫХ ВЫДАТКАЎ. Калі мы прыходзім 
да накрэслення крывой гранічных выдаткаў, то паўстаюць 
праблемы. Паколькі МС — гэта кошт руху паміж двума 
роўнямі аб'ёму вытворчасці, мы змяшчаем яго ў выглядзе 
простай гарызантальнай лініі паміж гэтымі аб'ёмамі. Так, на 
мал. 2.67 (б), напрыклад, кошт руху аб'ёму вытворчасці ад 6 
адзінак тавару ў тыдзень да 7 адзінак тавару ў тыдзень 
складае 72 фунты. МС рысуецца як гарызантальная лінія 
паміж гэтымі аб'ёмамі. Калі накрэслена ўсё, мы атрымаем 
графік у выглядзе лесвіцы. Калі мы захочам паказаць МС у 
выглядзе плаўнай крывой, трэба злучыць цэнтральныя пункты 
кожнай прыступкі. Гэта прадэманстравана на мал. 2.67 (6). 

 
Мал 2.67. Агульныя і гранічныя выдаткі а6’ёму вытворчасці 

ад 6 да 7 адзінак у тыдзень 

Гранічныя выдаткі  —   гэта розніца паміж двума роўнямі 
агульных выдаткаў (што знаходзяцца побач), напрыклад, кошт 
руху аб'ёму ад 6 адзінак у тыдзень да 7 адзінак у тыдзень складае 
72 фунты. Вы можаце бачыць, што адрэзак на (а) адпавядае 
такому самаму адрэзку на (б). Такім чынам, значэнне 
заштрыхаваных прастакутнікаў на абодвух графіках аднолькавае 

Графік у выглядзе лесвіцы і плаўная крывая 
адлюстроўваюць два розныя падыходы да гранічных 
выдаткаў. Лесвіца паказвае, што выдаткі рухаюцца 
закончанымі крокамі ад аднаго аб'ёму вытворчасці да 
наступнага, у той час як плаўная крывая МС — што кошты 
паміж аб'ёмамі вытворчасці бясконца розныя. Так, мы 

можам бачыць выдаткі вытворчасці 1,1 адзінкі, 1,2 адзінкі, 1,3 
адзінкі і г. д. Лесвіца, такім чынам, дэманструе разрозненую 
інфармацыю, а плаўная крывая — бесперапынную інфармацыю. 
Гэтыя ўмовы датычаць усіх гранічных лічбаў. У работах па 
эканоміцы ўсё часцей практыкуецца прымаць на гэтым роўні 
прадмета падыход разрозненай інфармацыі. Аднак карыстацца 
падыходам бесперапыннай інфармацыі зручней, і мы будзем 
рабіць гэта ў бальшыні выпадкаў. 

ФОРМА КРЫВОЙ МС. Вы ўбачыце, што крывая МС 
спачатку ідзе ўніз, а потым уверх, набываючы выгляд літары U, 
як крывая АС. Гэта адбываецца таму, што на гранічныя выдаткі 
ў кароткачасовы перыяд уздзейнічае той самы закон змяншэння 
прыбыткаў, што і на іншыя структуры выдаткаў. Як мы ўбачым 
у далейшых раздзелах, фірма амаль напэўна мае дачыненне да 
аб'ёму вытворчасці, дзе расце МС. Студэнт не павінен 
здзіўляцца, калі часам у эканамічнай літаратуры МС падаюцца 
як лініі, што няспынна ідуць уверх. 

МАТЭМАТЫКА ГРАНІЧНЫХ ВЫДАТКАЎ. Гэты 
падраздзел можна прапусціць без асаблівае шкоды для 
разумення далейшых раздзелаў. 
Метад вылічэння гранічных выдаткаў, якім мы карысталіся, 

добра падыходзіць да тлумачэння паводзінаў фірмы. Аднак тут 
мы можам сустрэць складанасці. Дапусцім, што мы маем лічбы 
агульных выдаткаў, пазначаныя ў табл. 2.15. Гэта ўжо рост 
аб'ёму вытворчасці не на адзінкі, а на паўсотні. 
Як нам вызначыць кошт 

дадатковай адзінкі? Адзін з 
метадаў — узяць змену 
агульных выдаткаў (ТС) і 
падзяліць яе на змену аб'ёму 
вытворчасці (Q). 
Выкарыстоўваючы лічбы з 
табл. 2.15, мы атрымаем раўнанне, калі аб'ём 
вытворчасці вырастае з 350 да 400 адзінак тавару 
у тыдзень: 

MС =
Q

TC

∆
∆

=
50

_1000 фунтаў
=20 фунтаў 

 

Гэта, аднак, толькі прыблізная лічба, бо яна дае сярэдні рост 
аб'ёму вытворчасці на адзінку тавару паміж роўнямі 350 і 400 
адзінак у тыдзень. Таму правільней будзе разглядаць яе як 
сярэднія дадатковыя выдаткі (АІС), а не як гранічныя выдаткі. 
Калі 

Табліца 2.15 
       Расклад агульных выдаткаў 

Аб’ём вытворчасці 
адзінак ў тыдзень, Q 

Агульныя выдаткі 
(фунты) 

350 12500 
400 13500 
450 15000 

лічбы з табл. 2.15 змясціць на графіку, то яны дадуць крывую 
для МС, так што значэнне будзе мяняцца на ўсім працягу ад 350 
да 400 адзінак, г.зн. МС будзе рознай на кожным роўні аб'ёму 
вытворчасці — 300, 301, 302 і г.д. 

Гэта лягчэй зразумець з дапамогай мал. 2.68. Вымяраючы 
МС, мы пакуль што карысталіся метадам параўнання адрэзка XY 
з адрэзкам YX1. Інакш кажучы, калі ХY рэпрэзентуе рост у 
вытворчасці адной адзінкі тавару, тады YX1 дае выніковы рост 
агульных выдаткаў, г.зн. МС. Матэматычна больш дакладна 
будзе вызначыць МС як частку крывой ТС у кожным адрэзку, 
г.зн. 

MС =
dQ

TCd )(

што людзі з матэматычным складам розуму пазнаюць як выраз: 
Гранічныя  выдаткі  —   гэта  першая  вытворная  коштаў  
параўнальна з аб'ёмам вытворчасці. 

Інакш кажучы, гэта змена ў 
кошце, звязаная з бясконца 
малым рухам уздоўж крывой 
ТС. На мал. 2.68 мы можам 
прадэманстраваць гэта, 
пабудаваўшы датычную да 
крывой ТС у пункце, які мы 
хочам вылічыць. Тады значэнне 
МС у пункце X будзе: 

MС =
YZ

XY
 

Зрабіўшы з нашай лесвічнай 
крывой МС звычайную, мы 
фактычна падыходзім да 
правільнага матэматычнага 
шляху вылічэння МС. 
 

СЯРЭДНІЯ ВЫДАТКІ I ГРАНІЧНЫЯ ВЫДАТКГ 

СУВЯЗЬ ПАМІЖ МС I АС. На мал. 2.69 мы звязалі разам 
лічбы для гранічных і сярэдніх выдаткаў. Найбольш важны 
момант тут такі: 

Крывая гранічных выдаткаў перасякае крывую сярэдніх  

тс 

 

Аб'ём вытворчасці 
Мал. 2.68 Гранічныя выдаткі 
Велічыня МС у пункце Х можа быць 
вызначаная пабудовай датычнай да 
крывой у пункце Х. Такім чынам: 

MС =
YZ

XY

выдаткаў у 
найніжэйшым пункце 
сярэдніх выдаткаў. 
Як вы можаце бачыць на 

мал. 2.69, гэта адбылося 
пры аб'ёме вытворчасці 5 
адзінак у тыдзень. Вы 
таксама бачыце, што МС 
перасякае найніжэйшы 
пункт крывой АVС. 
Чаму існуе такая      

сувязь? 
Прычыны гэтага хутчэй 
матэматычныя, чым 
эканамічныя, і тлумачэнне 
такое: пакуль МС меншая, 
чым АС, яна пацягне АС за сабой уніз; але калі МС большая за 
АС, то яна будзе цягнуць АС за сабой уверх. Такім чынам, 
крывая МС павінна праходзіць праз найніжэйшы пункт крывой 
АС. Гэта правільна як для кароткачасовага, так і для 
доўгачасовага перыядаў. 
Гэты прынцып прыдатны для вызначэння сувязяў паміж якімі 

заўгодна гранічнымі і сярэднімі лічбамі. Разгледзім наступны 
прыклад. 
У чэмпіянаце графства па крыкету адбівальнік мае сярэдні лік 

— 25 прабежак пасля 10 падачаў. У наступным матчы 
(гранічным) ён зарабляе 13 прабежак. Што робіцца з яго 
сярэднім паказнікам? Ён зніжаецца, бо гранічны лік меншы за 
сярэдні. У наступным матчы адбівальнік зарабляе 18 прабежак. 
Хоць гранічны лік вырас, сярэдні лік зніжаецца, бо гранічны 
паказнік застаецца ніжэй сярэдняга. Аднак, калі ў наступным 
матчы атрымаецца 30 прабежак, гранічны лік, ужо большы за 
сярэдні, падыме сярэдні лік. 

Студэнтам падкажам, што такі самы прынцып 
выкарыстоўваецца, калі ставяцца адзнакі ў школах і каледжах! 

ЗМЕНА СТАЛЫХ ВЫДАТКАЎ. Дапусцім, што сталыя 
выдаткі фірмы павінны вырасці (напрыклад, падвоіцца арэндная 
плата), але зменныя выдаткі застануцца без зменаў. Які ўплыў 
гэта 

    1            2          3    4          5             6           7               8 

Аб'ём вытворчасці 
(адзінак у тыдзень) 

Мал. 2.69. Гранічныя і сярэднія выдаткі 
Крывая МС перасякае крывую АС у пункце Е — 

найніжэйшым пункце сярэдніх выдаткаў 

Сталыя выдаткі не 
ўплываюць на 
гранічныя выдаткі. 
Аднак сярэднія выдаткі 
павялічваюцца на 
кожным роўні 
вытворчасці, таму 
крывая АС 
перамяшчаецца ўгару з 
АС1 да АС2. Зазначце, 
што крывая МС 
перасякае абедзве 
крывыя AC у іх 
найніжэйшых пунктах. 

ЗМЕНЫ ЗМЕННЫХ 
ВЫДАТКАЎ. У табліцы 
2.16 мы падвоілі ровень 
зменных выдаткаў на 

кожным роўні аб'ёму вытворчасці. Вы бачыце, што гэта 
паўплывала як на сярэднія, так і на гранічныя выдаткі. На мал. 
2.71 абедзве крывыя, МС і АС, зрушыліся ўверх ў выніку 
зменаў. Зрух крывых МС і АС цяпер знаходзіцца ў 
найніжэйшым пункце аб'ёму вытворчасці. 
Як мы ўбачым у наступных раздзелах, змены ў структуры 

выдаткаў ствараюць цяжкасці для палітыкі фірмаў, якая 
датычыць аб'ёму вытворчасці. 

ЗАКАНЧЭННЕ 

Мы практычна закончылі разгляд выдаткаў фірмы; застаецца 
толькі паказаць у наступным сшытку кнігі сувязь паміж 
выдаткамі і змяншэннем прыбыткаў. Мы ўжо гаварылі, што 
можам ставіцца да структуры выдаткаў фірмы як да 
падпарадкаваных аднолькавым прынцыпам — незалежна ад 
тыпу канкурэнцыі, у якой дзейнічае фірма. А ў такім разе для 
ўважлівага студэнта відавочна, 

 
Аб'ём вытворчасці 

Мал. 2.70. Рост агульных выдаткаў 

Калі сталыя выдаткі растуць, але зменныя 
выдаткі не мяняюцца, 

тады крывая МС таксама не мяняецца, калі 
крывая АС зрушваецца 

ўверх з АС1 да АС2,  

што адрозненні будуць датычыць попыту. Таму мы закончым 
гэты раздзел, зноў сцвердзіўшы істотнае адрозненне паміж 
дасканалай і недасканалай канкурэнцыяй. Пры дасканалай 
канкурэнцыі крывая попыту фірмы — гарызантальная, а пры 
ўсіх іншых тыпах канкурэнцыі крывая попыту фірмы ідзе ўніз. 
Гэта праілюстравана на мал. 2.72. Адрозненне ў дзейнасці, такім 
чынам, вынікае з сувязяў гэтых крывых попыту з крывымі 
выдаткаў. Гранічныя прыбыткі (МR) тлумачацца ў раздзеле 17. 

Табліца 2.16  

Уплыў росту пераменных выдаткаў 
 

Аб'ём вы- 
творчасці, 
адзінак за 
тыдзень, Q 

Першасныя 
агульныя 
выдаткі, 
ТС1 

(фунты) 

Новыя 
агульныя 
выдаткі, 
ТС2, 

(фунты) 

Першасныя 
сярэднія 
выдаткі, 
АС1 

(фунты) 

Новыя 
сярэднія 
выдаткі, 
АС2, 

(фунты) 

Першасныя 
гранічныя 
выдаткі, 

MС1  
(фунты) 

Новыя 
гранічныя 
выдаткі, 
MС12 

(фунты) 

0 116 116 ∞ ∞   

1 140 116 140 164 24 48 

2 160 204 80 102 20 
 

40 

3 176 236 58,6 78,6 16 32 

4 200 284 50,0 71,0 24 48 

5 240 364 48,0 72,8 40 80 

6 296 476 49,3 79,3 56 112 

7 368 620 52,6 88,6 72 144 

8 456 796 57,0 99,5 88 176 

ВЫСНОВЫ 

1. Агульныя выдаткі (ТС) складаюцца з сталых выдаткаў 
(FС) і зменных выдаткаў (VС). Сталыя (ускосныя) выдаткі ёсць 
сталыя ў кароткачасовы перыяд, тады як зменныя (прамыя) 
выдаткі пачынаюць з нуля і растуць разам з аб'ёмам 
вытворчасці. 
2. Фірма будзе дзейнічаць у кароткачасовы перыяд, пакуль 
будзе пакрываць свае зменныя выдаткі. У доўгачасовы перыяд 
пакрываць неабходна ўсе выдаткі. 
3. Сярэднія выдаткі (выдаткі на адзінку тавару) (АС) - гэта 
лічба агульных выдаткаў, падзеленая на лічбу аб'ёму 
вытворчасці. Іх можна размежаваць на сярэднія сталыя выдаткі 
(АFС) і на сярэднія зменныя выдаткі (АTС). Адсюль: 

АТС = A FС + АVС 

4.  Крывая АС мае форму літары U у кароткачасовы перыяд 
праз змяншэнне прыбыткаў. У доўгачасовы перыяд крывая АС 
таксама будзе мець форму літары U праз адмоўны эфект 
маштабу і рост выдаткаў. 

5. Гранічныя выдаткі 
(МС) — гэта кошты 
вытворчасці яшчэ адной 
адзінкі тавару. Матэматычна 
гэта магчыма вызначыць як 
першую вытворную кошту ў 
дачыненні да аб'ёму 
вытворчасці. 
6.  Крывая    МС рысуецца 
ў асаблівай манеры 
прырашчэння. 
7. Крывая МС заўсёды 
перасякае крывую АС у 
найніжэйшым пункце АС. 

8.  Змены   пастаянных   
выдаткаў   уплываюць на АС,  
але не на МС, у той час як 
змены зменных выдаткаў 

уплываюць як на АС, так і на МС. 
9. Структуры выдаткаў фірмы застаюцца такімі ж самымі 
незалежна ад тыпу канкурэнцыі. Адрозненні ў дзейнасці фірмаў 
паходзяць з адрозненняў у крывых попыту, якія ёсць вынікам 
рынкавых умоваў. 

Пытанні 

1. Што з наступнага спіса — заработная плата, аклады, рэнта, 
электраэнергія, сыравіна, працэнтная стаўка і прыбыткі — 
сталыя выдаткі, а што зменныя? Як будзе адрознівацца адказ, 
калі прымеркаваць яго да кароткачасовага перыяду і 
доўгачасовага перыяду? 

2. Вызначце месца МС, АС, АFС і АVС параўнальна з агульнымі 
выдаткамі. 

3. Растлумачце форму крывых АС і МС і сувязі паміж імі. 
4. Раскажыце, як будзе змяняцца АС у доўгачасовы перыяд. 

  1          2            3          4            5           6           7           8 

Аб'ём вытворчасці (адзінак у тыдэень) 

 

Мал. 2.71. Змены зменных выдаткаў 

Мал. 2.72. (а) Дасканалая і (б) недасканалая канкурэнцыя. 
Адрозненне ў тым, што пры дасканалай канкурэнцыі крывая 

попыту фірмы гарызантальная, а пры недасканалай 
канкурэнцыі яна ідзе ўніз 

Калі галіна эканомікі не мае ні эфекту маштабу, ні 
адмоўнага эфекту маштабу, як гэта адаб'ецца на крывой 
сярэдніх выдаткаў у доўгачасовы перыяд? Пабудуйце графік 
паводле мал. 2.64 і 2.65, каб праілюстраваць ваш адказ. 

Пытанні паводле інфармацыі Л 
ТРАНСПАРТНЫЯ ВЫДА ТКІ 

Вывучыце інфармацыю на мал. 2.73. Лінія другараднага 
завода звязана з выдаткамі размяшчэння галіны бліжэй да 
рынку. 

Пытанні: 
1. Выкарыстайце інфармацыю на мал. 2.73, каб даць каментар 

па: 
а) сталых выдатках; 
б) зменных выдатках; 
в) гранічных выдатках. 

2. Якія тыпы тавараў найбольш прыдатныя для розных відаў 
транспарту на мал. 2.73? 

3. З якіх прычынаў, на ваш погляд, японскія фірмы 
намерыліся размясціць вытворчыя базы ў Вялікабрытаніі? 

і --------------------------------- І». а 

Колькасць тавараў, якія транспартуюцца 
Мал. 2.73 

Пытанні паводле інфармацыі Б 
УМОВЫ ЗАКРЫЦЦЯ 
Ў КАРОТКАЧАСОВЫ ПЕРЫЯД 

Дапусцім, што фермер мае магчымасць арэндаваць сад па 
цане 500 фунтаў у год, ды сталыя выдаткі складаюць яшчэ 50 
фунтаў у тыдзень. Сезонных рабочых для збору ўраджаю 
магчыма наняць за 56 фунтаў у тыдзень, і кожны рабочы можа 
збіраць 400 тузінаў яблыкаў за тыдзень. Іншыя зменныя выдаткі, 
такія, як упакоўка і транспартаванне, складаюць 3 пені за тузін. 
Пры гэтых умовах: 

а) Якую мінімальную цану за тузін згодзіцца прыняць фермер 
у кароткачасовы перыяд? 

б) Дапусцім, што фермер наняў 5 рабочых на 5 тыдняў для 
збору яблыкаў, каб цалкам сабраць ураджай. Прыняўшы, што 
ўсе выдаткі і прадукцыйнасць застаюцца тымі самымі, якой 
павінна быць мінімальная цана тузіна яблыкаў, каб фермер 
утрымаўся ў бізнесе ў доўгачасовы перыяд? 
У абодвух выпадках як мага паўней абгрунтуйце свае адказы. 

Праілюструйце адказы з дапамогай графіка. 

Раздзел 16 

КАНКУРЭНТНАЯ ПРАПАНОВА 

Канкурэнцыя азначае дэцэнтралізаванае планаванне вялікай 
колькасцю асобных людзей. 

Фрыдрых Аўгуст фон Гайек 

Вывучыўшы структуру цаны бізнесу, мы цяпер можам 
звярнуцца да вызначэння цэнавай і вытворчай палітыкі фірмаў. 
У гэтым раздзеле мы разгледзім рынкавыя паводзіны ва ўмовах 
дасканалай канкурэнцыі. Трэба памятаць, што галоўны 
прынцып бізнесу — максімізацыя прыбыткаў. Такім чынам, 
можна сцвярджаць, што фірма будзе знаходзіцца ў 
раўнавагавым стане, калі яна максімізуе свае прыбыткі. 

АБ'ЁМ ВЫТВОРЧАСЦІ, НАЙЛЕПШЫ ДЛЯ 
ПРЫБЫТКАЎ 

АБ'ЁМ ВЫТВОРЧАСЦІ I ПРЫБЫТКІ Ў КАРОТКАЧАСОВЫ 
ПЕРЫЯД. Ва ўмовах дасканалай канкурэнцыі фірма прымае 
цану, гэта азначае, што яна не можа кантраляваць рынкавыя 
цэны. Яна можа толькі прадаваць ці не прадаваць па гэтай цане 
(гл. у раздзеле 14). Такім чынам, спрабуючы максімізаваць 
прыбыткі, фірма не прымае ніякіх цэнавых захадаў; яна толькі 
можа выбраць найбольш выгадны для сябе аб'ём вытворчасці. 
Напрыклад, на рынку са свабоднай канкурэнцыяй фермер можа 
вырашыць, колькі пшаніцы пасеяць, але не можа кантраляваць 
цану, па якой прадаваць вырашчаны ўраджай. 
Найлепшым становішчам для любой фірмы будзе, калі яна 

зраўняе цану прадукцыі з гранічнымі выдаткамі (МС). Калі 
кошт вытворчасці яшчэ адной адзінкі тавару меншы, чым даход, 
які мае вытворца ад яе продажу, г.зн. меншы, чым цана, тады 
прыбытак можна павысіць праз выраб і продаж гэтай адзінкі 
таварў. Нават калі  гранічны кошт расце,  але пакуль яшчэ 
меншы,  чым цана, 

фірма будзе працягваць 
вытворчасць, бо яна атрымлівае 
дадатковы прыбытак. Неістотна, 
што дадатковы прыбытак можа 
быць маленькі, ён усё роўна 
стане дадаткам да прыбытку і, 
калі фірма імкнецца 
максімізаваць прыбыткі, яна 
захоча мець яго. Гэта 
праілюстравана на мал. 2.74, дзе 
найбольш прыбытковы аб'ём 
вытворчасці — ОМ. Калі фірма 

мае  меншы   аб'ём   вытворчасці (ОL), тады кошт вытворчасці 
адзінкі тавару (МС) меншы, чым прыбытак, які магчыма 
атрымаць ад яго продажу (Р). Фірма, у такім разе, можа 
павысіць прыбыткі, павялічыўшы аб'ём вытворчасці. 
Заштрыхаваная частка паказвае звышпрыбытак, які можа 
атрымаць вытворца ад павелічэння аб'ёму вытворчасці. У 
пункце Е (аб'ём вытворчасці ОМ) ужо нельга атрымаць 
звышпрыбытак. Калі фірма будзе павялічваць аб'ём вытворчасці 
(да ОN), тады кошт вытворчасці гэтай адзінкі тавару (МС) будзе 
большы за прыбытак ад яе продажу (Р), і вытворца можа 
павысіць свой прыбытак, знізіўшы аб'ём вытворчасці да ОМ. 
Так, аб'ём вытворчасці, пры якім МС - Р, ёсць раўнавагавая 
пазіцыя, г.зн. пазіцыя, на якой фірма заставалася б, меўшы 
такую магчымасць. 
Давайце яшчэ раз звернемся да нашага прыкладу з апошняга 

раздзела: да фермера, які вырошчвае яблыкі. Дапусцім, што 
ўладальнік саду мае ўраджай яблыкаў. Цяпер трэба іх сабраць і 
даставіць на рынак. Паколькі яблыкі — прадукт, які хутка 
псуецца, яны будуць дастаўляцца на рынак, калі дадатковыя 
выдаткі (МС), звязаныя з гэтым (праца, транспарт і г.д.), будуць 
меншыя, чым грошы, атрыманыя ад продажу (Р). Як толькі 
выдаткі па дастаўцы яблыкаў на рынак робяцца вышэйшыя за 
грошы ад продажу, вытворца перастае дасылаць іх на рынак, 
нават калі сабраныя плады сапсуюцца. 

На мал. 2.74 вы заўважыце, што мы не ўлучылі ў графік 
крывой АС. Гэта таму, што ў кароткачасовы перыяд няма 
неабходнасці дэманстраваць, наколькі вялікі ці наколькі малы 
прыбытак атрымлівае фірма, каб зрабіць выснову, што гэта 
найлепшы магчымы  прыбытак.   Мы ўжо  бачылі,   што фірма  
можа  вырабляць 

 
Мал. 2.74. Дасканалая канкурэнцыя 

ў кароткачасовы перыяд 

тавар у кароткачасовы перыяд,  нават зазнаўшы  страты,  пакуль 
яна пакрывае зменныя выдаткі. 
Такім чынам, мы можам зрабіць выснову, што, пакуль цана 

вышэй за АVС, фірма будзе максімізаваць свае прыбыткі або 
(што адно і тое ж) мінімізаваць страты, маючы аб'ём 
вытворчасці, пры якім 

MC=P 

У наступным раздзеле мы ўбачым, што ва ўмовах дасканалай 
канкурэнцыі цана можа зраўняцца з гранічным прыбыткам 
(МR). Таму мы можам вывесці раўнанне: МС = МR. Гэта робіць 
максімізацыю прыбыткаў правільнай для ўсіх відаў 
канкурэнцыі. 

РАЎНАВАГА ДОЎГАЧАСОВАГА ПЕРЫЯДУ. Хоць фірма 
можа цярпець страты ў кароткачасовы перыяд, у доўгачасовы 
перыяд усе выдаткі павінны быць пакрытыя. Дзеля разгляду 
сітуацыі доўгачасовага перыяду нам трэба ведаць сярэднія 
выдаткі. 

Перад тым як зрабіць гэта, карысна пералічыць некаторыя з 
асноўных палажэнняў. Праверце, ці добра вы іх разумееце, каб 
рухацца далей. 

а) Пры дасканалай канкурэнцыі існуе свабода ўваходзіць на 
рынак і сыходзіць з яго (гл. у раздзеле 14). 

б) МС = МR — ёсць максімізацыя прыбытку ад аб'ёму 
вытворчасці (гл. перад гэтым). 

в) МС перасякае АС у найніжэйшым пункце АС (гл. у 
раздзеле 15). 

г) Пры роўні, ніжэйшым за ровень нармальнага прыбытку, 
фірмы будуць спыняць дзейнасць; калі прыбытак вышэйшы за 
нармальны ровень, у галіну вытворчасці будуць залучацца 
новыя фірмы (гл. у раздзеле 14). 
З той прычыны, што крывая МС перасякае крывую АС у яе 

найніжэйшым пункце, гэтае перасячэнне павінна знаходзіцца на 
роўні, вышэйшым або ніжэйшым за цану ці роўным з ёю. Гэтыя 
тры магчымасці паказаны на мал. 2.75. У выпадку (а) крывая 
АТС праходзіць ніжэй, чым крывая АR, і фірма мае 
звышпрыбытак. Памятайце, што нармальны прыбытак 
улучаецца ў кошты фірмы. Таму ўсякі дакладны прамежак 
паміж АТС і АR будзе азначаць звышпрыбытак. У доўгачасовы 
перыяд звышпрыбытак прыцягвае ў вытворчасць новыя фірмы, і 
прыбытак змяншаецца ад канкурэнцыі. Такім чынам, (а) не 
можа быць сітуацыяй доўгачасовага перыяду. 

(а) (б) (в) 

Мал. 2.75- Раўнавага фгрмы ў доўгачасовы перыяд ва ўмовах дасканалай канкурэнцыі 

Ва ўмовах дасканалай канкурэнцыі звышпрыбытак 
называецца "непрадбачаны прыбытак", бо ён не ёсць 
прыбытак, які фірма планавала. Ён узнікае тады, калі цана 
нечакана робіцца большай за планаваную. Напрыклад, калі 
фермер пасеяў авёс, а ўсе іншыя — ячмень, цана аўса хутчэй за 
ўсё будзе высокая. Фермер будзе мець непрадбачаны прыбытак, 
але высокая цана аўса прывабіць іншых фермераў, якія таксама 
пасеюць гэтую культуру ў наступным годзе. Гэта панізіць цэны 
і выключыць магчымасць непрадбачанага прыбытку. 
У сітуацыі (б) крывая АТС цалкам знаходзіцца вышэй за AR і, 

значыць, пры ўсякім аб'ёме вытворчасці фірма панясе страты. 
Яна можа працягваць справу ў кароткачасовы перыяд, пакуль 
цана (АR) будзе вышэй за АVС, але ў доўгачасовы перыяд 
спыніць гэтую справу. Таму (б) таксама не можа быць 
сітуацыяй доўгачасовага перыяду. 
У сітуацыі (в) крывая АТС датычная да крывой АR. Такім 

чынам, фірма існуе, маючы нармальны прыбытак і ніякіх 
звышпрыбыткаў. Яна можа дзейнічаць у гэтай сітуацыі, 
непрывабнай для іншых фірмаў, якія б у канкурэнтнай барацьбе 
маглі пазбавіць яе гэтага прыбытку. Так што (в) — гэта сітуацыя 
доўгачасовай раўнавагі фірмы, што дзейнічае ва ўмовах 
дасканалай канкурэнцыі. I мы можам зрабіць выснову, што ва 
ўмовах дасканалай канкурэнцыі раўнавагай доўгачасовага 
перыяду для фірмы будзе сітуацыя, калі 

МС=р=АС=АR 
Сярэдняя фірма, бадай, не будзе разбіраць працэс з гэтага 

гледзішча. Да максімізацыі прыбыткаў бізнесмены прыходзяць 
праз практычнае веданне справы і праз метад спробаў і 
памылак. Канцэпцыі гранічных выдаткаў, сярэдняга прыбытку і 
г.д. дазваляюць нам абагульніць прынцыпы, аднолькавыя для 
ўсіх відаў бізнесу. Хоць бізнесмены могуць і не ведаць такіх 
словаў, як "гранічны 

прыбытак", яны на практыцы ведаюць, як невялікімі зменамі ў 
аб'ёме вытворчасці і цане дасягаць найлепшых вынікаў. Для 
максімізацыі прыбыткаў яны карыстаюцца метадамі 
гранічнасці. 

КРЫВАЯ ПРАПАНОВЫ 

КРЫВАЯ ПРАПАНОВЫ ФІРМЫ. Азнаёмленыя з раўнавагай 
фірмы, пяройдзем цяпер да высвятлення крывой прапановы. 
Трэба прыгадаць, што крывая прапановы паказвае змены 

прапановы ў адказ на змены цаны. Незалежна ад таго, як 
мяняецца рынкавая цана, крывая попыту асобнай фірмы ва 
ўмовах дасканалай канкурэнцыі заўсёды выглядае як 
гарызантальная лінія. Таму калі 
цана рухаецца ўверх ці ўніз, фірма 
заўсёды спрабуе ўраўнаважыць 
цану з гранічнымі выдаткамі, каб 
максімізаваць свае прыбыткі. На 
мал. 2.76, калі цана павышаецца з 
ОР1 да ОР2 і далей да ОР3. фірма 
павялічвае аб'ём вытворчасці з 
ОМ1 да ОМ2 і далей да ОМ3. Гэта, 
такім чынам, дэманструе, як 
фірма мяняе аб'ём вытворчасці ў 
адказ на змены цаны. Інакш 
кажучы, гэта крывая прапановы. 
I мы можам зрабіць выснову, 
што: 

Ва ўмовах дасканалай 
канкурэнцыі крывая МС 
фірмы, што вышэй за AVC, 
ёсць крывая прапановы 
фірмы. 

ПРАПАНОВА ГАЛІНЫ ВЫТВОРЧАСЦІ. Калі мы можам 
растлумачыць крывую прапановы фірмы, то растлумачым і 
крывую прапановы галіны вытворчасці, бо, як мы бачылі ў 
раздзеле 2.7, крывая прапановы галіны вытворчасці — гэта 
гарызантальная сумавання крывых прапановы асобных фірмаў 
(гл. у раздзеле 14). 

ЗМЕНЫ ПРАПАНОВЫ. Мал. 2.77 ілюструе зрух крывой 
прапановы, які мог быць выкліканы зменай умоваў прапановы. 
Так, зрух улева крывой прапановы мог быць выкліканы ростам 
коштаў вытворчасці. 

м,    м,    мэ 
Аб'ём вытворчасці 

Мал. 2.76. Ва ўмовах дасканалай 
канкурэнцыі крывая МС фірмы ёсць 

крывая яе прапановы 
 

Калі цана расце з ОР1 да ОР2 і далей 
да ОР3 фірма павялічвае аб'ём 
вытворчасці з ОМ1 да ОМ2 і далей 
да ОМ3, а з Р раўняецца ў кожным 
выпадку МС. Такім чынам, SS — 
крывая прапановы 



 319 
 
РАЎНАВАГА ГАЛІНЫ 
ВЫТВОРЧАСЦІ. Раўнавага 
галіны вытворчасці бывае, калі 
некалькі фірмаў, што 
дзейнічаюць у гэтай галіне, 
стабільныя і аб'ём вытворчасці 
галіны таксама стабільны. Як 
мы бачылі, звышпрыбыткі 
прывабяць у галіну новыя 

фірмы, але дадатковы аб'ем вытворчасці ў гэтым выпадку 
знізіць рынкавую цану, 
змяншаючы адпаведна 
звышпрыбыткі. І наадварот, калі 
фірмы стратныя, яны пакінуць 
справу. Змяншэнне аб'ёму 
вытворчасці ў гэтым выпадку 
паспрыяе росту рынкавай цаны і 
ўраўнуе цану з сярэднімі 
выдаткамі. Мал. 2.78 паказвае 

сувязь паміж прапановай галіны вытворчасці і прапановай 
асобнай фірмы. Калі цана роўная ОТ, гэта залучае новыя фірмы 
ў галіну і 

 
Мал. 2.78. Раўнавага галіны вытворчасці і раўнавага фірмы 

Калі цана галіны вытворчасці роўная ОТ, тады звышпрыбыткі залучаюць у яе 
новыя фірмы і прапанова вырастае з S1 да S0, а цана зніжаецца да S. Калі цана 
галіны вытворчасці роўная ОR, фірмы пакідаюць яе і крывая прапановы 
зрушваецца з S2 да S0. Раўнавага галіны вытворчасці там, дзе S0 
перакрыжоўваецца з крывой попыту галіны вытворчасці да DD1/, што 
адпавядае раўнавазе доўгачасовага перыяду фірмы пры ОМ. 

 
Заўвага: крывая попыту галіны вытворчасці ідзе зверху ўніз, але для фірмы 
заўсёды выглядае як гарызантальная лінія; такім чынам, пры цане ОТ крывая 

попыту фірмы —  D1, пры цане OS — D0, і г. д. 

 

Аб'ём вытворчасці 

Мал. 2.76. Змена  прапановы 
 
Зрух крывой  SS улева - гэта вынік 
змены адной з умоваў прапановы,   

напрыклад  павышэння  коштаў 
(гл. таксама ў раздзеле 5) — крывая 

прапановы 

зрушвае крывую прапановы ўправа, у той час як пры цане ОR 
фірмы пакідаюць галіну і крывая прапановы зрушваецца ўлева. 
Можна бачыць, што раўнавагавая цана галіны вытворчасці OS 
адпавядае цане, пры якой фірма атрымлівае нармальны 
прыбытак. Не трэба думаць, што раўнавага галіны вытворчасці 
ўяўляе сабой статычную сітуацыю. Яна можа быць 
доўгачасовым вынікам сітуацыі, калі розныя фірмы няспынна 
з'яўляюцца ў галіне і пакідаюць яе, але агульная сітуацыя 
стабільная. 

АПТЫМАЛЬНАСЦЬ ДАСКАНАЛАЙ 
КАНКУРЭНЦЫІ 

АПТЫМАЛЬНАЕ РАЗМЕРКАВАННЕ РЭСУРСАЎ. 
Важнасць ідэі дасканалай канкурэнцыі ў тым, што для многіх 
эканамістаў яна ўвасабляе дасканалае дзеянне сістэмы 
свабоднага рынку. Трэба памятаць, што фундаментальная 
праблема кожнай эканомікі — як найлепш выкарыстоўваць 
абмежаваныя рэсурсы. Калі мы паглядзім на мадэль дасканалай 
канкурэнцыі, то ўбачым яе судачыненні з гэтай праблемай. У 
сваёй доўгачасовай раўнавазе 
фірма працуе пры МС = AС, 
г.зн. унізе крывой сярэдніх 
выдаткаў. У гэтым пункце 
выдаткі на вытворчасць, 
інакш кажучы, колькасць 
рэсурсаў, неабходных для 
вытворчасці адзінкі тавару, 
мінімальныя. На мал. 2.79 вы 
можаце бачыць, што калі 
фірма будзе мець большы ці 
меншы аб'ём вытворчасці, 
кошт вытворчасці адзінкі 
тавару вырасце. Такім чынам, 
пры доўгачасовай раўнавазе 
фірма аптымальна 
выкарыстоўвае свае рэсурсы. 
Калі кожная фірма галіны 
вытворчасці дзейнічае ў гэтых 
умовах, можна зрабіць выснову, што тады будзе аптымальнае 
размеркаванне рэсурсаў, а кожны тавар — вырабляцца пры 
мінімальных выдатках на яго адзінку. Да таго ж усе фірмы 
будуць весці справу згодна з крывымі попыту спажыўцоў і, 
адпаведна, тавары  

 
Мал. 2.79. Аптымальнасць дасканалай 

канкурэнцыі 
Доўгачасовая раўнавага — гэта аб'ём 
вытворчасці ОМ, які адпавядае 
найніжэйшаму кошту вытворчасці 
адзінкі тавару ў пункце В на крывой АС. 
Усякі іншы аб'ём вытворчасці, большы ці 
меншы, азначае павышэнне кошту 
вытворчасці адзінкі тавару, як у 
пунктах А і С на крывой АС 

будуць не толькі вырабляцца пры мінімальных выдатках, але 
вырабляцца менавіта тыя, якіх хочуць людзі. 
Мы ўжо бачылі, што гэты погляд на эканоміку мае два 

галоўныя недахопы. Першы — тавары, за якія людзі гатовыя 
плаціць, могуць аказацца не тымі таварамі, што найбольш 
патрэбны грамадству. Другі недахоп той, што даход краіны 
можа размяркоўвацца няроўна, а таму эфектыўная сістэма — не 
абавязкова сацыяльна справядлівая сістэма (гл. раздзел 5). 
Аднак канкурэнцыя важная таксама як палітычная ідэя. Калі 

правыя партыі абараняюць пашырэнне свабоднай канкурэнцыі ў 
эканоміцы, яны вераць, што гэта прывядзе да больш 
эфектыўнага выкарыстання рэсурсаў. Нават прафсаюзы 
абаранялі "свабодную канкурэнцыю" пры вызначэнні памераў 
заработнай платы. Свабодная канкурэнцыя ў нашай эканоміцы 
— нешта накшталт міфа,бо на рынках часта дамінуюць буйныя 
арганізацыі, што маюць вялікую манапольную сілу. Таксама 
"свабоднае калектыўнае пагадненне" ўхваляецца буйнымі 
моцнымі прафсаюзамі. Недахопы рынку вынікаюць хутчэй з 
правілаў, чым з "свабоднай канкурэнцыі". Важнасць мадэлі 
дасканалай канкурэнцыі не ў тым, што яна дасягальная, а ў тым, 
што яна дае нам мерку, з якой мы можам падыходзіць да 
недахопаў канкурэнцыі. 

ДАСКАНАЛАЯ КАНКУРЭНЦЫЯ I ЭКАНАМІЧНЫ 
ДАБРАБЫТ.   Гэты   раздзел   мы   завершым   кароткім   
аглядам   аспектаў 

дабрабыту, якія датычаць 
вызначэння кошту гранічных 
выдаткаў. Падрабязней гэта 
разглядаецца ў чацвертым 
сшытку гэтай кнігі. На мал. 2.80 
гранічная карыснасць (МU), 
якую атрымлівае спажывец пры 
спажыванні прадукту X, 
паказана сходамі, што вядуць 
уніз. Гэта, як мы бачылі ў 

раздзеле 9, — аснова крывой 
попыту. Лесвіца, што вядзе 
наверх, паказвае МС вырабу 
тавару X. Заштрыхаваная фігура 
адлюстроўвае спажывецкія лішкі, 

калі аб’ем вытворчасці зафіксаваны на ОМ, у той час як 

 
Колькасць  

Мал. 2.80. Аптымальнасць 
дабрабыту 

Яна бывае, калі гранічная 
карыснасць роўная гранічным 
выдаткам. Заштрыхаваная фігура 
адлюстроўвае спажывецкія лішкі 

гранічная карыснасць роўная гранічным выдаткам. Вы можаце 
бачыць, што пры ўсялякім іншым роўні аб'ёму вытворчасці 
спажывецкія лішкі будуць меншыя. Такім чынам, вылічэнне МС 
рэпрэзентуе раўнавагу максімізацыі дабрабыту для асобы. 
Спалучаючы індывідуальныя крывыя МU і МС, мы можам 

прадэманстраваць раўнавагу максімізацыі дабрабыту эканомікі 
цалкам. Мы закранулі гэты даволі абстрактны аспект 
дасканалай канкурэнцыі, каб заахвоціць студэнтаў асэнсаваць 
праблемы, разгледжаныя ў чацвертым сшытку гэтай кнігі. Вы не 
здолееце ацаніць цэнтральнае палажэнне, якое займае мадэль 
канкурэнцыі ў мікраэканоміцы, пакуль не зразумееце матэрыял 
гэтага сшытка кнігі грунтоўна. 

ВЫСНОВЫ 

1. Ва ўмовах дасканалай канкурэнцыі фірма максімізуе свае 
прыбыткі, даводзячы аб'ем вытворчасці да роўню, пры якім    
МС = р. 
2. У доўгачасовы перыяд раўнавага фірмы наступае пры 
 МС = р=АR=АС. 
3. Ва ўмовах дасканалай канкурэнцыі крывая прапановы 
фірмы — гэта крывая МС, а крывая прапановы галіны 
вытворчасці — сума крывых МС асобных "фірмаў. 
4. Раўнавага для галіны вытворчасці ёсць там, дзе аб'ём 
вытворчасці стабільны, колькасць фірмаў стабільная і ўся галіна 
вытворчасці мае нармальны прыбытак. 
5. Аптымальнае размеркаванне рэсурсаў дасягаецца, калі ўсе 
фірмы дзейнічаюць на найніжэйшым пункце сваіх крывых АС. 
6. Раўнавага максімізацыі дабрабыту назіраецца там, дзе 
крывыя МU спажыўцоў роўныя з крывымі МС вытворцаў. 

Пытанні 

1. Абмяркуйце значэнне дасканалай канкурэнцыі для 
сучасных рынкавых структураў. 
2. Растлумачце ўплывы на дабрабыт дасканалай 
канкурэнцыі. 
3. Як будзе адрознівацца доўгачасовая раўнавага фірмы ад яе 
кароткачасовай   раўнавагі ва ўмовах канкурэнтнай прапановы? 
4. Параўнайце ўплыў змены сталых выдаткаў фірмы з  

уплывам змены яе зменных выдаткаў на раўнавагу фірмы-
канкурэнта. 

5. Лічбы ўнізе паказваюць прыбыткі, аб'ём вытворчасці і 
выдаткі фірмы. Карыстаючыся гэтай інфармацыяй, пабудуйце 
крывую прапановы фірмы ў кароткачасовы перыяд. 

 
0     1    2    3     4     5     6    7    8 
 
0    300  600  900  1200  1500  1800 2100 2400 

 
580  700  800  880  1000  1200  1480  1840 2280 

 
 

Абгрунтуйце свой адказ. 
6. Крывая МС фірмы вызначаецца функцыяй: 

у(МС) = 10 + 2х 

Калі фірма дзейнічае ва ўмовах дасканалай канкурэнцыі, а 
рынкавая цана роўная 20, пры якім аб'ёме вытворчасці яна будзе 
мець максімальны прыбытак? 

Пытанні паводле інфармацыі А 
КАМПАНІЯ "РUCKBOAТ" 

Наступная табліца дае расклад агульных выдаткаў кампаніі 
"Puckboat", невялікага прадпрыемства, што вырабляе лодкі са 
шкловалакна. 

  1. Падлічыце расклад сярэдніх і 

гранічных выдаткаў кампаніі 
"Puckboat". 
2. Дапусціўшы, што кампанія 
"Puckboat" можа прадаць якую 
заўгодна колькасць лодак па цане 
480 фунтаў, пабудуйце графік, каб 
паказаць сярэднія выдаткі фірмы, яе 
гранічныя выдаткі і гранічны 
прыбытак. 

3.Вызначце аб'ём вытворчасці, які дае максімальны прыбытак 
для гэтай кампаніі. 
4. Разгледзьце эфекты ўплыву доўгачасовага перыяду на 
кампанію пры наступных зменах цаны, дапусціўшы, што 
структура выдаткаў застаецца нязменнай. 

а) Цана падае да 320 фунтаў. 
б) Цана вырастае да 640 фунтаў. 
У абодвух выпадках як мага паўней абгрунтуйце свае адказы. 

Аб'ём вытворчасці 
Агульныя прыбыткі 
(фунты) 
Агульныя выдаткі 
(фунты) _______  

Выдаткі кампаніі "Puckboat”  
Аб'ём вытворчасці 
лодак у тыдзень 

Агульныя выдаткі 
(фунты) 

0 1160 
1 1400 
2 1600 
3 1760 
4 2000 
5 2400 
б 2960 
7 3680 
8 4560 

5. Якую альтэрнатыву стратэгіі максімізацыі прыбытку можа 
мець кампанія "Puckboat"? 

6. Якая дадатковая інфармацыя патрэбна кампаніі, каб 
трымацца кожнай з гэтых "альтэрнатыўных стратэгій"? 

Пытанні паводле інфармацыі Б 
ЛІБЕРАЛЬНЫ ПУНКТ ПОГЛЯДУ 

Прачытайце наступны ўрывак, у якім усхваляюцца перавагі 
свабоднага рынку. 

У грамадстве велізарная колькасць інфармацыі, неабходнай для каардынацыі 
безлічы праектаў і дзеянняў асобаў, якая раскідана сярод мноства людзей і 
перасягае магчымасці індывідуальнага мозга спазнаць яе ўсю. Менавіта механізм 
рынку дапамагае кожнаму з нас і ўсяму грамадству карыстацца агульнай сумай 
інфармацыі, разумення і ведаў такім шляхам, які немагчымы для любой іншай 
сістэмы эканамічнай арганізацыі. 

Інакш кажучы, перавага рынкавага механізму ў тым, што ён дазваляе нам мець 
аптымальнае размеркаванне рэсурсаў без поўнага ўспрымання ўсёй інфармацыі, 
разумення і ведаў, рассеяных у грамадстве, а таксама без працэдураў, проста 
неабходных для ўсялякай іншай эканамічнай сістэмы. Гэтыя характарыстыкі, 
паводле Гайека (Науеk), дапамагаюць нам мець найлепшую каардынацыю і 
адпаведна — найлепшую сувязь і эфектыўнасць усіх захадаў і дзеянняў кожнай 
асобы. 

Фундаментальная ўласцівасць рынку ў тым, што веданне рэчаў, неабходных 
для добрага кіравання складаным грамадствам, атамістычнае і дысперснае, бо 
заснавана на прынцыпе, што "кожны чалавек вольны выкарыстоўваць усе 
наяўныя веды, нават калі яны няпоўныя, каб узаемадзейнічаць з сваім асяроддзем 
згодна з уласнымі жаданнямі. У гэтым — механізм свабоднага рынку, вопыт 
якога засведчыў сваю найбольшую эфектыўнасць у развязанні праблемаў 
здабывання, перадачы і назапашвання ведаў. 

Анры Лепаж (Henri Lepage). 

Les Cahiers Francais. 

Разгледзьце наступныя пытанні. 
1. Як мага падрабязней растлумачце, на якіх дапушчэннях 

грунтуецца гэты ліберальны погляд на рынкавую эканоміку. 
2. З дапамогай графіка (ці некалькіх графікаў) растлумачце, як 

дасканалая канкурэнцыя прыводзіць да аптымальнага 
размеркавання рэсурсаў. 

3. Якія недахопы мае рынкавая сістэма? 
Гэтыя пытанні могуць быць карысныя для таго, каб 

прыгадаць погляды Эдама Сміта (гл. у раздзелах 5 і 1). 

Раздзел 17 

ЦАНА I АБ'ЁМ ВЫТВОРЧАСЦІ ВА 
ЎМОВАХ НЕДАСКАНАЛАЙ 
КАНКУРЭНЦЫІ 

Як многія геніяльныя бізнесмены, ён ведаў, што 
свабодная канкурэнцыя марнатраўная, а манаполія 
мэтазгодная. Таму ён проста ішоў да дасягнення гэтай 
манаполіі. 

Марыо П'юза 

ДАСКАНАЛАЯ  I  НЕДАСКАНАЛАЯ  КАНКУРЭНЦЫЯ.   
Параўнанне дасканалай і недасканалай канкурэнцыяў. 
Разгледзеўшы дасканалыя рынкі, мы цяпер звернемся да 

недасканалых. Недасканалы рынак — гэта такі рынак, на якім не 
дзейнічае адно ці некалькі палажэнняў дасканалай канкурэнцыі. 
Прыгадайце, што палажэнні дасканалай канкурэнцыі ўяўляліся 
вельмі нерэальнымі. I сапраўды, вельмі малая колькасць 
рэальных галінаў вытворчасці блізкая да дасканалай 
канкурэнцыі. У рэальнасці практычна ўсе рынкі адхіляюцца ад 
умоваў дасканалай канкурэнцыі і, такім чынам, недасканала 
канкурэнтныя. 
Адмаўляючыся ад дасканалай канкурэнцыі як ад апісання 

дзеяння сапраўднага рынку, мы не гаворым, што яна не важная 
для нас як тэарэтычная мадэль. Мы бачылі, што дасканалая 
канкурэнцыя забяспечвае абставіны, згодна з якімі можна 
пабудаваць крывую прапановы. Важна разумець: крывая 
прапановы прадугледжвае, што фірмы рэагуюць на зададзеную 
ім цану, г.зн. цана непадкантрольная ім. Ва ўмовах недасканалай 
канкурэнцыі фірмы звычайна самі выбіраюць, якія прызначыць 
цэны. Таму, хоць аналіз прапановы і попыту часта дае карысныя 
прадбачанні паводзінаў рынку, дастасоўна да недасканала 
канкурэнтных рынкаў гэты аналіз можа быць падманлівы. 
У чацвертым сшытку гэтай кнігі мы ўбачым, што дасканалая 

канкурэнцыя — таксама важная перадумова эканомікі 
дабрабыту. Праблема для эканамістаў у тым, што калі яны 
шукаюць мадэль паводзінаў фірмы ў недасканала канкурэнтным 
свеце, дык выбіраць даводзіцца з вялікай колькасці мадэляў. Мы 
з самага пачатку зазначым, што няма адзінага погляду на тое,  
якая з іх 

найбольш прыдатная. Нягледзячы на гэта, шэраг мадэляў 
прапануюць і некалькі аналітычных інструментаў, з якіх 
эканамісты могуць выбіраць той, што найбольш падыходзіць 
для разумення галіны вытворчасці. 
Вы, напэўна, памятаеце, што ва ўмовах дасканалай 

канкурэнцыі фірма, якая павышае цану на сваю прадукцыю, 
адразу прайграе канкурэнтам. Таму крывая попыту асобнай 
фірмы тут гарызантальная. Ва ўмовах недасканалай 
канкурэнцыі канкурэнцыя цэнаў не такая жорсткая, бо 
спажывец мае меншы выбар ці прадукцыя фірмаў не 
ідэнтычная, а адсюль вынікае, што спажыўцы могуць мець 
ахвоту да прадукцыі канкрэтнай фірмы. Гэта азначае, што 
фірма, якая павышае свае цэны, можа страціць частку (але не 
ўсіх) кліентаў, таму крывая попыту асобнай фірмы тут ідзе ўніз. 
Здольнасць пазнаць у факце, што крывая попыту фірмы ідзе 
ўніз, недасканалую канкурэнцыю, часта ацэньваецца на 
экзаменах па эканоміцы. 

"Традыцыйная" тэорыя манаполіі 
Нярэдка сцвярджаюць, што гэтая мадэль падыходзіць да 

сітуацыі, калі ў нейкай вытворчасці дзейнічае толькі адна фірма, 
г.зн. манапаліст — адзіны прадавец прадукцыі. Мы ўбачым, што 
такое азначэнне манаполіі занадта спрошчанае (гл. далей). Але 
пакуль што мы будзем трымацца факта, што нават поўная 
адсутнасць канкурэнцыі не азначае, быццам фірма можа 
прадаць якую заўгодна колькасць тавару па якой заўгодна цане. 
У прыватнасці, няправільна гаварыць, што манапаліст 
установіць як мага вышэйшую цану на свой тавар. Нават на 
рынку больш высокая цана азначае, што некаторыя спажыўцы 
будуць купляць менш, а некаторыя пяройдуць на іншыя рынкі. 
Карацей кажучы, крывая попыту манапаліста таксама ідзе ўніз. 
Цяпер мы з улікам гэтага вернемся да максімізацыі прыбытку 
падобнай фірмай і параўнаем яе з максімізацыяй прыбытку ва 
ўмовах дасканалай канкурэнцыі. 

МАКСІМІЗАЦЫЯ ПРЫБЫТКУ Ў 
КАРОТКАЧАСОВЫ ПЕРЫЯД 

АНАЛІЗ З ВЫКАРЬІСТАННЕМ АГУЛЬНАЙ ВЫРУЧКІ I 
АГУЛЬНЫХ ВЫДАТКАЎ. Больш проста мы можам 
прадэманстраваць максімізацыю прыбытку, калі адымем 
агульныя выдаткі ад агульнай выручкі на ўсіх роўнях аб'ёму 
вытворчасці. Гэта зроблена ў табл. 2.17. Тут мы выкарысталі 
такі самы расклад агульных выдаткаў,   што  і  ў  раздзеле 2.8.   
Расклад  агульнай  выручкі   мы 



327 

маем з крывой попыту на прадукцыю фірмы. Як вы можаце 
бачыць, у гэтым прыкладзе фірма максімізуе свае прыбыткі пры 
аб'ёме вытворчасці чатыры адзінкі тавару ў тыдзень, калі яна 
мае прыбытак 184 фунты. Заўважце, што гэта — не той аб'ём 
вытворчасці, пры якім максімізуецца выручка; яна 
максімізуецца пры аб'ёме вытворчасці пяць адзінак тавару ў 
тыдзень. Прычыну гэтага мы ўбачым далей у гэтым раздзеле. 

Табліца 2.17 

Максімізацыя прыбытку з выкарыстаннем раскладу 
агульных выдаткаў і агульнай выручкі 

 
Аб'ём вытворчасці, 

адзінак у тыдзень, Q 
Агульная выручка, 

ТR (фунты) 
Агульныя выдаткі, 

ТС (фунты) 
Агульны прыбытак, 

ТР (фунты) 

0 0 116 -116 

1 144 140 +4 

2 256 160 +96 

3 336 176 +160 

4 384 200 +184 

5 400 240 +160 

6 384 296 +88 

7 336 368 -32 

8 256 456 -200 

Мал. 2.81 падае інфармацыю з табл. 2.17 у графічнай форме. 
Агульны прыбытак — гэта інтэрвал паміж крывой агульных 
выдаткаў і крывой агульнай выручкі. Вы бачыце, што фірма 
можа мець звышпрыбытак у кожным пункце паміж аб'ёмам 
вытворчасці адна адзінка тавару ў тыдзень і аб'ёмам 
вытворчасці сем адзінак тавару ў тыдзень. Пакуль прыбытак 
расце, крывыя ТС і ТR будуць разыходзіцца, а калі прыбытак 
змяншаецца, крывыя ТС і ТR будуць сыходзіцца. Такім чынам, 
калі прыбытак максімізаваны, дзве крывыя не будуць ні 
сыходзіцца, ні разыходзіцца, г.зн. яны будуць нейкі час 
паралельныя адна адной. Пры тым самым аб'ёме вытворчасці 
крывая ТР будзе ў сваім максімуме і яе схіл будзе роўны нулю, 
бо ў гэтым пункце прыбытак не будзе ні расці, ні змяншацца. 
Мы вернемся да крывых агульных выдаткаў і агульнай 

выручкі пазней, калі будзем разглядаць цэнаўтварэнне згодна з 
прынцыпам "выдаткі плюс надбаўка", але цяпер мы спынімся 
«а больш звыклым спосабе выяўлення максімізацыі прыбытку 
— праз структуры гранічных і сярэдніх выдаткаў. 

ГРАНІЧНАЯ ВЫРУЧКА (МR). Каб растлумачыць паводзіны 
фірмы, нам трэба ўвесці новае паняцце — "гранічная выручка" 
(МR). 

Мал. 2.81. Агульную выручку можна разглядаць або як інтэрвал паміж 

крывымі ТR і ТС, або як вышыню крывой ТР 
Заўвага: агульнай выручкі няма там, дзе крывая ТR дасягае свайго найвышэйшага пункта 

Гранічная выручка — гэта змена агульнай выручкі ад 
продажу яшчэ адной адзінкі тавару. 
Дапусцім, напрыклад, што фірма прадае 4 адзінкі тавару ў 

тыдзень па 10 фунтаў за кожную. Тады агульная выручка 
складзе 40 фунтаў, але яна дзейнічае ва ўмовах недасканалай 
канкурэнцыі і таму, калі захоча прадаць больш, дык вымушана 
будзе знізіць цану. Значыць, каб прадаць, напрыклад, пяць 
адзінак тавару ў тыдзень, трэба знізіць цану да 9 фунтаў, і ў 
гэтым разе агульная выручка складзе 45 фунтаў. Так што 
агульная выручка фірмы ад продажу яшчэ адной адзінкі тавару 
змяняецца на пяць фунтаў. Гэта называецца гранічнай 
выручкай. 
Каб прадаць больш, недасканалы канкурэнт мусіць, як мы 

бачылі, знізіць цану. Калі, напрыклад, фірма прадае 50 адзінак 
тавару ў тыдзень па цане 10 фунтаў і продаж вырас да 51 
адзінкі дзякуючы зніжэнню цаны да 9 фунтаў, дык фірма 
страціць грошы не толькі на 51-й адзінцы, але і на ўсіх 
папярэдніх адзінках, якія таксама павінны цяпер каштаваць 9 
фунтаў. Агульная. выручка зніжаецца з 500 фунтаў да 459 
фунтаў, што дае гранічную выручку, роўную мінус 41 фунту. 
(Фірма атрымала прыбытак 9 фунтаў ад продажу дадатковай 
адзінкі тавару, але ахвяравала 1 фунт на кожнай з 50 папярэдніх 
адзінак; такім чынам,  

МR = (9 фунтаў — 50 фунтаў) = - 41 фунт.) Пазітыўная гэта 
гранічная выручка або негатыўная, залежыць ад таго, ці 
перавышае выручка ад продажу дадатковай адзінкі тавару 
страты на папярэдніх адзінках. А гэта будзе відаць па тым, якую 
частку крывой попыту фірмы мы збіраемся прасачыць. 
На табл. 2.18 відаць расклад попыту, расклад агульнай 

выручкі і, у апошняй калонцы, расклад гранічнай выручкі. 
Цяпер гранічную выручку можна разглядаць як розніцу паміж 
дзвюма блізкімі агульнымі выручкамі. Вы можаце бачыць, што 
з зніжэннем цаны агульная выручка расце да пункта F, а потым 
пачынае змяншацца, бо павелічэнне аб'ёму продажу цяпер 
недастаткова вялікае, каб перакрыць зніжэнне цаны. Такім 
чынам, пасля пункта F гранічная выручка робіцца негатыўнай. 

Табліца 2.18 
Гранічная выручка 

 
Аб'ём вытворчасці, Q (адзінак 

тавару 
ў тыдзень) 

Сярэдняя выручка, 
Р (фунтаў за 
адзінку тавару) 

Агульная выручка, 
РхQ (ТR) 

Гранічная выручка, 
ТRn-ТRn-1 (МR) 

A 0 160 0 
 

B 1 144 144 144 

C 2 128 256 112 

D 3 112 336 80 

E 4 96 384 48 

F 5 80 400 16 

G 6 64 384 -16 

H 7 48 336 -48 

I 8 32 256 -80 

J 9 16 144 -112 

K 10 0 0 -144 

Мал. 2.82 падае інфармацыю пра попыт і гранічную выручку 
ў графічнай форме. Заўважце, што крывая гранічнай выручкі 
зноў спецыфічнага выгляду, як і крывая гранічных выдаткаў. 
Матэматычная сувязь паміж крывымі АR і МR азначае, што 
крывая МR ідзе ўніз з хуткасцю ўдвая большай, чым крывая АR. 
I вы можаце бачыць, што крывая АR дасягае восі колькасці ў 
пункце 10 адзінак тавару ў тыдзень, у той час як крывая МR 
перасякае вось колькасці ў пункце 5 адзінак тавару ў тыдзень. 
Гэта таксама можна бачыць і ў табл. 2.18, дзе сярэдняя выручка 
змяншаецца на 16 фунтаў з кожным разам, г.зн. з 160 фунтаў да 
144, да 128 і г.д. А гранічная выручка змяншаецца з кожным 
разам на 32 фунты, г.зн. з 144 фунтаў да 112, да 80 і г.д. Такая 
сувязь назіраецца, 

пакуль мы маем для АR 
лінейную функцыю, г.зн. 
крывая попыту рысуецца ў 
выглядзе простай лініі. Калі 
крывая АR нелінейная 
(крывая), тады сувязь робіцца 
больш складанай. Пры 
накрэсленні чарнавых 
графікаў, каб праілюстраваць 
адказы на экзаменах, студэнты 
павінны памятаць пра гэтую 
сувязь паміж крывымі АR і 
МR; нядбайна зроблены графік 
пакажа экзаменатару, што вы 
не ведаеце гэтых канцэпцыяў. 

ГРАНІЧНАЯ ВЫРУЧКА I 
ЭЛАСТЫЧНАСЦЬ. Калі мы 
разгледзім пункт Р на крывой 
АR на мал. 2.82, то ўбачым, што 
менавіта тут попыт адзінкавы. 
Чаму мы сцвярджаем гэта так 
упэўнена? Бо ў гэтым пункце МR 
роўная нулю.    Па   меры   таго,   як   мы ідзем уніз па крывой 
попыту да пункта Р, расце агульная выручка, і попыт павінен 
быць эластычны. Ніжэй пункта Р, з далейшым зніжэннем цаны, 
змяншаецца агульная выручка — і, адпаведна, попыт будзе 
неэластычны. Так што ў пункце Р агульная выручка не павінна 
ні расці, ні змяншацца, г.зн. застанецца нязменнай, а таму 
эластычнасць павінна быць адзінкавая. Вы можаце спраўдзіць 
гэта, падлічыўшы ЕD у пункце Е: 

Е D = 1
16

80
*

5

1 =  

I мы можам зрабіць выснову, што: 
Попыт эластычны, калі МR пазітыўная, неэластычны —  

калі МR негатыўная і адзінкавы — калі МR роўная нулю. 

ГРАНІЧНАЯ ВЫРУЧКА I ДАСКАНАЛАЯ 
КАНКУРЭНЦЫЯ. 
Чаму мы не разглядалі МR пры абмеркаванні дасканалай 

канкурэнцыі? Адказ у тым, што ва ўмовах дасканалай 
канкурэнцыі цана і гранічная выручка — гэта адно і тое ж. Гэта 
таму, што цана 

 
Мал. 2.82. Гранічная выручка 
Крывая МR ідзе ўніз удвая хутчэй за 
крывую АR, перакрыжоўваючы вось 

колькасці 

сталая і фірма можа прадаць больш тавару, не зніжаючы 
цаны. У такім разе пры павелічэнні аб'ёму продажу не 
бывае стратаў на папярэдніх адзінках тавару. Кожная 
дадатковая адзінка тавару дадае адну і тую ж суму да 
агульнай выручкі. Гэта праілюстравана ў табл. 2.19, дзе 
МR і АR(Р) роўныя 5 фунтам. Такім чынам, калі мы 
будзем рысаваць крывую МR для дасканалай 
канкурэнцыі, яна супадзе з крывой АR, як на мал. 2.83 
(а). 

Табліца 2.19 
Гранічная выручка ва ўмовах дасканалай канкурэнцыі 

 
Аб'ём вытворчасці,Q 

(адзінак тавару ў 
тыдзень) 

Сярэдняя выручка, 
АR (фунтаў за 
адзінку тавару) 

Агульная 
выручка, (ТR) 

РхQ 

Гранічная 
выручка, (MR), 

TRn – TRn-1 

0 5 0 5 

1 5 5 5 

2 5 10 5 
3 5 15 5 

4 5 20 5 

5 5 25  

 

 
 (а) Аб’ём вытворчасці                          (б) Аб’ём вытворчасці 

 

Мал. 2.83. Крывая гранічнай выручкі 
(а) Дасканалая канкурэнцыя. Крывыя МК і АК супадаюць, бо цана 
сталая. 
(б) Крывая попыгпу для галіны вытворчасці ідзе ўніз, таму крывая МК 
будзе такой самай, як на мал. 2.82 

КАРОТКАЧАСОВАЯ РАЎНАВАГА ФІРМЫ: МЕТАД 
ГРАНІЧНАГА АНАЛІЗУ. Калі мы правядзем крывыя МС і МR 
на адным графіку, дык убачым, што яны перасякаюцца пры 
аб'ёме вытворчасці 4 адзінкі тавару. ў тыдзень. Цяпер мы можам 
казаць, што гэта — аб'ём вытворчасці, пры якім фірма будзе 
максімізаваць свае прыбыткі. Чаму мы можам сцвярджаць гэтак 
упэўнена? Тлумачэнне наступнае: пакуль МR большая за МС, 
кошт вытворчасці яшчэ адной адзінкі тавару меншы, чым 
выручка ад яе продажу, і фірма можа павялічыць свае прыбыткі, 
зрабіўшы і прадаўшы гэтую адзінку тавару. Гэта застаецца так, 
пакуль МС будзе меншая за МR. Такім чынам, фірма павялічыць 
свае прыбыткі з павелічэннем аб'ёму вытворчасці. Аднак як 
толькі МС робіцца большая за МR, кошт вытворчасці яшчэ 
адной адзінкі тавару большы за выручку ад яе продажу, і фірма 
можа павялічыць свае прыбыткі, толькі скараціўшы аб'ём 
вытворчасці. 
Мы можам зрабіць наступную выснову: 
Фірма будзе максімізаваць свае прыбыткі, маючы аб'ем 

вытворчасці, пры якім МR = МС. 
Вы ўбачыце, што гэта практычна такі самы аналіз, як і для 

дасканалай канкурэнцыі. Бо хоць мы вызначылі ўмову для 
дасканалай канкурэнцыі як МС = Р, але разумеем цяпер: для 
дасканалай канкурэнцыі МR — тое самае, што Р. Адсюль: 

МС і МR — гэта ўмова максімізацыі прыбытку для ўсіх 
відаў канкурэнцыі. 
Табл. 2.20 падае нам інфармацыю, якую мы ўжо разглядалі ў 

гэтым раздзеле. 3 табліцы відаць, што фірма сапраўды 
максімізуе свае прыбыткі ў пункце Е, г.зн. пры аб'ёме 
вытворчасці 4 адзінкі тавару ў тыдзень, і менавіта тут МR = МС. 
Гэта пацвярджаецца на мал. 2.84, дзе інфармацыя з табл. 2.20 
паказана графічна. 
Заштрыхаваны прастакутнік адлюстроўвае звышпрыбытак. 

Пры аб'ёме вытворчасці 4 адзінкі тавару ў тыдзень АR (цана) 
складае 96 фунтаў, а сярэднія выдаткі — 50 фунтаў. Розніца 
паміж   імі   (46   фунтаў) прыбытак,   і   фірма   зарабіла   
гэты прыбытак на 4 адзінках тавару. Гэта магчыма запісаць як: 

ТР = (АR-АС)хQ = ( 96 фунтаў -   50   фунтаў) х 4 = 184   фунты. 

Гэта ж можна запісаць інакш: 

Р   =   ТR-ТС   =   (АRхQ )    -   (А С х Q )    =   (96 фунтаў х 4) – 

(50 фунтаў х 4)   =   184   фунты. 
 



 
Табліца 2.20 

Выдаткі, выручка і прыбыткі ва ўмовах недасканалай канкурэнцыі 
 

Аб'ём 
вытворчасці, Q 
(адзінак тавару 
ў тыдзень) 

Сярэдняя вы- 
ручка, Р (фун- 
таў за адзінку 

тавару) 

Агульная 
выручка, ТR. 

(РЕQ) 

Агульныя 
выдаткі, ТС 

(фунты) 

Агульны 
прыбытак, ТР 

(ТR. - ТС) 

Гранічныя 
выдаткі, МС 
(ТСn—ТСn-1) 

Гранічная 
выручка, МR 
(ТRn—ТRn-1) 

Сярэднія 
выдаткі, АС 

(TC/Q) 

A 0 160 0 116 -116 24 144 ∞ 

B 1 144 144 140 +4 20 112 140 

C 2 128 256 160 +96 16 80 80 

D 3 `112 336 176 +160 24 48 58,6 

E 4 96 384 200 +184 MC=MR 50 

F 5 80 400 240 +160 40 16 48 

G 6 64 384 296 +88 56 -16 49,3 

H 7 48 336 368 -32 72 -48 52,6 

I 8 32 256 456 -200 88 -80 57 

 



334  

Тыя, хто добра знаецца з матэматыкай, зразумеюць, што 
"ўклад" у агульны прыбытак можна таксама падлічыць, 
склаўшы ўсе МК пры аб'ёме вытворчасці 4 адзінкі тавару і 
адняўшы суму ўсіх МС пры гэтым жа аб'ёме вытворчасці. Каб 
падлічыць рэальны прыбытак, таксама неабходна адняць сталыя 
выдаткі з гэтага "ўкладу", г.зн,: 

Агульны прыбытак = Сума МR мінус Сума МС мінус 
Сталыя выдаткі або: 

ТР = ΣМК - ΣМС - FС. 

З раздзела 14 вы ведаеце, што нармальны прыбытак 
улучаецца ў выдаткі фірмы. Таму прыбытак, які мы 
абмяркоўвалі, — гэта ўсё звышпрыбытак (які таксама 
называюць дадатковы прыбытак ці манапольны прыбытак); 
г.зн. такі прыбытак можна скасаваць, не прымушаючы фірму 
спыніць прадпрымальніцкую дзейнасць. Як рабіўся гэты 
звышпрыбытак? Адказ: дзякуючы продажу абмежаванай 
колькасці тавару па больш высокай цане, г.зн. параўнальна з 
дасканалай канкурэнцыяй манапаліст, стварыўшы недахоп 
тавару, падняў цану. 
Гэты створаны недахоп можна ўбачыць у табл. 2.20 і на мал. 

2.84. Для манапаліста МR меншая за цану, і таму прыбыткі 
максімізуюцца, калі МR = МС пры аб'ёме вытворчасці 4 адзінкі 
тавару ў тыдзень і пры цане 96 фунтаў. Для фірмаў, што 
дзейнічаюць пры дасканалай канкурэнцыі, МR = цане, і таму 
аб'ём вытворчасці будзе расці, пакуль МС = Р пры аб'ёме 
вытворчасці 6 адзінак тавару ў тыдзень і цане 64 фунты. Такім 
чынам, крытыка манапалізму за тэндэнцыю да зніжэння аб'ёму 
вытворчасці і павышэння цэнаў для спажыўцоў стандартная. 
Згаданыя аспекты манаполіі насампраўдзе больш складаныя і 
будуць разглядацца ў наступным раздзеле. А пакуль студэнтам 
варта давесці самім сабе: калі стварэнне манаполіі мае вынікам 
істотнае змяншэнне выдаткаў (напрыклад, праз эфект маштабу), 
тады наступным вынікам могуць быць больш нізкія цэны для 
спажыўцоў, і якраз таму, што прыбытак значна вырас! 

МАНАПОЛІЯ Ў ДОЎГАЧАСОВЫ ПЕРЫЯД 

ДОЎГАЧАСОВАЯ РАЎНАВАГА. Традыцыйная маДэль 
манаполіі ў падручніках дапускае, што ёсць адзіны прадавец 
якой-небудзь прадукцыі. У гэтым выпадку няма нікога, хто 6 
мог увайсці ў рынак і канкураваць з манапалістам за 
звышпрыбытак. 

Такім чынам, у традыцыйнай тэорыі манаполіі доўгачасовая 
раўнавага тая самая, што і кароткачасовая, г.зн., адрозна ад 
дасканалай канкурэнцыі, звышпрыбыткі не забіраюцца 
канкурэнтамі ў доўгачасовы перыяд. Для многіх 
экзаменацыйных пытанняў дапушчэнне адзінага прадаўца і 
звышпрыбыткаў у доўгачасовы перыяд — вызначальныя рысы 
манаполіі; на практыцы лепш будзе разгледзець ступені 

манаполіі.  

Мал. 2.84. Раўнавагавая цана і 
аб'ём вытворчасці фірмы ва 
ўмовах недасканалай 
канкурэнцыі ў кароткачасовы 
перыяд 

Прыбытак    максімізуецца пры 
аб"ёме   вытворчасці  4 адзінкі  
тавару  і  цане  % фунтаў, г. зн., 
калі МR=МС і 

Прыбытак = (АR-АС)хQ = 
184 фунты 

Ступень манаполіі 
Традыцыйны погляд на манаполію, апісанне якога мы 

прывялі, — спрошчаны. Напрыклад, "Брытыш Рэйл" (British 
Rail) можа быць адзіным пастаўшчыком сродкаў чыгуначнага 
транспарту, але гэта не адзіны пастаўшчык сродкаў транспарту 
ўвогуле. Дакладней сказаць, не існуе блізкага заменніка 
прадукцыі кампаніі, і таму манапаліст з той ці іншай прычыны 
(гл. раздзел 18) даволі свабодны ад канкурэнцыі. Урэшце ўсе 
фірмы апынаюцца перад канкурэнцыяй, калі толькі яны, так бы 
мовіць, спаборнічаюць за абмежаваныя даходы спажыўцоў. 

На практыцы вызначэнне рынку павінна быць адвольным. Так, 
доля рынку, якім валодае фірма, залежыць ад таго, як шырока мы 
акрэсліваем рынак. Чым шырэйшы спектр прадукцыі, улучанай у 
рынак, тым меншай будзе падавацца доля кожнай фірмы на гэтым 
рынку, г.зн. ровень канцэнтрацыі рынку (гл. раздзел 13) адваротна 
прапарцыянальны роўню сканцэнтравання тавару. 

У прамысловасці эканамісты, каб вызначыць ступень манаполіі, 
дзеля падаткаабкладання часта карыстаюцца Стандартнай 
прамысловай класіфікацыяй (SІС), складзенай Цэнтральным бюро 
статыстыкі Вялікабрытаніі. Гэтая класіфікацыя вылучае некалькі 
роўняў канцэнтрацыі тавару; чым меншы адназначны лік 
характарызуе месца індустрыі, тым ніжэйшы ровень канцэнтрацыі 
тавару. Напрыклад, сістэма SІС 1980 года бярэ дзесяць шырокіх 
"аддзелаў" (характарызуюцца адназначным лікам), у якія зводзяцца 
ўсе віды вытворчай дзейнасці: 

0. Сельская гаспадарка, лясная і рыбная гаспадарка; 
1. Індустрыя энерга- і водазабеспячэння; 
2. Здабыча   мінералаў   і   рудаў   з  выняткам  паліва;   

вытворчасць металаў, хімічных і мінеральных прадуктаў; 
3. Металічныя вырабы, машынабудаванне і аўтамабілебудаванне; 
4. Іншыя віды апрацоўчай прамысловасці; 
5. Будаўніцтва; 
6. Камунікацыі, гатэлі, грамадскае харчаванне; рамонт; 
7. Транспарт і сувязь; 
8. Банкаўская справа, фінансы,  страхаванне, паслугі па бізнесе і 

лізінг; 
9. Іншыя паслугі. 
Гэтыя аддзелы разбіты на 60 класаў (характарызуюцца 

двухзначным лікам), 222 групы (характарызуюцца трохзначным 
лікам) і 334 віды дзейнасці (характарызуюцца чатырохзначным 
лікам). Групы S1С вызначаны згодна з працэсам вытворчасці, а не 
ўзаемазамяняльнасці іх прадукцыі для спажыўца. Таму металічныя 
вырабы пералічаны пад іншым відам вытворчай дзейнасці, чым 
вырабы пластыкавыя, а радарнае абсталяванне знаходзіцца ў той 
самай групе, што і транзістарныя радыёпрыёмнікі! Гэта праблема 
для эканаміста, калі ён замест таго, каб бачыць вытворчую долю 
фірмы, захоча засяродзіцца на яе рынкавай долі (гл. у раздзеле 13). 

Галіна вытворчасці азначаецца згодна з блізкай 
узаемазамяняльнасцю прадукцыі, тады як рынак азначаецца згодна з 
блізкай узаемазамяняльнасцю   спажывання. Узаемазамяняльнасць  
у 

спажыванні вымяраецца перакрыжаванай эластычнасцю попыту 
(гл. раздзел 10): чым большая вартасць перакрыжаванай цэнавай 
эластычнасці, тым вышэйшы ровень узаемазамяняльнасці. 
Праблема для эканаміста ў тым, што эканамічная тэорыя не дае 
нам вартасці эластычнасці, пры якой мы можам дапусціць, што 
прадукцыя разыходзіцца на розных рынках. Больш таго, 
інфармацыя наконт перакрыжаваных эластычнасцяў звычайна 
недасягальная. 

Існуе таксама пытанне, як доўга мы можам дапускаць 
параўнальную адсутнасць канкурэнцыі? Высокая прыбытковасць 
хутчэй за ўсё абумовіць з'яўленне на рынку новай фірмы ці 
большай колькасці прадукту, што будзе частковым заменнікам. I 
сапраўды, калі высокія прыбыткі прыспешылі развіццё 
вытворчасці прадукту ці з'яўленне новага канкурэнта, манаполію 
можна лічыць прагрэсіўнай. Аўстрыйская школа эканомікі 
падкрэслівае менавіта гэтыя дынамічныя выгоды манапольных 
прыбыткаў. Такія сцверджанні размываюць канцэпцыю манаполіі і 
яе ўздзеянне на дабрабыт. 

Карацей, мы можам сказаць, што манаполія — гэта не сітуацыя 
"або — або". Ровень манаполіі павялічвае вытворчую і рынкавую 
долю фірмы; зніжае цэнавую эластычнасць попыту на яе 
прадукцыю; зніжае перакрыжаваную эластычнасць з іншай 
прадукцыяй і павышае бар'еры для новых фірмаў на рынку. Гэтыя 
дэтэрмінанты не выступаюць незалежнымі адна ад адной і, у 
дадатак, фірмы могуць сакрэтна дамаўляцца, каб павялічыць 
эфектыўнасць роўню манаполіі (гл. далей). Вялікі польскі 
эканаміст Калецкі (Kalecki), а таксама некаторыя сучасныя 
эканамісты, такія, як Каўлінг (Cowling), выказалі думку, што 
нацэнка на адзінку тавару фірмы, 

вышэйшая за зменную вартасць 
гэтай адзінкі, будзе манаполіі (гл. 
мал. 2.85). 

МАНАПАЛІСТЫЧНАЯ 
КАНКУРЭНЦЫЯ Ў 
ДОЎГАЧАСОВЫ       ПЕРЫЯД. 
Гэтая мадэль была выпрацаваная 
незалежна Чэмберлінам і 
Робінсан (Chamberlin, Robinson) 
у 1930-х гадах як адказ на 
неадпаведнасці дасканалай 
канкурэнцыі і традыцыйнай 
тэорыі   манаполіі.    

 

 Мал. 2.85. Цана і ровень манаполіі 
На дасканалым рынку, цана і аб'ём 

вытворчасці  — гэта  РpC  і QpC. Чым больш 
высокі ровень манаполіі, тым бліжэй да 

сітуацыі Рт Qт зрушваецца фірма 

Гэтыя эканамісты заўважылі, што фірмы ў бальшыні галінаў 
вытворчасці клапоцяцца пра дыферэнцаванне сваёй прадукцыі 
сапраўднымі адрозненнямі ці ўяўнымі, накшталт фірмавай назвы. 

Манапалісцкая канкурэнцыя адрозніваецца ад меркаванняў 
дасканалай канкурэнцыі тым, што, хоць дапускаецца вялікая 
колькасць фірмаў, яны дыферэнцуюць сваю прадукцыю ад 
прадукцыі канкурэнтаў. А паколькі не існуе дасканалых 
заменнікаў, фірмы зноў маюць крывую попыту, якая ідзе ўніз. 
Аднак мадэль, падобная на дасканалую канкурэнцыю, якраз і 
адрозніваецца ад манаполіі тым, што тут ёсць свабода 
ўваходжання ў рынак і ніякія звышпрыбыткі не могуць 
захоўвацца ў доўгачасовым перыядзе. 

Калі адна фірма пачынае атрымліваць высокія прыбыткі ў сітуацыі 
з шматлікімі канкурэнтамі на недасканалым рынку, дык і іншыя 
фірмы захочуць заняцца такой самай вытворчасцю і змагацца за 
прыбытак, бо дзеецца нешта блізкае да свабоды ўваходжання ў рынак 
і сыходу з яго. Гэта праілюстравана на мал. 2.86. 

На (а) атрымліваюцца звышпрыбыткі. Пры свабодзе 
ўваходжання ў рынак іншыя фірмы пачынаюць спаборнічаць за 
гэтыя прыбыткі. Гэта адбываецца, калі крывыя попыту фірмаў 
зрушваюцца ўлева новымі фірмамі, што прапануюць падобную 
прадукцыю і прывабліваюць спажыўцоў. На (б), аднак, прыбыткі 
меншыя за нармальныя; фірмы будуць пакідаць гэтую галіну 
вытворчасці, і крывыя попыту фірмаў, што застаюцца, зрушацца, 
адпаведна, управа. Доўгачасовая раўнавага выяўляецца на (в), дзе 
фірмы максімізуюць свае прыбыткі, устанавіўшы МС = МR, але 
крывая АС датычная да крывой АR, і фірмы, такім чынам, 
атрымліваюць толькі нармальныя прыбыткі. 

Прыклад гэтага можна знайсці, скажам, у індустрыі моды. 
Вытворца, які ўдала прадказвае новы кірунак моды, можа мець 
манапольны прыбытак, пакуль іншыя фірмы не пяроймуць узораў 
і не пазбавяць тым самым яго звышпрыбытку. Занятак 
незалежных прадаўцоў, такіх, як мясцовыя газетчыкі, таксама мае 
падобныя рынкавыя прыкметы. 

На мал. 2.86 (в) вы адзначыце, што, адрозна ад дасканалай 
канкурэнцыі, фірма не займаецца вытворчасцю ў найніжэйшым 
пункце сярэдніх коштаў. Гэта часта лічаць за страту паспяховасці 
эканомікі, калі кошт адзінкі тавару будзе меншы ва ўмовах 
дасканалай канкурэнцыі. Аднак у процівагу гэтаму магчыма 
прапанаваць большую разнастайнасць спажывецкіх тавараў пры 
манапалістычнай канкурэнцыі. 

Пры манаполіі МR меншая за цану; значыць, дапускаецца 
максімізацыя прыбытку і таму МС зноў ніжэй цаны пры 
раўнавазе. 

Падаецца, што гэта пагражае стратай дабрабыту грамадства, 
але, як заўсёды бывае, калі ўмовы дасканалай канкурэнцыі 
не такія строгія, уздзеянне на дабрабыт робіцца 
неакрэсленым. Гэта здараецца таму, што, хоць МС меншыя 
за цану (калі мы прымаем аб'ём вытворчасці, меншы за 
аптымальны) і фірмы дэманструюць павышаную 
прадукцыйнасць, ёсць таксама выгада ад большай 
разнастайнасці прадукцыі. 

 
Мал. 2.86. Цана і аб’ём вытворчасці фірмы пры манапалістычнай кауікурэнцыі ў 

доўгачасовы перыяд 

(а) Наяўнасць звышпры6ыткаў залучае ў галіну вытворчасці новыя 
фірмы, што зніжае цану і ліквідуе звышпрыбыткі. 
(б) Фірма мае страты пры ўсякім аб'ёме вытворчасці і ў доўгачасовы 
перыяд пакіне галіну вытворчасці. 
(в) Доўгачасовая раўнавага, але фірма атрымлівае нармальны 
прыбытак. АС датычна  да АR 

Як і іншыя тэорыі, тэорыя манапалістычнай канкурэнцыі 
мае свае слабыя бакі. Напрыклад, допуск падобнай, але 
адрознай усё ж прадукцыі і незалежная максімізацыя 
прыбытку фірмамі няўстойлівыя; на практыцы фірмы вельмі 
добра ведаюць рэакцыю фірмаў-канкурэнтаў, а яна значна 
ўскладняе канкурэнтны працэс. Зусім верагодна, што праз 
мноства фірмаў у эканоміцы змены, якія зрабіла адна фірма, 
могуць стацца незаўважанымі. Але тэарэтычная мадэль 
манапалістычнай канкурэнцыі нічога не гаворыць яра 
колькасць фірмаў ці ровень дыферэнцыяцыі іх паводзінаў, 
што пераходзяць ад узаемазалежнасці да поўнай 
незалежнасці. 
Допуск адрознай прадукцыі не стасуецца таксама з 

свабодай уваходжання ў рынак. Новая фірма павінна будзе 
ўсяляк прасоўваць сваю прадукцыю, каб пра яе даведаліся і 
каб яна адцягнула спажыўцоў ад ужо вядомых фірмаў. 
Адпаведныя ж выдаткі дзеля "пранікнення на рынак", як 
сведчаць даследванні, ператвараюцца ў бар'ер для 
ўваходжання ў рынак. Што да манаполіі, дык тут таксама   
ўзнікае   праблема,   абумоўленая   шырынёй   вытворчасці. 

Нават калі 6 удалося скласці поўны спіс перакрыжаваных 
цэнавых эластычнасцяў (што абсалютна немагчыма), мадэль усё 
яшчэ не пакажа нам лічбавай выявы такіх эластычнасцяў, якія 6 
дазволілі ўлучыць прадукцыю фірмы як частку аб'ёму 
вытворчасці ў галіне, а менавіта гэта і складае допуск 
адрозненняў прадукцыі, што можна апісаць як "тое самае, але 
іншае"! 
Ступень узаемазамяняльнасці прадукцыі, бар'еры для 

ўваходжання ў рынак, а таксама доўгачасовае ўваходжанне 
азначаны няпэўна Таму многія эканамісты не лічаць, быццам 
згаданая мадэль абяцае штосьці больш, чым агульны падыход да 
манаполіі, напрыклад, уяўленне пра роўні манаполіі. 
Красамоўна, што Робінсан пазней адмовіла мадэлі ў слушнасці, 
бо яна абапіраецца на гранічны аналіз і некаторае веданне 
попыту і выдаткаў. 

АЛІГАПАЛІСЦКАЯ КАНКУРЭНЦЫЯ Ў 
ДОЎГАЧАСОВЫ ПЕРЫЯД 

Алігаполію -- такую сітуацыю, калі на рынку дамінуюць 
некалькі буйных фірмаў, -- цяжка аналізаваць. Ва ўмовах 
дасканалай канкурэнцыі ўсе фірмы такія малыя параўнальна з 
усім рынкам, што могуць ігнараваць змены ў паводзінах 
асобных канкурэнтаў. Гэта спрашчае аналіз, бо кожная фірма 
можа самастойна максімізаваць прыбытак. Але калі ў галіне 
вытворчасці не так ужо шмат фірмаў, на іх будуць уздзейнічаць 
змены ў паводзінах кожнай з гэтых фірмаў і таму верагодная 
"помста". Гэта называецца "алігапалісцкая ўзаемазалежнасць". 
Алігапалісцкая ўзаемазалежнасць можа азначаць, што працэс 

канкурэнцыі на недасканала канкурэнтных рынках бліжэй да 
штодзённага значэння тэрміна. Пры дасканалай канкурэнцыі 
фірмы папросту дабіраюць таго аб'ёму вытворчасці, пакуль 
гранічныя выдаткі не робяцца роўнымі рынкавай цане, што па-
за іх кантролем. Іх не турбуе рэакцыя іншых фірмаў. Ва ўмовах 
недасканалай канкурэнцыі фірмы могуць актыўна выпрацоўваць 
стратэгію, каб дасягнуць перавагі над канкурэнтамі, а таму 
канкурэнцыя можа быць больш інтэнсіўная ў сэнсе самога 
спаборніцтва з сваімі супернікамі. Такая рэакцыя і рэакцыя ў 
адказ спараджаюць вялікія складанасці, і тады цяжка 
прадказваць паводзіны рынку. 

ВУЗЛАВАТАЯ МАДЭЛЬ ПОПЫТУ ПРЫ АЛІГАПОЛІІ. 
Гэтая мадэль была распрацавана ў 1939 годзе эканамістам Суізі 
(Sweezy).   У   падручніках   ёй   часта  аддавалі   прыкметнае   
месца, 

хоць апошнім часам многія экзаменатары падкрэслівалі яе 
слабыя бакі. Паводле мадэлі алігапаліст разлічвае, што фірмы-
канкурэнты будуць трымацца якога заўгодна зніжэння цаны з 
яго боку, але не павышэння. У такім разе эластычнасць попыту 
на прадукцыю фірмы найчасцей вышэйшая за вызначальную 
цану, чым ніжэйшая за яе. Таму ў крывой попыту фірмы 
ўтвараецца вузел. 
Для крывых попыту ў выглядзе прамых лініяў лінія гранічнай 

выручкі — на паўдарозе паміж крывой попыту і вертыкальнай 
воссю. Няцяжка паказаць, што вузел у крывой попыту 
прадугледжвае нестабільнасць, г.зн. раптоўны спад у крывой 
гранічнай выручкі фірмы (гл. мал. 2.87). 

Мал. 2.87. "Вузлаватая" крывая 
попыту алігаполіі 

Дапусцім, што "Меаtу" — фірма, 
якая прадае піражкі з мясам на 
алігапалісцкім рынку. Першасная цана 
фірмы — 80 пені за піражок. "Меаtу" 
падвышае цану да 85 пені, і аб'ём 
продажу падае да 30000. Фірма 
падлічвае, што калі яна знізіць цану да 
70 пені, аб'ём продажу вырасце да 
130000 (D1(АR1)). Аднак гэтае 
зніжэнне цаны падштурхоўвае да 
зніжэння цаны з боку канкурэнтаў, і ў 
выніку аб'ём продажу фірмы складае 
толькі 82000. Так узнікаюць "вузел" на 
крывой попыту і нестабільнасць 
крывой МR 

Гранічныя выдаткі, такім чынам, будуць значна мяняцца, але 
пройдуць праз нестабільнасць гранічнай выручкі. Змяненні 
рынкавага попыту таксама могуць зрушыць крывыя попыту без 
уздзеяння на вышыню вузла. Карацей, максімізацыя прыбытку 
пры МС = МR можа пакінуць цану нязменнай, нягледзячы на 
значныя ваганні выдаткаў і попыту. 
Гэтая мадэль выкарыстоўвалася для тлумачэння таго, чаму 

цэны менш вагаюцца на алігапалісцкіх, чым на канкурэнтных 
рынках. Аднак мадэль мае сур'ёзныя недахопы: зноў трэба 
ведаць гранічныя выдаткі і выручку, чым рэальныя фірмы не 
валодаюць; прадпрымальнікі гэтак песімістычна, бадай, не 
ўспрымаюць рэакцыю сваіх канкурэнтаў; жорсткасць цэнаў не 
такая бясспрэчная, як падаецца многім. Але найбольшы недахоп 
-- гэта тое, што мадэль не тлумачыць вызначэння цаны, інакш 
кажучы, не тлумачыць, як дамінантная цана была вызначана або 
што здарыцца, калі цана ўрэшце зменіцца. 

ЗМОВА I ЦЭНАКІРАВАННЕ. Канкурэнцыя звычайна 

прыносіць меншыя прыбыткі, чым тыя, якія фірмы маглі б 
атрымаць праз кааперацыю. А кааперацыя з мэтай абмежаваць 
канкурэнцыю завецца "змова", і многія эканамісты вераць, што 
гэта больш практычны падыход, чым суперніцтва. Больш 
фармальным тыпам змовы будзе кола фіксавання цаны, вядомае 
як картэль. Такое пагадненне незаконнае, але студэнту трэба 
ведаць гэты тэрмін. 
Змова можа набываць форму цэнакіравання, калі замест 

канкурэнцыі праз цэны фірмы прымаюць адну з фірмаў у галіне 
вытворчасці як лідэра ў цане і проста трымаюць свае цэны на 
роўні цэнаў гэтай фірмы. Фірмы могуць таксама каардынаваць 
сваю дзейнасць, каб максімізаваць прыбыткі і паводзіць сябе ў 
выніку як манапаліст. 
Хоць такія меркаванні быццам бы сведчаць пра 

неабавязковасць аналізу алігапалісцкай узаемазалежнасці, гэтая 
ўзаемазалежнасць усё роўна ўзнікае, калі галіны вытворчасці 
цесна звязаны або ёсць верагоднасць уваходжання ў галіну 
новай фірмы. Больш таго, там, дзе выяўляецца змова, фірмы 
здатныя палепшыць сваё становішча яшчэ больш, уводзячы ў 
зман "партнёраў". А таму змове ўласціва тэндэнцыя да 
разбурэння. Калі ж сумесныя прыбыткі максімізуюцца, паміж 
фірмамі могуць усчацца спрэчкі, як дзяліць прыбыткі. Гэткія 
праявы разам з незаконнасцю картэляў і практыкай 
абмежаванняў пераконваюць, што змова не заўсёды 
дапушчальная. 
Цэнакіраванне цяжка даказаць, бо фірмы будуць даводзіць, 

быццам адначасная змена цаны — не вынік змовы, а 
неабходнасць хуткага рэагавання на змены рынкавай сітуацыі і 
на канкурэнтныя пагрозы з боку супернікаў. 

НЯЦЭНАВАЯ КАНКУРЭНЦЫЯ. Асноўная рыса алігаполіі- 
імкненне пазбегнуць канкурэнцыі праз цэны і карыстацца 
замест яе іншымі формамі канкурэнтнай барацьбы, такімі, як 
гандлёвая марка, рэклама, конкурсы і прапановы свабоднай 
цаны, пасляпродажнае абслугоўванне і г.д. Напрыклад, 
вытворца аўтамабіляў разумее, што калі ён знізіць цану на 
асобную мадэль, канкурэнты адрэагуюць неадкладна. Калі 
рынкавы попыт неэластычны, такая цэнавая вайна мала што 
дасць для пашырэння рынку і папросту зменшыць выручку, 
якую маглі б займець усе алігапалісты. Тады фірма можа 
зрабіць, скажам, люк у пэўнай мадэлі аўтамабіля, ведаючы, што 
іншым фірмам неабходны час, каб змяніць свае ўзоры. 
Алігапалісцкія фірмы могуць таксама карыстацца дасціпнай 

рэкламай, каб прывабіць пакупнікоў на свой бок. Відавочна, 
што рэклама мацней уздзейнічае на рост аб'ёму продажу ў  



343 

алігапалісцкіх галінах вытворчасці, чым у галінах з вельмі нізкай 
або вельмі высокай канцэнтрацыяй пастаўшчыкоў. 

ТЭОРЫІ КІРАВАННЯ. Мы можам таксама задаць пытанне, 
чаму манапаліст хоча максімізаваць прыбыткі. Манапаліст, якг 
атрымлівае звышпрыбытак, мае магчымасць выкарыстаць частку 
гэтага прыбытку дзеля чагосьці іншага і пазбегнуць стратаў або, 
як сказаў Гэлбрэйт, манапаліст можа спакусіцца канчатковай 
прывабнасцю манаполіі: "ціхім жыццём". 

Мадэлі кіравання характарызуюцца дапушчэннем: калі 
кантроль фірмы з боку ўладальніка меншы за абсалютны, то 
менеджэры дбаюць найперш пра ўласныя інтарэсы, нават калі 
гэта ў пэўнай меры змяншае прыбыткі. Менеджэры вольныя 
дамагацца ўласных мэтаў, толькі калі: 

а) не самая дасканалая канкурэнцыя на рынку тавараў дазваляе 
мець звышпрыбытак, што пазней змяншаецца менеджэрамі, якія 
ідуць да іншых мэтаў, але не прыносяць агульных стратаў фірме; 

б) не самая дасканалая канкурэнцыя на рынку капіталу 
(каштоўных папераў) дазваляе менеджэрам ухіляцца ад 
максімізацыі прыбытку і не ўступаць у валоданне кантрольным 
пакетам акцыяў, якія могуць збанкрутаваць. 

Першая магчымасць не аспрэчваецца, а вось эфектыўнасць 
функцыянавання рынку капіталу дыскутуецца. 

Розныя аўтары прыпісваюць менеджэрам розныя мэты. Бэўмал 
(Baumol) меркаваў, што менеджэры імкнуцца максімізаваць пры-
быткі ад продажу. Вільямсан (Williamson) лічыў, што яны хочуць 
мець большыя аклады і прэміялыіыя, фонды для сваіх улюбёных 
праектаў і большую колькасць падначаленых. Пэнраўз, Даўні' і 
Мэрыс (Penrose, Downie, Marris) падзяляюць думку, што 
менеджэры зацікаўлены максімізаваць агульны рост з некалькіх 
прычынаў, напрыклад, рост датычыць "рэчаў, што падабаюцца 
менеджэрам", такіх, як грашовыя ўзнагароды, статус і пачуццё 
асабістага задавальнення і ўлады. 

Гэтыя мадэлі адступаюць ад неакласічнага дапушчэння 
максімізацыі прыбытку, але падобныя ў тым, што фірма лічыцца 
арганізацыяй, якая спрабуе штосьці максімізаваць і звычайна 
вымушана мець неабходны мінімальны прыбытак, каб 
пазбегнуць паглынання іншай фірмай і/ці задаволіць акцыянераў. 

Да пэўнай ступені барацьба за даход, лепшых работнікаў і 
выручку ад продажу можа стасавацца з атрыманнем прыбытку. 
Сутнасць такіх мадэляў у тым, што менеджэры будуць схільныя  

памяняць частку прыбытку 
фірмы на тое, чаго больш 
хочуць яны самі. Агульную 
прадстаўнічасць гэтых 
мадэляў можна ўбачыць на 
мал. 2.88. 
Зноў жа гэтыя мадэлі 

можна крытыкаваць. У 
прыватнасці, яны не 
звяртаюцца да істотных 
праяваў алігапалісцкай 
з'заемазалежнасці — 
падаецца, быццам кожная 
фірма дамагаецца сваіх, 
абраных кіраўніцтвам мэтаў, 
не зважаючы на рэакцыю 
фірмаў-канкурэнтаў. Довады 
наконт таго, якая ж самая 
агульная мэта менеджэраў і фірмаў, таксама непераканальныя. 
Часта сцвярджаецца, што гэтыя мадэлі прадказваюць рост 

цаны ад росту сталых выдаткаў, каб захаваць мінімальны ровень 
прыбытку. Фірмы і сапраўды павышаюць цану з ростам сталых 
выдаткаў, таму гэта падаецца як пацверджанне карыснасці 
тэорыяў кіравання. Аднак было засведчана, што прадказанні 
тэорыяў кіравання даволі моцна вагаюцца пры невялікіх зменах 
у іх дапушчэннях. 
Яшчэ адзін аспект крытыкі ў тым, што ў бальшыні выпадкаў 

дамаганне менеджэрамі ўласных мэтаў урэшце спрыяе росту 
прыбыткаў фірмы. Напрыклад, сам рост, а таксама максімізацыя 
выручкі ад продажу ў доўгачасовы перыяд вымагаюць значных 
інвестыцыяў і фондаў. Іх могуць шукаць у самой фірме ці 
пазычаць залежна ад роўню прыбыткаў. Таму можна апусціць 
большую частку складанага аналізу без усялякай страты для 
дакладнасці і паставіць доўгачасовую максімізацыю прыбытку 
на першае месца! 

ТЭОРЫІ ПАВОДЗІНАЎ. Гэтыя мадэлі абавязаны сваім 
развіццём як псіхалогіі і сацыялогіі, так і эканоміцы. Найбольш 
вядомая фармулёўка Цаерта і Марча (Cyert and March) 1963 года 
будзе тут акрэслена. Яны адыходзяць ад неакласічнага 
дапушчэння, якое датычыць дасканалага ведання вартасці, 
попыту і г.д. 

 
Мал. 2.88. Вольнасць менеджэраў 
На гэтым графіку прыбыткі пазначаны з 
улікам "рэчаў, што падабаюцца 
менеджэрам". Максімізацыя прыбытку — у 
пункце X, але калі менеджэрам даць поўную 
свабоду, яны могуць дасягнуць   пункта Y, 
дзе максімізуюцца рэчы, што падабаюцца 
ім 

Падыход засяроджваецца на фірме як арганізацыі, што 
складаецца з групаў, якія маюць канфліктныя інтарэсы, і што 
заўсёды дзейнічае ў асяроддзі вялікай няпэўнасці. Хоць мэты 
фірмы ставяцца ўрэшце вышэйшым кіраўніцтвам фірмы, гэта 
робіцца толькі праз перамовы з канфліктнымі групамі ў самой 
фірме, напрыклад з работнікамі ніжняга звяна, сярэднім 
кіраўніцтвам, акцыянерамі, кліентамі і прафсаюзамі. 
З прычыны няпэўнасці і канфліктнасці інтарэсаў уяўленне пра 

максімізацыю тут непрыдатнае. Замест гэтага дзеецца гранічны 
працэс пошукаў тых развязанняў, што хутчэй задаволяць як мага 
больш інтарэсаў. Так, шукаецца кааліцыя інтарэсаў, г.зн. ніводная 
група не будзе дзейнічаць разбуральна, хоць менавіта яе інтарэсы 
не максімізаваныя. Гэты працэс завецца "задавальненне" (гл. у 
раздзеле 14) і пачынае дзейнічаць, калі жаданні толькі адной ці 
некалькіх групаў не задавальняюцца. 
Важна падкрэсліць, што пры ўсёй няпэўнасці і выдатках 

пошукаў першае ж прымальнае развязанне, напрыклад 
вызначэнне цэнаў, фактар аплаты, інвестыцыі, прыбыткі і г.д., 
верагодна, будзе падтрымана і яго будуць трымацца, пакуль яно 
не стане цалкам задавальняць адну ці больш зацікаўленых групаў. 
Для кожнага, хто добра знаёмы з буйнымі арганізацыямі, 

мадэль прывабная апісаннем шляху, якім дасягаецца развязанне. 
Аднак і тут праблема алігапалісцкай узаемазалежнасці 
ігнаруецца. Але, бадай, найбольшая праблема тая, што хоць у 
кароткачасовы перыяд можна трымацца прадказальных 
прынцыпаў, мадэль няздольная прапанаваць аніякіх 
прадказанняў, як зменяцца цана і колькасць чаго-небудзь у адказ 
на падзеі, якія патрабуюць новых пошукаў развязання, 
прымальнага для ўсіх. 

ЛІМІТНЫЯ ЦЭНЫ I КАНКУРЭНТНЫЯ РЫНКІ. Канкурэнтны 
рынак — гэта такі рынак, у які пры дастатковым росце цаны 
прыходзяць новыя фірмы. Таму, каб пазбегнуць непатрэбнай 
канкурэнцыі, дзейныя на рынку фірмы могуць трымаць цэны 
ніжэй за ровень, на якім максімізуюцца кароткачасовыя прыбыткі. 
Відавочна, што ровень лімітнай цаны залежыць ад бар'ераў для 
ўваходжання ў рынкі; чым вышэйшыя бар'еры, тым вышэй можна 
падымаць цану, не баючыся прыходу новых фірмаў. 
Праблема з мадэлямі лімітных цэнаў у тым, што бар'еры 

ўваходжання ў рынак не так лёгка ўстанавіць. У прыватнасці, 
мера, да якой рэклама, лішнія вытворчыя магутнасці і пагроза 
драпежніцкіх цэнаў з боку існых фірмаў могуць быць 
скарыстаныя, каб запалохаць магчымых прэтэндэнтаў на 
ўваходжанне ў рынак, горача дыскутуецца эканамістамі ў 
прамысловасці. 

Тэарэтычная крайнасць — гэта дасканала канкурэнтны рынак, 
на якім усялякі прыбытак адразу ж залучае новых 
прадпрымальнікаў. Існыя фірмы могуць адказваць зніжэннем 
цаны параўнальна з сярэднімі выдаткамі, новыя будуць ісці ў 
рынак, толькі каб не мець незваротных стратаў (г.зн. стратаў 
акрамя зменных выдаткаў) пры сыходзе. Напрыклад, драбіна 
мыйніка шыбаў — гэта сталыя выдаткі, але яны не ёсць выдаткі 
незваротныя, калі ёсць добры рынак ужываных драбінаў. 

Мадэль дасканала канкурэнтных рынкаў была нядаўна 
скарыстаная, каб апраўдаць дэрэгуляцыю авіялініяў у ЗША. Там 
"крылаты капітал" патэнцыяльна мог быць хутка перакінуты на 
іншыя лініі, каб збіць цэны паспяхова дзейных авіякампаніяў 
або пазбегнуць стратных лініяў. Аднак даследванні 
пераконваюць, што фактычная канкурэнцыя значна больш 
уплывае на цану, чым канкурэпцыя патэнцыяльная, і што зусім 
няшмат галінаў вытворчасці маюць нязначныя незваротныя 
страты, напрыклад, службы аэрапортаў і рэклама складаюць у 
авіяцыі сталыя выдаткі. 

ТЭОРЫЯ ГУЛЬНІ. Тэорыя гульні спрабуе аналізаваць 
паводзіны супернікаў (гульцоў) дзеля пошукаў выбару. 
Неабходна ўлічваць, што гульцы маюць абмежаваную колькасць 
магчымых варыянтаў дзеянняў і што яны ведаюць: кожная іх 
магчымая стратэгія з'явіцца рэагаваннем на ўсялякую 
сустрэчную стратэгію супернікаў. Яны прытым гатовыя да 
самага горшага з дзеянняў супернікаў у адказ. Гульцы, вядома, 
выбіраюць найлепшы з гэтых даволі песімістычных шляхоў. 
Звычайна ад такога чакання вынікаў чужых дзеянняу ніводная 
фірма не дасягае аптымальнага становішча, і эканоміка церпіць 
страты для дабрабыту. 
Рэалізм гэтага падыходу ставіўся пад сумнеў, і тэорыя гульні 

называлася "Аргенцінай" эканамістаў, што датычыць расколіны 
паміж магчымасцю і дасягненнем. Аднак некаторыя эканамісты 
сцвярджаюць, што паглыбленае пранікненне ў паводзіны фірмаў 
дае падставы вывучаць гэтую тэорыю. 

ЦЭНАЎТВАРЭННЕ ЗГОДНА 3 ПРЫНЦЫПАМ "ВЫДАТКІ 
ПЛЮС НАДБАЎКА". Многія фірмы робяць прыблізны падлік 
сярэдніх выдаткаў пры тым аб'ёме вытворчасці, з якім яны 
збіраюцца працаваць. Каб вызначыць цану, якая пакрые выдаткі 
і дазволіць мець прыбытак, дадаецца надбаўка. Хоць гэты 
падыход відавочна правільны для практыкі цэнаўтварэння шмат 
якіх фірмаў, ён не ёсць аналіз вызначэння цаны, пакуль не 
будуць вытлумачаны велічыня і змены надбаўкі. А гэта вяртае 
нас назад, 

да выбару з тых тэорыяў фірмы, якія мы ўжо разглядалі і 
кожная з якіх мае сур'ёзныя хібы. 

ЗАКАНЧЭННЕ 

У гэтым і папярэднім раздзелах мы бачылі, што 
максімізацыя прыбытку прадугледжвае вытворчасць, дзе МС 
= МR. На практыцы ж фірмы не толькі могуць не займацца 
максімізацыяй прыбытку, але можа знайсціся шмат 
прычынаў, праз якія правіла МС = МR станецца маленькім 
кіраўніцтвам, напрыклад, пры ня-пэўнасці і сустрэчных 
дзеяннях канкурэнтаў. Аднак мы бачылі, што існуе нямала 
каштоўных тэорыяў, якія прапануюць сваё разуменне 
сапраўдных паводзінаў фірмаў, хоць ніводная з іх цалкам не 
задавальняе. Разгледзеўшы тэорыю фірмы, мы ў наступным 
раздзеле прадоўжым вывучэнне розных шляхоў, на якіх 
недасканалая канкурэнцыя выяўляе сябе ў эканоміцы. 

ВЫСНОВЫ 

1. Максімізацыя прыбытку адбываецца, калі магчыма 
найбольшая пазітыўная розніца паміж агульнай выручкай і 
агульнымі выдаткамі. 
2. Гранічная выручка — гэта змена агульнай выручкі ад 
продажу яшчэ адной адзінкі тавару. 
3. Максімізацыя прыбытку адбываецца заўсёды, калі 
гранічная выручка роўная гранічным выдаткам. 
4. Манапаліст можа мець звышпрыбытак у доўгачасовы 
перыяд. 
5. Доўгачасовая раўнавага для манапалістычнага 
канкурэнта назіраецца, калі АС датычная да АR і фірма . 
атрымлівае нармальны прыбытак. 
6. Пры адсутнасці змовы дзеянні алігаполіі складаныя і 
непрадказальныя. 
7. Змова не толькі незаконная, яна таксама тоіць у сабе 
тэндэнцыю да разбурэння, калі фірмы знаходзяць стымул 
падманваць адна адну. 
8. Існуе шмат тэорыяў фірмы на выбар. Аднак у іх не 
заўсёды дапускаецца максімізацыя прыбытку. Кожная 
тэорыя мае свае перавагі і недахопы. 

Пытанні 

1. Якія ёсць альтэрнатывы гіпотэзе максімізацыі прыбытку? 

2. Растлумачце сувязь паміж МR і эластычнасцю попыту. 
3. Пакажыце, што максімізацыя прыбытку патрабуе МС = 
МR. 
4. "Максімізацыя прыбытку здараецца, калі розніца паміж 
AС і АR максімальная". Абмяркуйце. 
5. Параўнайце доўгачасовую раўнавагу манапалістычнага 
канкурэнта з доўгачасовай раўнавагай дасканалага канкурэнта. 
6. Якія ёсць тлумачэнні алігапалісцкіх паводзінаў? 
7. Якія перавагі і недахопы мае тэорыя "вузлаватага" попыту 
алігаполіі? 
8. Растлумачце, як пагроза ўваходжання ў галіну 
вытворчасці новай фірмы можа ўздзейнічаць на паводзіны 
дзейнай фірмы. 
9. Якія фактары можна разглядаць пры вызначэнні ступені 
манаполіі ў галіне вытворчасці? Растлумачце, як гэтыя фактары 
могуць уплываць на цэны, вызначаныя ў галіне вытворчасці. 

Пытанні паводле інфармацыі А 
МАКСІМІЗАЦЫЯ ПРЫБЫТКУ 

Ніжэй даецца гіпатэтычная інфармацыя пра фірму, якая 
дзейнічае ва ўмовах недасканалай канкурэнцыі ў кароткачасовы 
перыяд. 

1. З дапамогай гэтай 
інфармацыі і графіка 
прадэманструйце, што 
ўмова 

МR = МС 

ёсць пазіцыя максімізацыі 
прыбытку для фірмы. 

2. Калі гэтая фірма 
дзейнічае ва ўмовах манапалістычнай 
канкурэнцыі, як зменіцца яе 
раўнавагавая пазіцыя ў доўгачасовы 
перыяд? 

Колькасць Цана Сярэднія выдаткі 
q p АС 
0 400  
10 360 350 
20 320 200 
30 280 146,6 
40 240 125 
50 200 120 
60 160 123,3 
70 120 131,4 
80 80 142,5 

Пытанні паводле інфармацыі Б 
АЛІГАПАЛІСЦКАЕ ВЫЗНАЧЭННЕ ЦАНЫ 

Вывучыце інфармацыю на мал. 2.89 і разгледзьце пытанні. 

 
       1965   1966   1967   1968   1969   1970   1971   1Э72 Год 

Мал. 2.89. Аптовыя цэны ў алігапалісцкай і 
канкурэнтнай галінах вытворчасці 

Крыніца: Айхнер (Еіchner), "Вызначэнне надбаўкі ва 
ўмовах алігаполіі". Тhе Есопотіс ]ournal. 1973. Снежань 

1.  Падсумуйце інфармацыю, пададзеную на графіку. 
2.  Растлумачце розніцу ў часавых лініях на графіку. 
3. Ці   правільна  будзе  сказаць,   што  алігаполія   мае   

вынікам больш высокія цэны для спажыўца? 


